
ᐊᖓᔪᖅᑳᖅ ᓯᒥᐊᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 
 

ᐄᐂᓖᑑᐸᓵᑑ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᖅᑎ 
ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐸᑎᑯᓗᒃ ᐊᕐᓇᒃᑲᖅ 
(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

 

ᒦᓚ ᖃᒥᓐᖑᐊᖅ 
(ᖁᕐᓗᖅᑑᖅ) 

 
ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 
ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 
ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 
ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 
 

ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂᑦ 

  
ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᑕᐃᕕᑎ ᖃᒪᓂᖅ 
(ᑐᓄᓂᖅ) 

 
ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 
 

ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ;  ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 
ᕿᒥᕐᕈᔩᑦ ᑲᑎᒪᔨᖏᓐᓂᑦ   

  
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 
ᑲᑎᒪᔨᕐᔪᐊᖏᓐᓂᑦ 

 
ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᐸ. 

ᒪᓕᒐᒃᓴᐃᑦ 
 
ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ 2020 - 2021 - ᐃᓕᖅᑯᓯᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ ................................................................................................................. 4309 

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᓄᕕᐱᕆ 1, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 
ᔪᐊᓇᓯ, ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, 
ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ 
ᒪᐃᓐ, ᐅᖃᖅᑎ ᓯᒥᐊᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, 
ᐊᖓᔪᖅᑳᖅ ᐸᑎᖅ ᓇᑦᓯᖅ, ᑕᐃᕕᑎ ᖃᒪᓂᖅ, 
ᐃᒥᓕᐊᓐᓄ ᕿᓐᖑᖅ, ᐹᓪ ᖁᐊᓴ, ᐋᓚᓐ ᕋᒻᐴᑦ, 
ᓯᕗᓕᖅᑎ ᔫ ᓴᕕᑲᑖᖅ, ᖄᑕᓂ ᑕᐅᑐᓐᖏ.  
 
>>ᑲᑎᒪᓯᒋᐊᖅᑐᑦ 9:00ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᓯᒥᐊᓐ ᒥᑭᙳᐊᖅ): 
ᑲᑎᒪᒋᐊᓚᐅᖅᑳᖅᑎᓐᓇᑕ ᑐᒃᕼᐃᐊᕐᓗᑕ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᑲᑎᒪᔾᔪᑎᑉᓴᑦᑎᓐᓄᑦ ᑲᔪᕼᐃᓗᑕ. 
ᑲᔪᕼᐃᒋᐊᓚᐅᖅᑳᖅᑎᓐᓇᑕ ᖃᒪᓂᑦᑐᐊᕐᒥᐅᑕᐃᑦ 
ᓄᓇᕗᒻᒥᐅᑕᓗᒃᑖᑦ, ᐅᑉᓛᑦᓯᐊᖅ.  
 
ᑲᔪᕼᐃᓗᑕ. ᒥᓂᔅᑕᐃᑦ ᐅᖃᐅᕼᐃᒃᕼᐊᖏᑦ. ᒥᓂᔅᑐ 
ᑲᒪᒋᔭᖃᖅᑐᖅ ᓄᓇᕗᑦ 
ᕼᐃᓚᑦᑐᖅᕼᐊᕐᕕᓕᕆᔨᒃᑯᖏᓐᓂᑦ, ᒥᓂᔅᑐ ᓇᑦᓯᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 328 - 5(2): 

ᐃᓕᓴᖅᓯᓂᖅ ᑲᑎᒪᔨᑖᖑᔪᒥᒃ (ᓇᑦᓯᖅ) 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ ᐅᖃᖅᑏ. 
ᐅᑉᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ  

ᓇᐅᔮᕐᒥᐅᑕᐃᑉᓗ ᓴᓪᓕᕐᒥᐅᑕᐃᑉᓗ ᐅᑉᓛᒃᑰᖅᐸᑉᓯ. 
 
ᐅᖃᖅᑏ, ᓇᖏᖅᓯᔪᖓ ᐅᑉᓛᖑᔪᖅ ᑖᒃᑯᐊ 
ᓯᓚᑦᑐᖅᓴᕐᕕᒃᑯᑦ ᑲᑎᒪᔨᖏᑦ ᓄᑖᕐᒥᒃ 
ᐃᓚᔭᐅᓚᐅᕐᒪᑦ ᑲᑎᒪᔨᙳᖅᑐᖃᕋᑖᓚᐅᕐᒪᑦ.  
 
ᐅᖃᖅᑏ, ᑖᓐᓇ ᑳᑎ ᐊᐃᑦᑕᐅᖅ 
ᐃᖃᓗᒃᑑᑦᑎᐊᕐᒥᐅᑕᖅ, ᑖᒃᑯᓄᖓ 
ᑲᑎᒪᔨᐅᖃᑕᐅᓂᐊᓕᖅᓱᓂ ᐱᖓᓱᓄᑦ ᐊᕐᕌᒍᓄᑦ 
ᐅᑭᐅᓄᓂᓛᒃ. ᑖᓐᓇ ᐊᔪᙱᑦᑎᐊᕐᒪᑦ 
ᑕᒡᕙᓃᑦᑐᓐᓇᖅᓱᓂ (ᑐᓵᔨᒃᑰᓕᖅᑐᖅ) 
ᐱᓕᕆᐊᕆᔪᓐᓇᑦᑎᐊᕐᓂᐊᖅᑕᖓ ᐃᓂᖓᓄᑦ 
ᐃᓕᑦᑎᐊᕐᓂᐊᖅᑐᖅ. ᒫᓐᓇᐅᔪᖅ, ᑳᑎ ᐊᐃᑦᑕᐅᖅ 
ᓄᓇᖃᖅᑳᓯᒪᔪᓄᑦ ᐊᐅᓚᑦᑎᔨᐅᔪᖅ 
ᓄᓇᖃᖅᑳᓯᒪᔪᓄᑦ ᐱᔭᕆᐅᖅᓴᓂᕐᒧᑦ 
ᐃᖅᑲᓇᐃᔭᕈᓐᓇᖅᓯᓂᕐᒧᓪᓗ ᐃᓕᓐᓂᐊᕈᑎᓂᒃ 
ᐸᕐᓇᐃᖃᑕᐅᖃᑦᑕᖅᖢᓂ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ. ᑖᓐᓇ ᐱᓕᕆᐊᒃᓴᖅ 
ᐋᕿᒃᓯᒪᔪᖅ ᐃᓄᐃᑦ ᐃᓕᓐᓂᐊᖅᑎᑕᐅᔪᓐᓇᕐᓗᑎᒃ 
ᓅᑎᕆᓂᕐᒧᑦ ᐱᔪᓐᓇᖅᓯᑎᒃᑲᓐᓂᕐᓗᒋᑦ 
ᐃᖅᑲᓇᐃᔮᒃᓴᖃᖅᑎᑦᑎᓂᕐᒧᑦ ᐊᔾᔨᒌᖏᑦᑐᓂᒃ 
ᐃᖅᑲᓇᐃᔭᕐᕕᖕᓄᑦ ᐊᔾᔨᒌᖏᑦᑐᓄᑦ.    
 
ᐅᖃᖅᑏ, ᓴᕆᒪᒍᓱᒃᐳᖓ ᐅᖃᕆᐊᒃᓴᖅ ᑳᑎ 
ᐊᐃᑕᐅᖅ ᑭᒡᒐᖅᑐᐃᖕᒪᑦ ᐊᑯᓂᐊᓗᒃ 
ᐃᓕᑉᐸᓪᓕᐊᓯᓈᑦ ᓄᓇᖓᓂ 
ᐃᓕᓐᓂᐊᕐᓂᕐᒧᑦ. ᑎᓕᐅᕆᒐᔪᓲᖅ ᓄᓇᖃᑎᒥᓂᒃ 
ᐊᕐᕌᒍᖃᑎᒌᖏᑦᑐᓂᒃ ᑲᔪᖏᖅᓴᐃᖏᓐᓇᖅᐸᒃᑐᖅ 
ᐃᓕᓐᓂᐊᕆᐊᒃᑲᓐᓂᕈᓐᓇᕐᓂᖏᓐᓄᑦ 
ᐃᖅᑲᐃᑎᖃᑦᑕᖅᑕᖏᑦ. 
ᐃᓕᓐᓂᐊᕆᐊᒃᑲᓐᓂᕈᓐᓇᕐᓂᕋᐃᓪᓗᓂ. ᐊᖏᕈᑎᒋᓯ
ᒪᔭᖓ ᐃᓕᓐᓂᐊᖅᑐᓕᕆᓂᕐᒧᑦ ᓇᖕᒥᓂ 
ᐊᑐᖅᓯᒪᒐᒥᐅᒃ ᐃᓕᓐᓂᐊᖅᑕᒥᓂᒃ ᐃᓱᓕᑦᑎᓯᒪᔪᖅ 
ᓄᓇᕗᑦ ᓯᓚᑦᑐᖅᓴᕐᕕᖓᓂ: ᐊᐅᓚᑦᑎᔨᐅᓂᕐᒧᑦ 
ᐃᓕᓐᓂᐊᖅᑕᒥᓂᒃ ᐃᓕᓐᓂᐊᕇᕈᓯᐊᖅᓯᒪᔪᖅ.   
ᐅᖃᖅᑎᑦᑎᔩ, ᓴᕆᒪᒍᓱᒃᑐᖓ ᖁᔭᓕᓗᖓᓗ 
ᑕᑯᔭᕌᖓᒪ ᐃᓕᓐᓂᐊᖅᑕᒥᓂᒃ ᐃᓱᓕᑦᑎᔪᓂᒃ 
ᓯᓚᑦᑐᖅᓴᕐᕕᖕᒥᒃ ᐃᓕᓐᓂᐊᑐᓂᒃ ᐃᒻᒥᓂᒃ 
ᐊᔪᐃᓐᓇᖅᑎᖃᑦᑕᕐᒪᑕ ᐃᓕᓐᓂᐊᖅᑎᐅᖃᑎᒥᓂᒃ 
ᐃᑲᔪᖃᑦᑕᕐᒪᑕ ᑲᔪᓰᓐᓇᖁᔨᓪᓗᑎᒃ 
ᐃᓕᓐᓂᐊᖅᑎᐊᖅᓯᒪᑦᑎᐊᖁᔨᓪᓗᑎᒃ.    
 
ᐅᖃᖅᑏ, ᐃᓕᓴᕆᔪᒪᖕᒥᔭᕋ ᐅᐱᕐᖔᒃᑯᑦ 2016−ᒥ, 
ᐊᑦᒪᓐᑕᓕᐊᓚᐅᖅᓯᒪᕗᑦ ᑳᑎ ᐊᐃᑕᐅᖅ ᐃᓚᖏᓪᓗ 
ᐃᐊᑦᒪᓐᑕᓐᒧᑦ ᐊᐅᓪᓚᓚᐅᖅᓯᒪᖕᒪᑕ 
ᑲᑎᒪᔭᖅᑐᖅᑎᓪᓗᒍ ᑲᒻᓱᐅᓪ 
ᐋᓐᓂᐊᕕᐊᓄᑦ. ᐅᖃᖅᑎᑦᑎᔩ, ᑲᒻᓱᐅᓪ ᐋᓐᓂᐊᕕᖓ  

ᐃᓄᖕᓄᑦ ᕿᑎᕐᒥᐅᓄᑦ 
ᐋᓐᓂᐊᕕᓕᐊᕐᕕᐅᖃᑦᑕᓚᐅᖅᓯᔪᖅ, ᐃᓚᒋᓪᓗᒋᑦ 
ᐳᕙᒡᓗᒃᑐᑦ 
ᐸᖅᑭᔭᐅᖃᑦᑕᓚᐅᖅᓯᒪᔪᑦ. ᑲᑎᒪᑎᓪᓗᒋᑦ, ᑳᑎ 
ᐊᐃᑕᐅᖅ ᐅᖃᓪᓚᓚᐅᖅᑐᑦ ᐃᓚᒥᓂᒃ 
ᑭᒡᒐᖅᑐᐃᓪᓗᓂ, ᖃᐅᔨᒪᖁᔨᓪᓗᓂ ᐃᓄᖕᓂᒃ 
ᐱᐅᓯᕆᔭᐅᕙᓚᐅᖅᑐᓂᒃ ᓄᓇᖓᓃᖔᖅᓯᒪᔪᓂᒃ 
ᐊᒻᒪ ᕿᑎᕐᒥᐅᓃᓐᖔᖅᓯᒪᔪᓂᒃ.   
 
ᐅᖃᖅᑏᔩ, ᖁᕕᐊᑉᐳᖓ ᓯᓚᑦᑐᖅᓴᕐᕕᐅᑉ 
ᑲᑎᒪᔨᖏᑦ ᐱᓕᕆᖃᑎᒋᖃᑦᑕᕐᓂᐊᕋᒃᑭᑦ 
ᐱᓕᕆᐊᒃᓴᓕᒻᒪᕆᐅᓪᓗᑎᒡᓗ ᐃᓄᖕᓂᒃ 
ᐃᖃᔪᖅᓯᑦᑎᐊᖅᑐᑦ ᐊᑐᖃᑦᑕᖅᓯᒪᔭᖏᓐᓂᒃ ᐊᒻᒪᓗ 
ᓯᕗᓂᑦᑎᓐᓂ ᐱᔾᔪᓯᐅᓯᒪᔪᓂᒃ, ᐊᒻᒪᓗ 
ᐅᒃᐱᕈᓱᒃᑭᓪᓗᓂ ᐃᑲᕆᐊᖃᕐᓂᑦᑎᓐᓂᒃ 
ᐃᓅᖃᑎᑦᑎᓂᒃ ᐃᓕᓐᓂᐊᖅᓯᒪᓂᖅ 
ᖁᕝᕙᖅᑎᑦᑎᓲᖑᖕᒪᑦ ᐃᓅᓯᑦᑎᓐᓂᒃ. ᑳᑎ 
ᐊᐃᑦᑕᐅᕐᒥᒃ ᑐᙵᓱᒃᑎᑦᑎᓯᓪᓗᖓ ᐱᖃᑎᒋᔪᒪᕙᔅᓯ 
ᓄᓇᕗᑦ ᓯᓚᑦᑐᖅᓴᕐᕕᐊᓂ 
ᑲᑎᒪᔨᐅᖃᑕᐅᓕᕐᓂᖓᓄᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒥᓂᔅᑕᐃᑦ ᐅᖃᐅᕼᐃᒃᓴᖏᑦ, 
ᒥᓂᔅᑐ ᒪᓕᒐᓕᕆᓂᕐᒧᑦ, ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᑉ ᐅᖃᐅᓯᖓ 329 - 5(2): 

ᐊᐅᓚᓂᐅᑉ ᐊᓯᔾᔨᕐᓂᖓ ᐃᑲᔪᖅᑕᐅᕕᒻᒥ 
(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᒃᑯᑦ) ᐅᓪᓛᒃᑯᑦ ᐃᓄᓕᒫᑦ ᐊᒻᒪᓗ ᐱᓗᐊᖅᑐᒋᑦ 
ᐃᖃᓗᒃᑑᑦᑎᐊᕐᒥᐅᑦ. 
 
ᐅᖃᖅᑏ, ᐅᓪᓗᒥ ᓇᖏᖅᓯᔾᔪᑎᖃᖅᑐᖓ 
ᐱᒻᒪᕆᐊᓗᖕᒥᒃ ᑐᓴᖅᑎᑦᑎᔪᒪᓪᓗᖓ 
ᐊᐅᓚᑦᑎᓂᒃᑯᑦ ᐊᓯᔾᔨᕐᓂᐅᔪᒥᒃ ᕿᑭᖅᑖᓘᑉ 
ᐃᑲᔪᖅᑕᐅᕕᖓᓂ ᐊᑐᖅᑕᐅᕙᓪᓕᐊᔪᒥᒃ. 
ᑎᒍᔭᐅᓯᒪᕝᕕᖁᑎᕗᑦ ᒫᓐᓇ ᕿᒪᐃᕙᓪᓕᐊᓕᕐᒪᑦ 
ᐱᕋᔭᒃᑐᓂᒃ ᑎᒍᓯᖃᑦᑕᑐᐃᓐᓇᕐᓂᕐᒥᒃ; 
ᐃᓕᖅᑯᓯᑐᖃᒃᑯᑦ ᓈᒻᒪᖕᓂᖅᓴᒧᑦ ᓅᑉᐸᓪᓕᐊᓪᓗᑎᒃ 
ᐱᓕᕆᐊᖑᓪᓚᕆᒃᖢᓂᓕ ᒪᒥᓴᕐᓂᖅ ᐃᓄᖕᒥᒃ.  
 
ᒪᒥᓴᕐᓂᕐᒧᖔᖅ ᐱᓕᕆᐊᖃᖅᐸᓪᓕᐊᑎᓪᓗᒋᑦ 
ᐃᓕᖅᑯᓯᒃᑯᑦ, ᕿᑭᖅᑕᓗᖕᒥ ᐃᑲᔪᖅᑕᐅᕝᕕᒃ 
ᐱᒋᐊᖅᑎᑦᑎᓯᒪᓕᖅᐳᑦ ᐊᒡᒍᖅᓯᒪᔪᖁᑎᖏᓐᓂᒃ 
ᓯᕗᓕᖅᑎᒥᖕᓂᒃ. ᑖᓐᓇ ᒪᒥᓴᕐᓂᕐᒧᑦ 
ᐱᓕᕆᐊᖃᕐᓂᖅ ᓄᑖᒻᒪᕆᐅᒐᓗᐊᖅᑎᓪᓗᒍ 
ᐱᒋᐊᓵᕐᓂᑰᓪᓗᓂ, ᑖᒃᑯᐊ ᐊᒡᒍᖅᑐᖅᓯᒪᔪᓂ  

ᓯᕗᓕᖅᑎᓕᐊᖑᔪᑦ ᑎᒍᔭᐅᓯᒪᖃᑎᒋᔭᖏᓐᓄᑦ 
ᓂᕈᐊᖑᒪᐅᖅᑐᑦ. ᑖᒃᑯᐊ ᑎᒍᔭᐅᓯᒪᖃᑎᒋᔭᖏᓐᓂᒃ 
ᓯᕗᓕᖅᑎᓕᐊᖑᔪᑦ ᓂᕆᐅᒋᔭᐅᔪᑦ 
ᐊᔾᔪᒥᓇᖅᑑᔭᕆᐊᖃᕐᓂᖏᓐᓂᒃ ᐱᑦᑎᐊᖅᐸᒡᓗᑎᒡᓗ, 
ᑎᒍᔭᐅᓯᒪᖃᑎᒋᔭᖏᓐᓄᑦ ᐃᑲᔪᖅᑕᐅᔭᕆᐊᓕᖕᓂᒃ 
ᐃᑲᔪᖅᐸᒃᖢᓂ, ᐱᓕᕆᔨᐅᔪᓂᒡᓗ ᐃᑲᔪᑲᑕᒃᐸᒃᑭᓪᓗᓂ 
ᑎᒍᔭᐅᓯᒪᕝᕕᒋᔭᖓᑦ ᒪᓕᒐᓂᒃ ᒪᓕᑦᑎᐊᕐᓂᐊᕐᒪᑦ.  
 
ᐊᒡᒍᖅᑐᖅᓯᒪᔪᓂ ᖃᓄᐃᓕᐅᖅᑐᖃᕐᓂᖅᐸᓪᓕ ᑕᐃᒪ, 
ᓯᕗᓕᖅᑎᓕᐊᖑᓯᒪᔪᑦ ᑲᑎᒪᓂᖃᓕᓲᖑᔪᑦ ᒪᒥᓴᕐᓂᕐᒧᑦ 
ᐱᓕᕆᐊᖃᖅᖢᑎᒃ ᐃᖅᑲᓇᐃᔭᖅᑏᑦ 
ᐃᓚᐅᖃᑕᐅᓪᓗᑎᒃ, ᖃᓄᒃᑲᓐᓂᖅ 
ᐱᓕᕆᖔᕈᓐᓇᕐᒪᖔᕐᒥ ᐋᖅᑭᒃᓯᓇᓱᐊᕐᓂᕐᒧᑦ 
ᐱᓕᕆᓕᓲᑦ ᑎᒍᔭᐅᓯᒪᕝᕕᐅᑉ 
ᐃᓕᖅᑯᓯᑐᐃᓐᓇᕆᙱᑕᖓᓂᖔᖅ. ᐊᒡᒍᖅᑐᖅᓯᒪᔪᓂ 
ᓯᕗᓕᖅᑎᓕᐊᖑᓯᒪᔪᑦ ᐃᑲᔪᖃᑦᑕᕐᒥᔪᑦᑕᐅᖅ 
ᐊᑯᓐᓂᖅᓱᖅᑎᐅᓕᖅᐸᒃᖢᑎᒃ ᐃᖅᑲᓇᐃᔭᖅᑐᓄᑦ 
ᓈᒻᒪᙱᓕᐅᕈᑎᖃᓕᕌᖓᑦ ᐅᕝᕙᓘᓃᑦ 
ᒪᒥᓴᕐᓂᖃᖅᑎᓪᓗᒋᑦ ᐊᑲᐅᙱᓕᐅᕈᑎᖃᖅᐸᑦ.  
 
ᐅᖃᖅᑏ, ᐊᐅᓚᑦᑎᓂᒃᑯᑦ ᐊᓯᔾᔨᕐᓂᐅᔪᖅ ᕿᑭᖅᑖᓘᑉ 
ᐃᑲᔪᖅᑕᐅᕝᕕᖓᓂ ᒪᓕᒃᑐᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ, ᐱᓗᐊᖅᑐᒥ ᐃᓅᖃᑎᒌᑦᓯᐊᕐᓂᖅ 
− ᐊᒻᒪᓗ ᐋᔩᖃᑎᒌᖕᓂᖅ − ᐃᓱᒪᓕᐅᖅᐸᓪᓕᐊᓂᖅ 
ᐅᖃᐅᓯᖃᕐᓂᒃᑯᑦ ᐊᖏᖃᑎᒌᖕᓂᒃᑯᓪᓗ. ᓱᓕᑦᑕᐅᖅ 
ᐱᓕᕆᐊᖑᓚᐅᖅᑐᒧᑦ ᑕᐃᔭᐅᓪᓗᓂ ᑐᕌᖅᑕᕗᑦ 
ᑐᙵᕕᖃᖅᖢᓂ ᐃᓅᓯᕗᑦ, ᓯᕗᒧᐊᒍᑎᖃᕐᓂᖅ 
ᖃᓄᐃᙱᑦᑎᐊᕐᓗᓂ ᓇᖕᒥᓂᖅᓱᕐᓗᑎᒡᓗ ᐃᓄᐃᑦ. 
ᑖᓐᓇ ᓄᑖᖅ ᐊᐅᓚᑦᑎᔾᔪᓯᐅᓚᐅᖅᑐᒥᒃ ᐊᓯᔾᔨᕐᓂᖅ 
ᐃᑲᔫᑎᖃᕐᓂᐊᖅᑐᖅ ᐱᕋᔭᒃᐸᒃᑐᑦ ᒪᒥᓴᕈᑎᒃᓴᖏᓐᓄᑦ 
ᓄᓇᕗᒻᒥ ᐱᑦᑎᐊᖏᓐᓂᖓ ᓵᙵᙱᖔᕐᓗᒍ 
ᒪᒥᑦᑐᓐᓇᕐᓂᖓ ᓂᕆᐅᒋᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᕼᐃᒃᓴᖏᑦ, 
ᒥᓂᔅᑑᓚᐅᑲᒃᑐᖅ ᐃᓄᓕᕆᔨᒃᑯᓐᓄᑦ, ᒥᓂᔅᑐ 
ᐊᕿᐊᕈᖅ 
 
ᐊᖓᔪᖅᑳᑉ ᐅᖃᐅᓯᖓ 330 - 5(2): ᓄᓇᕗᒻᒥ 

ᓂᕿᖃᑦᑎᐊᕐᓂᕐᒧᑦ ᑲᑐᔾᔨᖃᑎᒌᑦ ᓄᓇᓕᓐᓂ 
ᖀᓇᐅᔭᖃᖅᑐᑦᑎᓂᖅ (ᐊᕿᐊᕈᖅ) 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 
ᐅᖃᖅᑎᑦᑎᔨ. ᖃᐅᔨᒪᔪᐃᓐᓇᐅᔪᒍᑦ 
ᓂᕿᖃᑦᑎᐊᖏᓐᓂᖅ ᓄᓇᕗᒻᒥ ᒫᓐᓇᐅᔪᖅ 
ᓇᒥᕈᓘᔭᖅᓱᓂ ᐊᒻᒪᓗ ᐃᑉᐱᓐᓇᖅᓱᓂ ᐊᒥᓱᓄᑦ 
ᐅᖓᓯᒃᑐᓄᓪᓗ. ᑖᓐᓇ ᐃᓅᓯᕐᒧᑦ ᐊᒃᑐᐃᓂᖃᕐᒪᑦ  



ᐅᓪᓗᑐᐃᓐᓇᖅ, ᓄᕕᐱᕆ 1, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᒧᓪᓗ ᐊᒻᒪᓗ ᐃᓕᓐᓂᐊᕐᓂᕐᒧᑦ, 
ᐃᖅᑲᓇᐃᔭᕐᓂᕐᒧᓪᓗ ᐊᒻᒪᓗ ᐃᓱᒫᓘᑎᑖᕐᓇᖃᑦᑕᖅᓱᓂ 
ᐃᓚᖁᑎᑦᑎᓂᒃ ᐊᒻᒪᓗ ᓄᓇᓕᖁᑎᑦᑎᓂ. 
 

(ᑐᓵᔨᒃᑰᓕᖅᑐᖅ) ᓄᓇᓕᖕᒥᐅᑦ 
ᐱᓕᕆᐊᖃᖃᑕᐅᖏᓐᓇᕆᐊᓖᑦ 
ᐋᖅᑭᒍᑎᒃᓴᓕᐅᖃᑕᐅᓗᑎᒃ ᓂᕿᑭᒃᓴᖃᑦᑕᕐᓂᕐᒥᒃ, 
ᐊᔾᔨᐅᖏᑦᑑᓂᑎᒃ ᒪᓕᒡᓗᒍ ᐊᒻᒪᓗ 
ᐊᑐᖅᑕᐅᒐᔪᙱᑦᑐᓂᒃ ᐱᓇᔪᒃᐸᒡᓗᑎᒃ ᖃᓄᑐᐃᓐᓇᖅ. 
ᐊᕐᕌᒍᑕᒫᖅ, ᓄᓇᕗᒻᒥ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ 
ᐱᓕᕆᖃᑎᒌᑦ ᑮᓇᐅᔭᖃᖅᑎᑦᑎᔨᐅᓲᖑᔪᑦ ᓄᓇᓕᖕᓂ 
ᐱᒋᐊᖅᑎᑕᐅᓯᒪᔪᓄᑦ ᓂᕿᑭᒃᓴᓗᐊᖅᑕᐃᓕᓂᕐᒧᑦ 
ᐱᓕᒻᒪᒃᓴᐅᑎᒃᓴᓂᒃ ᐃᓅᓯᕐᒧᑦ 
ᐊᔪᕈᓐᓃᕈᑎᒃᓴᖅᑖᖁᓪᓗᒋᑦ ᖃᐅᔨᒪᓂᖃᓕᕐᓗᑎᒡᓗ 
ᓂᕿᓪᓚᑦᑖᑦ ᒥᒃᓵᓄᑦ ᐊᒻᒪᓗ ᓂᐅᕕᖅᑕᐅᓲᑦ 
ᓂᕿᑖᖑᕙᒃᑐᑦ; ᐊᒻᒪᓗ ᓂᕿᓪᓚᑦᑖᓂᒃ 
ᑐᙵᕕᖃᕐᓂᕐᒥᒃ ᑕᒪᐃᓐᓄᑦ ᓄᓇᕗᒻᒥᐅᓄᑦ; 
ᓂᕿᑦᑎᐊᕙᓕᕆᓂᖅ ᑐᓴᐅᒪᔭᐅᑦᑎᐊᕐᓂᖅᓴᐅᓗᓂ 
ᖁᕝᕙᕆᐊᕈᓐᓇᕐᓂᐊᕐᒪᑦ ᐃᓕᓐᓂᐊᕐᕕᐅᔪᓂ.    
 

ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ ᐱᓕᕆᖃᑎᒌᓂᒃ 
ᐱᓕᕆᕝᕕᒃᐳᑦ ᐃᒃᓯᕙᐅᑕᐅᖃᑕᐅᕗᖅ ᐊᒻᒪᓗ ᓄᓇᕗᑦ 
ᑐᙵᕕᒃᑯᑦ ᑎᒥᖓᑦ, ᑲᑎᔾᔪᑕᐅᓲᖑᕗᖅ ᕿᒥᕐᕈᓪᓗᑎᒃ 
ᐱᖁᔭᓕᐊᖑᔪᑦ ᐃᖏᕐᕋᑎᑕᐅᕙᒃᑐᓪᓘᓃᑦ 
ᖃᓄᒃᑲᓐᓂᖅ ᐱᔭᕐᓂᕐᓂᖅᓴᐅᓇᔭᕐᒪᖔᑕ 
ᐊᑭᑭᓐᓂᖅᓴᐅᔪᓐᓇᕐᒪᖔᑕᓗ, ᓄᓇᓕᖕᓂᓗ 
ᐱᒋᐊᖅᑎᑕᐅᔪᕕᓂᕐᓂᒃ ᐃᑲᔪᖅᓯᖅᐸᒃᖢᑎᒃ 
ᐊᑲᐅᓯᕚᓪᓕᖁᔨᓪᓗᑎᒃ ᑕᐃᒃᑯᓄᖓ 
ᓂᕿᑭᒃᓴᓗᐊᕐᓂᕐᒧᑦ ᑳᖃᑦᑕᖅᑐᓂᒃ.   
 

ᐅᑭᐅᖅ 2019−2020, ᐱᓕᕆᖃᑎᒌᑦ ᐃᑲᔪᕐᓂᐊᖅᑐᑦ 
ᖁᓕᓂᒃ ᓄᓇᓕᖕᓂᒃ ᐱᒋᐊᖅᑎᑦᑎᓯᒪᔪᓄᑦ 
ᓂᕿᒃᓴᖃᑦᑎᐊᕐᓂᓕᕆᓂᕐᒥᒃ ᐱᓕᕆᐊᖃᖅᑐᓄᑦ 
ᑕᒪᒃᑭᖅᖢᒋᑦ ᐊᑭᖃᓪᓗᐊᖅᖢᑎᒃ $200,000−ᓂᒃ. 
ᐅᖃᖅᑏ, ᒫᓐᓇ ᐱᕕᖃᕈᒪᕗᖓ ᓇᓗᓇᐃᖅᓯᔪᒪᓪᓗᖓ 
ᑲᔪᓯᓂᖃᑦᑎᐊᖅᑐᕕᓂᕐᓂᒃ ᐱᓕᕆᐊᖑᓚᐅᖅᑐᓂᒃ 
ᐅᑯᐊ ᐃᓚᐅᓪᓗᑎᒃ:   
 

• ᑕᓗᕐᔪᐊᕐᓂ ᒪᒃᑯᒃᑐᓂ ᐊᖑᓇᓱᒋᐅᖅᓴᓂᕐᒧᑦ 
ᐱᓕᒻᒪᒃᓴᕐᓂᖅ, ᒪᒃᑯᒃᑐᓂᒃ 
ᐃᖏᕐᕋᑎᑕᐅᖃᑦᑕᖅᑐᖅ ᓄᓇᓕᖕᓂ 
ᓂᕆᕕᒡᔪᐊᖅᑎᑦᑎᓂᐊᓕᕌᖓᑕ ᑭᓱᓄᓪᓗ 
ᖁᕕᐊᓲᑎᖃᓕᒑᔪᓄᑦ ᑕᖅᑭᑕᒫᖅ, 
ᓄᓇᓕᖕᒥᐅᓄᓪᓗ ᑐᓂᐅᖅᑕᐃᕙᒃᖢᑎᒃ ᓂᕿᓂᒃ 
ᐊᖑᔭᕕᓂᕐᒥᓂᒃ;  
 

• ᐃᓕᑕᖅᓯᓂᖅ ᓄᓇᕗᒻᒥ ᐅᖃᐅᓯᓕᕆᔩᑦ 
ᑲᑐᔾᔨᖃᑎᒌᖓᑦ ᑲᖏᖅᖠᓂᕐᒥ ᓂᕿᓕᕆᓂᖅ − 
ᑐᒃᑑᑉ ᓂᕿᖓᓂᒃ ᐊᒡᒍᖅᑐᐃᓂᖅ, ᒪᒃᑯᒃᑐᓄᑦ 
ᐃᓐᓇᕈᓕᓵᖅᑐᓄᓪᓗ ᖃᐅᔨᕚᓪᓕᕈᑕᐅᕙᒃᑐᖅ 
ᓂᖅᖠᐅᕐᓂᕐᒥᒃ, ᑐᖅᑯᒐᒃᓴᙳᖅᑎᑦᑎᓂᕐᒥᒃ, 
ᖃᓄᒃᑲᓐᓂᖅ ᐱᓕᕆᒃᑲᓐᓂᕈᓐᓇᕐᒪᖔᑕ ᐊᒻᒪ 

ᐊᔪᙱᓐᓂᖅᑖᖅᑎᑦᑎᓂᐅᓲᖅ ᑐᒃᑐᓂᒃ 
ᓱᕈᖅᑎᑦᑎᑐᐃᓐᓇᖅᑕᐃᓕᓂᕐᒥᒃ, ᐃᓐᓇᕐᓄᑦ 
ᐃᓕᓴᖅᑕᐅᓲᖅ ᑲᖏᖅᖠᓂᕐᒥᐅᓄᑦ;   

 
• ᐅᖅᓱᖅᑑᕐᒥ ᓂᕿᓪᓚᑦᑖᓂᒃ ᐅᓪᓗᕈᒻᒥᑕᕐᓇᒧᑦ 

ᐱᓕᕆᐊᖅ, ᑕᕝᕙᓂ ᖁᖅᓲᓐ ᐃᓕᓴᕐᕕᒃ 
ᐊᑦᑎᖕᓂᖅᓴᑦ ᐃᓕᓐᓂᐊᕐᕕᖓᓂᕐᒥᐅᓄᑦ 
ᐃᓕᓐᓂᐊᕈᑕᐅᓲᖅ ᓂᕿᑦᑎᐊᕙᓕᕆᓂᕐᒥᒃ;  

 
• ᑲᖏᖅᑐᒑᐱᖕᒥ ᒪᒃᑯᒃᑐᓂᒃ ᐊᖑᓇᓱᒋᐅᖅᓴᓂᖅ, 

ᐊᖑᓇᓱᒃᑎᓂᒃ ᐃᓕᓴᐃᔨᖃᓲᖑᓪᓗᑎᒃ 
ᒪᒃᑯᒃᑐᓂᒃ ᐃᓕᓐᓂᐊᖅᑎᑦᑎᓲᑦ ᐊᖑᓇᓱᒃᖢᓂ 
ᖃᓄᖅ ᐊᔪᙱᓐᓂᖃᕆᐊᖃᕐᒪᖔᑕ; ᐊᒻᒪᓗ 

 
• ᐃᓄᒃᓱᒃ ᐃᓕᓐᓂᐊᕐᕕᐊᓗᒃ ᐱᕈᖅᓴᓂᕐᒧᑦ 

ᐅᓪᓗᕈᒥᑕᕐᓂᕐᒥᑦ ᐱᓕᕆᐊᖅ 
ᑲᔪᖏᖅᓴᐃᖃᑦᑕᖅᑐᑦ ᑕᓪᓕᒪᓂᒃ 
ᖁᕝᕙᓯᖕᓂᓕᖕᓂᒃ 10-ᒥ-12-ᒧ 
ᐃᓕᓐᓂᐊᖅᑎᓂᒃ ᐊᑐᐃᓐᓇᕈᖅᑎᕆᓂᕐᒥᑦ 
ᑐᓂᐅᖅᑲᐃᓂᕐᒥᒡᓗ ᐅᓪᓗᕈᕐᒥᑕᒐᒃᓴᓂᒃ 
ᐱᖓᓱᐊᖅᑎᕐᓗᑎᒃ ᐱᓇᓱᐊᕈᓯᐅᑉ ᐃᓗᐊᓂ 
ᐱᖓᓱᐃᖅᓱᕐᓗᑎᒃ. 

 
ᐅᖃᖅᑎᑦᑎᔩ, ᐱᕕᖃᕐᓂᓐᓂ ᖁᔭᓕᔪᒪᕗᖓ 
ᐊᒃᓱᐊᓗᒃ ᐃᑲᔪᖅᑎᐅᖃᑦᑕᖅᑐᓄᑦ 
ᐊᑭᓕᖅᓱᖅᑕᐅᓇᑎᒃ ᓄᓇᓕᖕᒥᐅᑦ 
ᐊᑐᐃᓐᓇᕈᖅᑎᑦᑎᖃᑦᑕᕐᒪᑕ ᓂᕿᓂᒃ 
ᑕᒪᒃᑯᓇᖔᖅᖢᑎᒃ ᐃᑲᔫᑎᓂᒃ, 
ᐊᒃᓱᕈᕐᓂᖏᓐᓄᑦᑕᐅᖅ ᓂᕿᑭᒃᓴᖃᑦᑕᕐᓂᕐᒥᒃ 
ᐱᓕᕆᐊᖃᖃᑦᑕᕐᓂᖏᓐᓄᑦ ᓄᓇᕗᒻᒧᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᕼᐃᒃᓴᖏᑦ, ᒥᓂᔅᑐ 
ᐊᕙᑎᓕᕆᓂᒻᒧᑦ, ᒥᓂᔅᑐ ᓴᕕᑲᑖᖅ. 
 
ᐊᖓᔪᖅᑳᑉ ᐅᖃᐅᓯᖓ 331 - 5(2): 

“ᐃᓕᑉᐸᓕᐊᓂᕐᒧᑦ.... “ ᐊᐅᔭᒃᑯᖅᓯᐅᑎᑦ 
(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, 
ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᕼᐃ, ᐃᓛᒃ 
ᐅᑉᓛᒃᑰᑦᓯᐊᖅᐸᖅᕼᐃ. 
 
(ᑐᓵᔨᒃᑯᑦ) ᐅᖃᖅᑏ, ᐱᕕᖃᕈᒪᔪᖓ 
ᐊᑐᐃᓐᓇᐃᑎᑦᑎᓂᕐᒧᑦ ᖃᓄᐃᓕᖓᓕᕐᓂᖓᓄᑦ  

ᑲᔪᓯᓂᖃᑦᑎᐊᖅᑐᒥᒃ ᐃᓱᒪᒃᓴᖅᓯᐊᖑᓯᒪᔪᒧᓪᓗ 
ᐱᓕᕆᐊᖑᔪᖅ ᐃᖏᕐᕋᑎᑕᐅᔪᒥᒃ 
ᐊᕙᑎᓕᕆᔨᒃᑯᓐᓂᒃ ᐊᐅᔭᐅᓚᐅᖅᑐᒥ.  
 
ᐅᖃᖅᑏ, ᓄᓇᕗᒻᒥᑦ ᒥᕐᖑᐃᖅᓯᕐᕕᒃ 
ᐃᓂᒃᓴᑦᑎᐊᕙᐅᖕᒪᑦ ᓄᓇᕗᒻᒥᐅᓂᒃ 
ᐃᓕᓐᓂᐊᕐᓂᕐᒧᑦ ᐊᒻᒪᓗ ᑎᒍᒥᐊᕐᓂᕐᒧᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ. ᐅᒃᐱᕈᓱᑦᑎᐊᕐᒥᔪᖓ 
ᐱᒻᒪᕆᐅᓂᖓᓄᑦ ᒪᒃᑯᒃᑐᕗᑦ ᐱᕕᒃᓴᖃᖅᑎᓪᓗᒋᑦ 
ᐃᓕᓐᓂᐊᕐᓂᕐᒧᑦ ᐱᓕᒻᒪᒃᓴᕐᓂᕐᒧᓪᓗ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ.  
 
ᐃᓱᒪᒋᓗᒋᑦ ᐊᕙᑎᓕᕆᔨᒃᑯᑦ ᐃᑲᔪᖅᑐᐃᓂᖓᓄᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᖅᖢᑎᒃ 
"ᐃᓕᓐᓂᐊᕆᑦ..." ᐊᕕᒃᑐᖅᓯᒪᐅᖅᑐᓂᒃ 
ᐃᓕᓐᓂᐊᕈᑎᒃᓴᒃᑯᑦ ᐃᖃᓗᐃᑦ ᑰᖓᓂ ᐊᒻᒪᓗ 
ᐃᖃᓗᒑᕐᔫᑉ ᓄᓇᖓ ᓄᓇᕗᒻᒥ 
ᒥᕐᖑᐃᖅᓯᕐᕕᒃᑯᖏᑎᒍᑦ.  
 
ᐊᐅᔭᐅᓚᐅᖅᑐᖅ, 200−ᖑᐸᓗᓚᐅᖅᑐᑦ ᒪᒃᑯᒃᑐᑦ 
ᐅᐸᓚᐅᖅᑐᑦ ᐃᓕᓐᓂᐊᓯᓐᓈ ᑲᑎᒪᓂᕐᒧᑦ 
ᖃᐅᔨᒪᔨᖃᖅᖢᑎᒃ ᐃᓐᓇᕐᒥᒃ ᐃᓚᒋᔭᐅᔨᔪᓯᕐᒥᒡᓗ 
ᓄᓇᓕᖕᓂ ᑖᒃᑯᓂᖓ ᐃᖃᓗᖕᓂ ᑲᖏᖅᖠᓂᕐᒥᓗ. 
"ᐃᓕᓐᓂᐊᕆᑦ..." ᐃᓚᐅᖃᑕᐅᔪᑦ 
ᐃᓕᓐᓂᐊᓚᐅᖅᑐᑦ ᕿᓚᐅᓯᐅᕐᓂᕐᒥᒃ, ᑲᑕᒡᔭᕐᓂᕐᒥᒃ, 
ᓴᓇᙳᐊᕐᓂᕐᒥᒃ ᐊᓯᕈᓘᔭᖏᓐᓂᒡᓗ. 
ᐱᓕᕆᐊᒃᓴᐅᔪᒧᑦ ᐃᓚᒋᔭᐅᖃᑕᐅᓚᐅᖅᑐᑦ 
ᓄᓇᓕᖕᓂᓐᖔᖅᑐᓂᖅ ᐊᒻᒪᓗ ᐳᓚᕋᖅᑎᓂᒃ 
ᑭᒃᑯᑐᐃᓐᓇᕐᓂᒃ. 
 
ᐅᖃᖅᑏ, ᐱᒃᑯᒍᓱᓚᐅᖅᐳᖓ ᐊᕙᑎᓕᕆᔨᒃᑯᑦ 
ᐱᑎᑦᑎᔪᓐᓇᓚᐅᕐᒪᑕ ᐱᓕᕆᐊᒃᓴᓂᒃ ᐃᑲᔪᖅᑐᕐᓗᒋᑦ 
ᐃᓄᐃᑦ ᐱᐅᓯᖏᑦ ᐃᓕᖅᑯᓯᑐᖃᖏᓪᓗ, 
ᓄᓇᑦᑎᓐᓂ. ᑎᓕᐅᕆᕗᖓ ᓄᓇᕗᒻᒥᐅᓂᒃ 
ᐊᑲᕐᕉᑎᖃᖁᔨᕗᒍᑦ ᓄᓇᕗᑦ ᒥᕐᖑᐃᖅᓯᕐᕕᖏᓐᓂᒃ 
ᐊᒻᒪᓗ ᖁᕕᐊᒋᓗᒋᑦ ᑭᓱᑐᐃᓐᓇᐃᑦ ᓄᓇᒥᖔᖅᑐᑦ, 
ᖃᖓᑐᐃᓐᓇᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᔪᕼᐃᓗᑕ ᑲᑎᒪᔾᔪᑎᑉᓴᑦᑎᓐᓄᑦ. 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 
ᐃᖃᓗᐃᑦ−ᒪᓂᕋᔭᒃ, ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 509 - 5(2): 

ᖁᔭᓕᓂᖅ ᐃᖃᓗᓐᓂ 
ᑕᑯᓐᓇᒐᒃᓴᓕᐅᖅᑎᓂᖅ (ᓚᐃᓯᑑᓐ) 

 
ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᓯᕗᓪᓕᖅᐹᒥᒃ ᐅᖃᕈᒪᑐᐃᓐᓇᖅᑐᖓ ᐅᕙᓂ 
ᐃᖃᓗᓐᓂ ᕼᐋᓗᕖᖃᑦᑎᐊᖅᑐᐊᓘᓚᐅᕋᑦᑕ ᐅᓐᓄᒃ 
ᑐᙵᓱᒃᑎᑕᐅᑦᑎᐊᖅᑐᐊᓘᕙᑦᑐᑕᓗ, 
ᓇᐃᓴᕈᓐᓇᐃᓪᓕᒻᒪᕆᓚᐅᕋᒃᑭᓪᓕ ᐅᕙᑦᑎᓄᑦ 
ᐃᓯᖃᑦᑕᖅᑐᐃᑦ ᓱᕈᓯᓛᑦ. 
ᑐᓂᐅᖅᑲᐃᓗᐊᖅᑐᐊᓘᕙᓪᓕᐊᓪᓚᐅᖅᑐᒍᓪᓕ 
ᐅᖁᒻᒥᐊᒐᕐᓂᖅ. 
 
ᐅᖃᖅᑏ, ᐊᒻᒪᑦᑕᐅᖅ ᖁᔭᓕᒍᒪᓪᓚᕆᒃᑕᒃᑲ 
ᐃᖃᓗᓐᓂ ᑕᑯᕋᓐᓇᕌᔅᓴᐃᑦ ᑕᑯᕋᓐᓈᖅᑐᓕᕆᔩᑦ, 
ᐃᒡᓘᑉ ᐃᓗᐊᓂ ᕼᐋᓗᕖᓐᑎᑦᑎᒍᓐᓇᓚᐅᕐᖓᑕ 
ᕗᕉᐱᓴ ᑐᔪᕐᒥᕕᐊᓂ ᐃᕐᓂᕋᓗ 
ᐱᖃᑕᐅᒍᓐᓇᓚᐅᕋᓐᓄᒃ ᐊᒻᒪᓗ 
ᐊᓕᐊᓂᐊᒍᓱᓪᓚᕆᒃᑐᐊᓘᓚᐅᖅᑐᖅ ᐃᕐᓂᕋ. 
ᖁᔭᒋᓪᓚᕆᑉᐸᒃᑲ ᑕᐃᒃᑯᐊ ᑎᒥᐅᔪᐃᑦ ᑕᐃᒫᓪᓗ 
ᐱᖃᑕᐅᒃᑲᓐᓂᕈᒪᓛᖅᑐᖓ ᐊᕐᕌᒍ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᕼᐃᒃᓴᖏᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ, 
ᑎᑭᕋᔾᔪᐊᕐᒧᓪᓗ, ᒪᓕᒐᓕᐅᖅᑎ ᒪᐃᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 510 - 5(2): 

ᓄᓇᕗᒻᒥ ᐱᖁᑎᕐᔪᐊᓂᒃ ᐊᒥᒐᖅᑐᖃᕐᓂᖓ 
(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐃᖅᑲᐅᒪᒐᒪ 
ᓂᑯᕕᒋᐊᔅᓴᖅ ᐃᖅᑲᐅᒪᑕᐃᓐᓇᖅᑲᐅᒐᒪ.  
 
(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎᐅᖃᑎᒃᑲ, 
ᐅᖃᖅᑎᑦᓯᔩ, ᓄᓇᕗᒻᒥᐅᑦ ᐅᕙᑦᑎᓐᓄᑦ ᓄᓇᕗᑦ 
ᒐᕙᒪᒃᑯᓐᓄᑦ ᓂᕆᐅ’ᒪᑕ, ᐅᑕᖅᑭ’ᒪᑕ ᐱᖁᑎᕐᔪᐃᑦ 
ᐃᕼᐅᒪᒋᑉᓗᒋᑦ. ᐆᒃᑑᑎᒋᓗᒋᑦ ᐃᓄᑐᖃᐅᕼᐃᕖᑦ,  
ᐃᒡᓗᐃᑦ, ᓂᕆᐅᒋᔭᐅᔪᑦ. ᐃᓕᓐᓂᐊᕐᕖᑦ, 
ᐱᖁᑎᕐᔪᐃᑦ ᑕᒪᒃᑯᐊ ᐊᑭᑐᔪᑦ ᐊᒥᒐᖅᕼᐃᓪᓚᕆ’ᒪᑕ  

ᓄᓇᕗᑉ ᐃᓗᐊᓂ. ᖃᐅᔨᒪᓗᒃᑖᖅᑐᒍᑦ. 
 
ᑭᕼᐃᐊᓂ ᒐᕙᒪᐅᕼᐃᒪᓕᖅᑎ’ᓗᑕ ᐅᑭᐅᖕᓄᒃ 
ᒪᕐᕉᖕᓄᒃ, ᐅᒡᒍᐊᕐᓂᕋᕐᓗᖓ ᓂᕈᐊᖅᑎᒋᔭᒃᑲᓄᑦ 
ᐅᖃᕈᐊᖅᑐᖓ ᐅᑉᓛᖅ, ᐱᖁᑎᕐᔪᐊᓂᒃ 
ᑭᒡᒐᖅᑐᕐᕕᒋᔭᒻᓄᑦ ᐊᕐᕕᐊᓄᑦ ᑎᑭᕌᓪᔪᐊᕐᒧᓪᓗ 
ᕼᐊᖅᑮᕙᓪᓕᐊᓗᐊᖅᕼᐃᒪᔾᔫᔭᙱᓇᑉᑕ, 
ᑕᐅᑐᒃᕼᐃᒪᔭᑉᑯᑦ. ᐆᒃᑑᑎᐊᑦᓯᐊᔾᔫᒃᖢᑎᒃ ᑕᒪᒃᑯᐊ 
ᓄᓇᒃᑰᕈᑏᑦ ᐅᖅᑯᐊᕐᖏᑦ ᓄᓇᓯᐅᑎᖃᕐᕖᑦ. 
 
ᐅᑯᐊ ᓄᓇᓕᖕᓂ ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑎᒃᑯᑦ 
ᑎᑎᕋᓚᐅᕐᒪᑕ ᐊᒃᑖᕝᕙ 22−ᖑᑎᖦᖢᒍ, 
ᐅᖃᖅᕼᐃᒪᖦᖢᓂᓂᐊ’ ᖃᑉᓗᓇᐅᔭᕐᓂᐊᕋᑉᑯ. 
(ᑐᓵᔨᑎᒍᑦ) 23 ᓄᓇᓖᑦ ᓄᓇᓯᐅᑎᒃᑯᕕᖃᕋᑎᒃ 
ᐊᐅᓚᖃᑦᑕᖅᑐᐃᑦ ᐊᒻᒪ ᓄᓇᓯᐅᑎᒃᑯᕕᓕᐅᒐᓗᐊᑦ 
ᐱᑐᖃᐅᓗᐊᓕᕆᓪᓗᑎᒃ, ᐅᖅᑰᓴᐅᑎᓕᖕᓂᒃ 
ᓄᖅᑲᖓᕕᖃᖅᑎᑦᑎᓂᖅ ᐊᒃᑕᒃᑯᑕᐅᑎᓄᑦ 
ᐃᒥᖅᑕᐅᑎᓄᓪᓗ ᓯᕗᓪᓕᐅᑎᑕᐅᔭᕆᐊᓖᑦ 
ᐃᒥᖅᑕᐅᑎᖃᐃᓐᓇᕈᓐᓇᓂᐊᕐᖓᑕ ᓄᓇᕗᒻᒥᐅᑕᐃᑦ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, 
ᓂᕆᐅᒋᔭᐅᖃᑦᑖᖅᑑᒐᓗᐊᖅ ᐅᑯᐊᓗ 
ᓇᓗᓇᐃᔭᐃᕼᐃᒪ’ᔪᑎᑦ ᐊᕐᕕᐊᓂᒃ ᑲᑎᒪᔩᑦ, 
ᕼᐊᒻᓚᒃᑯᑦ ᑲᑎᒪᔩᑦ 
ᓇᓗᓇᐃᔭᐃᕼᐃᒫᖅᑲᒻᒥᙱᑦᑑᒐᓗᐃᑦ ᑕᒪᑐᒥᖓ 
ᐱᕼᐅᐊᕐᓂᕋᖅᖢᑎᒃ 
ᕼᐃᕗᓪᓕᐅᑎᑕᐅᕼᐃᕕᒪᖦᖢᓂᓗ ᑕᐃᑲᓂ ICSP 
ᐱᖁᑎᕐᔪᐊᕐᓂᒃ ᐱᕼᐅᐊᒐᕆᔮᙵᑦᑕ ᐃᓗᐊᓂ. 
ᑭᕼᐃᐊᓂ ᕼᐊᖅᑭᖅᑐᖃᕐᓂᐊᙱ’ᒪᑦ ᐊᓪᕌᒍ ᐊᒻᒪ 
ᖃᑯᒍᓪᓗᐊᕕᒃ ᕼᐊᖅᑭᖅᑐᖃᕐᓂᐊᕐᒪᖔᑦ 
ᖃᐅᔨᒪᙱᓐᓇᒪ. ᐅᒡᒍᐊᕐᓂᕋᕐᓗᖓ ᐅᖃᐅᑎᕙᒃᑲ 
ᑕᐃᒃᑯᐊ ᕼᐊᒻᓚᒋᔭᐅᔪᑦ. 
ᐊᐱᖅᑰᑎᒋᒋᐊᕐᓂᐊᖅᖢᒍᓪᓗ ᑕᒪᓐᓇ ᐅᐊᑦᓯᐊᕈ 
ᐱᕕᖃᓕᕐᕈᒪ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒪ’ᓇ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᓪᓗ, ᒪᓕᒐᓕᐅᖅᑎ 
ᑕᐅᑐᙱ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 511 - 5(2): 

ᑲᖏᖅᖠᓂᕐᒥ ᐊᑯᓂᐅᔪᒧᑦ ᐸᕐᕆᕕᒃ 
(ᑕᐅᑐᓐᖏ) 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓇᖏᖅᓯᔾᔪᑎᖃᖅᑐᖓ ᐅᑉᓗᒥ 
ᐃᑲᔪᖅᑐᐃᑦᑎᐊᖅᑐᖓ ᑭᕙᓪᓕᕐᒧᑦ ᐃᓐᓇᓄᑦ 
ᐃᖅᑲᖅᓴᕈᑕᐅᓯᒪᔪᖅ.  
 
ᐅᖃᖅᑎᑦᑎᔩ, ᐅᒃᐱᕈᓱᑦᑎᐊᖅᑐᖓ ᑕᒪᑉᑕᒪᓗᒃᑖᖅ 
ᒪᓕᒐᓕᐅᖅᑎᐅᔪᒍᑦ ᐃᓐᓇᑦᑎᓐᓂᒃ ᐃᑲᔪᕈᒪᒐᑦᑕ. 
ᐊᒻᒪᓗ ᑕᒪᑉᑕᓗᒃᑖᖅ ᐊᐅᓪᓚᖅᑎᑦᑎᔪᒪᙱᓐᓇᑦᑕ 
ᓯᓚᑖᓄᑦ ᓄᓇᕗᑦ. ᑕᐃᒃᑯᐊ 
ᑭᖑᓪᓕᖅᐹᕆᓕᖅᑕᒥᖕᓂᒃ ᐅᑭᐅᕆᔭᕐᒥᖕᓂᒃ 
ᐋᓪᓚᔪᐊᕐᓇᖅᑐᒥᒃ ᑕᐅᓄᖓ, ᖃᑕᙳᑎᒥᖕᓂᒡᓗ 
ᐃᕐᖑᑕᒥᖕᓂᒡᓗ ᑕᑯᔾᔮᕈᓐᓃᖅᓱᑎᒃ. 
 
ᐅᖃᖅᑎᑦᑎᔩ, ᑐᑭᓯᑦᑎᐊᖅᑐᖓᑦᑕᐅᖅ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒃᑲ ᐃᓱᒫᓗᒋᔭᕐᒥᖕᓂᒃ 
ᓴᖅᑭᑎᑦᑎᑦᑎᐊᖃᑦᑕᕐᒪᑕ ᑖᔅᓱᒪᑉ ᒥᒃᓵᓄᑦ. 
ᓇᓗᓇᐃᖅᓯᑦᑎᐊᖃᑦᑕᖅᓱᑎᒡᓗ ᑕᒪᒃᑯᐊ 
ᐱᖁᑎᕐᔪᐊᓄᒃ ᓴᖅᑯᒥᔪᓄᑦ ᐅᑉᓗᒥᐅᔪᖅ. ᑭᓯᐊᓂ, 
ᐅᑉᐱᕈᓱᒃᑐᖓ ᐱᓕᕆᖃᑎᒌᑦᑎᐊᕐᓗᑕ 
ᓯᕗᒻᒧᐊᑦᑎᐊᕈᓐᓇᕋᑉᑕ ᑕᒪᒃᑯᐊ ᓴᖅᑯᒻᒥᔪᑦ 
ᐃᓱᒫᓗᒋᔭᐅᔪᑦ ᐋᖅᑭᒋᐊᕐᓗᒋᑦ. 
 
ᐅᖃᖅᑎᑦᑎᔩ, ᐊᑯᓂᐊᓗᒃ ᒐᕙᒪᓕᕆᓯᒪᖃᑦᑕᓕᕋᒪ, 
ᒪᒃᑯᓐᓂᕋᓂᒃ. ᖃᐅᔨᒪᔪᖓ ᐃᖅᑲᖅᓴᐅᑎᒋᔭᐅᓯᒪᔪᑦ 
ᐃᓱᒪᓕᐊᕆᔭᐅᓯᒪᔪᑦ ᓈᒻᒪᓗᒃᑖᕈᓐᓇᙱᒻᒪᑕ. 
ᐊᒻᒪᓗ ᐃᓕᑕᖅᓯᔪᖓ ᒐᕙᒪᕆᔭᖅᐳᑦ ᓯᕗᓂᒃᓴᕐᒧᑦ 
ᐊᑯᓂᐅᔪᒧᑦ ᐊᑐᖅᑕᐅᔪᓐᓇᖅᑐᓂᒃ ᐃᓐᓇᕐᓄᑦ 
ᐃᓂᒡᓚᒃᓴᐃᔭᕆᐊᖃᖅᑐᑦ. ᑖᓐᓇ ᑐᑭᓯᓇᖅᑐᖅ. 
 
ᑭᓯᐊᓂ ᑕᓚᐴᖅᑕᐅᓚᐅᕋᒪ ᑎᑭᕌᓪᔪᐊᕐᒥᒃ 
ᐊᑎᓕᐅᖅᑐᓂᒃ ᐊᕐᕕᐊᓂ ᖃᐅᔨᒐᒥᒃ 
ᐅᖃᓕᒫᕐᓂᖅᓱᓂᓗ ᑐᓴᒐᒃᓴᑎᒍᑦ. ᑕᐃᓐᓇ 
ᐃᓐᓇᕆᔭᐅᔪᖅ ᐅᖃᓚᐅᖅᑐᖅ ᑲᖏᖅᓯᓂᕐᒥᒎᖅ 
ᐃᑲᔪᖅᑐᐃᔪᖅ. ᑕᐃᒃᑯᐊ ᓯᓚᑖᓂ 
ᑲᖏᖅᓯᓂᕐᒥᐅᑕᐃᑦ ᓇᐅᔮᓂ, ᓴᓪᓕᕐᓂ, 
ᐃᒡᓗᓕᒑᕐᔪᒃ, ᑎᑭᕌᓪᔪᐊᖅ, ᑲᖏᖅᓯᓂᖅ 
ᕿᑎᐊᓃᑦᑎᐊᕐᒪᑦ. 

ᐅᖃᖅᑎᑦᑎᔩ, ᑕᐃᒪᓕ ᖃᐅᔨᓚᐅᕋᑦᑕ ᒪᐃᔭᐅᔪᑦ 
ᑭᕙᓪᓕᕐᒥ ᑖᔅᓱᒥᖓ ᐃᑲᔪᖅᑐᐃᓪᓗᑎᒃ 
ᑲᔪᓯᑎᑦᑎᓚᐅᕐᒪᑕ.  
 
ᐱᕕᖃᕈᒪᒐᓗᐊᖅᑕᕋ ᐅᖃᐅᓯᒃᓴᕋ ᒥᑭᑦᑑᓕᕐᒪᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ 
ᐅᖃᐅᕼᐃᒃᓴᒥᓂᒃ ᐱᔭᕇᕈᒪᑉᓗᓂ. ᐋᒃᑳᖅᑐᖃᖅᐹ? 
ᑐᕼᐊᙱᓐᓇᒪ. ᑲᔪᕼᐃᒋᐊᕆᑦ ᒪᓕᒐᓕᐅᖅᑎ 
ᑕᐅᑐᙱ. 
 
ᑕᐅᑐᙱ: ᖁᔭᓐᓇᒦᒃ, ᐊᒻᒪ ᖁᔭᓐᓇᒦᖅᐸᒃᑲ 
ᒪᓕᒐᓕᐅᖅᑎᐅᖃᑎᒃᑲ.  
 
ᑕᐃᓐᓇ ᕼᐋᒻᓚᒃᑯᑦ ᒪᐃᔭᖏᓐᓄᑦ 
ᐊᑐᖅᑕᐅᓚᐅᖅᑐᖅ. ᓇᓗᓇᐃᕈᒪᓪᓗᖓ ᐅᕙᖓᓗ, 
ᐊᒻᒪ ᒪᓕᒐᓕᐅᖅᑎᐅᖃᑎᒐ ᑯᓱᒐᖅ 
ᑕᐃᑲᓃᓚᐅᙱᓐᓇᑦᑕ ᐃᑲᔪᖅᑐᐃᓚᐅᙱᔅᓱᑕᓗ 
ᓴᖅᑭᑕᐅᖁᓇᒍ. ᐃᒪᓐᓇ ᐃᓚᐅᓚᐅᙱᑦᑐᒍᑦ. 
ᐃᒻᒥᓂᒃ ᑕᐃᒃᑯᐊ ᒪᐃᔭᑦ ᑭᕙᓪᓕᕐᒥ 
ᓴᖅᑭᑎᑦᑎᓚᐅᖅᑐᑦ ᐊᒻᒪ ᓇᓗᓇᐃᕈᒪᕙᕋ 
ᑎᑎᕋᖅᓯᒪᑦᑎᐊᕐᓗᓂ ᒐᕙᒪᒃᑯᑦ 
ᑎᑎᕋᖃᑦᑕᖅᑕᖏᓐᓃᓐᓂᐊᕐᒪᑦ “(ᑐᓵᔨᑎᒍᑦ) ᐃᒻᒪᖄ 
ᐃᓄᖕᓄᑦ ᑕᒡᕗᖓ ᐊᒻᒪᓗ ᓴᖅᑭᐅᒪᔭᕆᐊᓕᒃ ᐊᒻᒪᓗ 
ᑭᕙᓪᓕᕐᒥᐅᑕᐃᑦ ᐃᒻᒪᖄ ᐱᔭᒃᓴᖃᖅᓯᒪᔪᐃᑦ 
ᑖᒃᑯᓂᖓ ᓴᐳᓐᓂᐊᑎᑦᑎᓂᖅ ᐊᒻᒪᓗ ᐸᖅᑭᓂᖅ 
ᐃᓐᓇᖁᑎᑉᑎᒻᓄᑦ; ᐊᒻᒪᓗ ᓄᓇᓕᖕᒥᓂᒃ 
ᐊᖏᕐᕋᒥᓂᒃ ᐱᐅᓂᖅᓴᐅᒐᔭᖅᑐᖅ ᐊᒻᒪᓗ 
ᐅᕝᕙᓘᓐᓃᑦ  
ᓄᓇᓕᖕᓂ ᐊᑏᒃ ᐱᒋᐊᖅᑎᑕᐅᓯᒪᓕ ᑭᕙᓪᓕᖅ 
ᒪᐃᔭᖏᑦ ᕿᓚᒦᓐᓇᖅ ᐃᑲᔪᖅᑕᐅᓯᒪᓗᑎᑦ 
ᐃᒡᓗᒃᓴᒥᒃ ᑕᐃᑲᓂ ᑲᖏᖅᖠᓂᕐᒥ ᐃᒡᓗᒃᓴᒥᒃ 
ᐃᓐᓇᕐᓄᑦ ᐱᔭᐅᖁᓗᒍ ᑖᒃᑯᐊ ᐃᓐᓇᖁᑎᕗᑦ.” 
 
ᐊᒻᒪᑦᑕᐅᖅ ᐃᓕᑕᖅᓯᓯᒪᔪᖓ ᑖᒃᑯᐊ 
ᐃᓖᓪᓕᐅᕈᑕᐅᓯᒪᔪᑦ ᑖᒃᑯᐊ ᓴᖅᑭᑕᐅᓚᐅᖅᓯᒪᖕᒪᑦ 
ᐃᖢᐃᓪᓕᐅᕈᑕᐅᓯᒪᔪᑦ ᑖᒃᑯᓂᖓ ᒪᓕᐅᖃᑎᒌᒥᒃ  

ᑕᒪᒃᑯᓂᖓ ᐱᑕᖃᙱᓗᐊᕐᓂᖅ ᐊᒻᒪᓗ ᓯᕗᓂᒃᓴᒥ 
ᑕᒪᒃᑯᐊᓗ ᒫᓐᓇᐅᔪᖅ ᐃᒡᓗᕐᔪᐊᖑᔪᐃᑦ. ᑕᐃᒪᖃᐃ 
ᐱᓕᕆᖃᑎᒌᒋᐊᖃᖅᑐᒍᖅᑲᐃ ᓇᓂᓯᒋᐊᖃᖅᑐᒍᑦ 
ᓯᕗᒻᒨᕈᑎᒃᓴᒧᑦ ᑖᒃᑯᐊ ᑐᓴᖅᑕᐅᕙᓪᓕᐊᑎᓪᓗᒋᑦ 
ᑕᒪᒃᑯᐊ ᐃᖢᓪᓕᐅᕈᑏᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, 
ᒪᓕᒐᓕᐅᖅᑎ ᑯᓱᒐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 512 - 5(2): 

ᓇᓪᓕᐅᑎᑦᓯᐊᖁᔨᓂᖅ ᐃᕐᖑᑕᒥᓂᒃ (ᑯᓱᒐᖅ) 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓛᒃᑯᑦ, 
ᐅᖃᖅᑎᑦᓯᔩ. ᐅᑉᓛᒃᑰᖅᐸᒃᑲ ᑲᖏᖅᖠᓂᕐᒥᐅᑦ. 
ᓴᓇᓐᓇᐅᔾᔮᙱᑎᓪᓗᒍᓗ ᒪᖃᐃᓐᓂᐊᖅᑐᑦ 
ᐊᒥᓲᒻᒥᖕᒪᑕ ᐅᔾᔨᖅᑐᕐᓂᐊᖅᐳᑦ, ᒪᒃᑯᖕᓂᖏᑦ 
ᑕᐃᒃᑯᐊ ᐅᔾᔨᖅᑐᕐᓂᐊᖅᐳᑦ ᓄᓇᓕᐊᕐᓂᐊᕐᓂᖅᐸᑕ. 
 
ᐅᑉᓗᒥᓕ, ᐅᖃᖅᑎᑦᓯᔩ, ᐃᕐᖑᑕᖃᐅᕐᒥᒐᒪᑦᑕᐅᖅ 
ᑕᒫᓃᖦᖢᓂ ᐃᖃᓗᖕᓂ. 
ᑕᑯᔪᒪᓕᕐᓇᖅᑐᒻᒪᕆᐊᓘᖕᒪᑕ ᓄᑕᖅᑲᑦ, ᐃᕐᖑᑕᑦ 
ᐱᓗᐊᖅᑐᒥᒃ.  
 
ᐅᑉᓗᒥ ᐊᒪᔪᕐᔪᒃ ᐅᒃᐱᒃ ᑲᑲᒃ ᓇᓪᓕᐅᑎᖕᒪᑦ 
ᑕᓪᓕᒪᓂᒃ ᐅᑭᐅᖃᖅᖢᓂ, ᐅᒃᐱᐅᖅᑖᖅᖢᓂ. 
ᓇᓪᓕᐅᓂᖅᓯᐅᑦᓯᐊᕈᒪᕙᕋ. ᓇᓪᓕᐅᑎᑦᑎᐊᕆᑦ 
ᕖᕕᓐᓈᔅᓄᑦ. ᐅᑉᓗᖃᑦᓯᐊᖅᑕ. ᐅᖃᖅᑎᑦᑎᔩ, 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒪᓕᒐᓕᐅᖅᑎ 
ᔪᐊᓇᓯ. 



ᐅᓪᓗᑐᐃᓐᓇᖅ, ᓄᕕᐱᕆ 1, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

4290 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 513 - 5(2): 

ᐃᓕᓴᖅᓯᓂᖅ ᑭᓐᖓᕐᓂ ᓴᓇᐅᒐᓕᐅᖅᑎᓂᒃ 
(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐅᓪᓛᒃᑰᖅᐸᒃᑲ ᕿᑭᖅᑖᓘᑉ 
ᓂᒋᐊᓂᒥᐅᑦ ᑖᒃᑯᐊ  
 
ᐅᖃᖅᑏ, ᐃᓕᓴᕆᒍᒪᒐᒃᑭᑦ ᑭᙵᕐᓂ 
ᑎᑎᖅᑐᒐᕐᓂᒃᑯᑦ ᑕᕝᕙᓂ ᑯᐊᐸᖓᑎᒍᑦ, ᑭᙵᐃᑦ 
ᑯᐊᐸᖓᑦ, 60−ᓂᒃ ᐅᑭᐅᓄᑦ ᑎᑎᖅᑐᒐᓂᒃ 
ᓴᖅᑮᖃᑦᑕᖅᓯᒪᒻᒪᑕ ᐊᕐᕌᒍᑕᒫᑦ. ᐊᒻᒪᓗ ᑖᓐᓇ 
ᐊᒥᓱᒻᒪᕇᑦ ᑎᑎᖅᑐᒐᖅᓯᒪᔪᑦ ᑭᙵᕐᓂ ᑖᒃᑯᓄᖓ 
ᐊᕐᕌᒍᑕᒫᑦ ᓴᖅᑭᑦᓯᖃᑦᑕᖅᑎᓪᓗᒋᑦ. ᑭᓯᐊᓂ ᐅᑯᐊ 
ᐃᓕᓴᕆᒍᒪᓗᐊᙳᐊᖅᑲᒃᑲ ᑕᒡᕙᓂ ᐊᕐᕌᒎᔪᒥᒃ 
ᑎᑎᖅᑐᒐᖏᑦ ᓴᖅᑭᔮᕐᓂᐊᕐᒪᑕ ᐱᒋᐊᕈᑎᒋᓗᒍ:  
 
• ᓂᖏᐅᑯᓗᒃ ᑏᕕ,  
• ᓴᐃᒻᒪᐃᔪᖅ ᐊᑭᓱᒃ,  
• ᐅᕿᑦᑐᖅ ᐊᓲᓈ,  
• ᐅᓪᓗᕆᐊᖅ ᐃᑦᑐᖓᑦ,  
• ᐃᓅᓯ ᐅᑦᑐᕿ,  
• ᐲ ᐋᓯᕙᒃ,  
• ᖃᕙᕙᐅᖅ ᒪᓄᒥ,  
• ᐅᓘᓯ ᓴᐃᓚ,  
• ᒨᓯᓯ ᒪᖏᑦᑕᖅ,  
• ᐸᓪᓗᖅ ᓵᒪᔪᐊᓕ,  
• ᓂᑯᑦᑕᐃ ᓵᒪᔪᐊᓕ,  
• ᕿᓕᖅᑎ ᐸᐅᔪᙱ ᓵᒋᐊᖅ,  
• ᓯᑖ ᓴᐃᓚ,  
• ᐲᑕᓘᓯ ᓴᐃᓚ,  
• ᓄᓇ ᐹ, ᐊᒻᒪ  
• ᖁᕕᐊᓇᖅᑐᖅ ᐳᓪᓚᑦ.  

ᐅᖃᖅᑏ, ᑕᒪᓐᓇ ᑎᑎᖅᑐᒐᕐᓂᒃᑯᑦ 
ᑮᓇᐅᔭᓕᐅᕈᑕᐅᖃᑦᑕᓲᖑᖕᒪᑦ ᑖᓐᓇ ᑭᙵᕐᓂ 
ᐊᒻᒪᓗ ᐃᓕᓴᕆᒍᒪᑦᓯᐊᕆᓪᓗᒍ ᑖᓐᓇ 
ᒪᒃᑯᓐᓂᖅᓴᐅᒐᓗᐊᖅᓱᓂ 
ᓄᑲᖅᓯᐅᓂᖅᓴᐅᒐᓗᐊᖅᖢᓂ, ᐅᓘᓯ ᓴᐃᓚ ᑕᐃᑰᓇ  

ᐱᕙᓪᓕᐊᔪᒃᑯᑎᒍᑦ ᓂᐅ ᔪᐊᒃ ᑕᐃᒻᔅ−ᒃᑯᑎᒍᑦ 
ᐱᓕᕆᐊᕆᓯᒪᔭᒥᓂᒃ ᖃᓄᖅ 
ᑎᑎᖅᑐᒐᖅᐸᓪᓕᐊᓚᐅᖅᓯᒪᓐᓂᕐᒪᖔᖅ 
ᐅᓂᒃᑲᐅᓯᖅᓯᓯᒪᑎᓪᓗᒍ ᐱᐅᔪᒻᒪᕆᐅᖕᒪᑦ.  
 
ᑖᓐᓇ ᑕᑯᒋᐊᖓᓂᒃ ᐊᒻᒪᓗ ᑖᒃᑯᐊ 
ᓄᑲᖅᓯᐅᑎᓂᖅᓴᐅᒐᓗᐊᑦ ᐊᖑᒻᒪᑎᕙᓪᓕᐊᓕᕐᒪᑕ 
ᑖᒃᑯᐊ ᑎᑎᖅᑐᒐᖅᑎᑐᖃᐅᓂᖅᓴᓄᑦ 
ᐅᐱᒋᑦᓯᐊᖅᐸᕗᑦ ᐊᒻᒪᓗ ᑖᓐᓇᓗ ᑯᐊᐸᕗᑦ 
ᖁᔭᓐᓇᒦᖅᑕᒃᑲ ᑕᒪᒃᑯᓇᙵᑦ ᑲᔪᖏᖅᓴᐃᖃᑦᑕᕐᒪᑕ 
ᓄᓇᑦᑎᓐᓂ ᐊᒻᒪᓗ ᐊᓯᖏᓐᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒪᓕᒐᓕᐅᖅᑎ 
ᐊᕿᐊᕈᖅ. (ᐊᕿᐊᕈᖅ) 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 514 - 5(2): 

ᐊᐅᓱᐃᑦᑐᒥ ᓯᕿᓐᓂᕈᓐᓃᕐᓂᖓ ᐅᑭᐅᒧᑦ 
(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᒪ ᖃᐅᑉᐸᑦ 
ᑭᖑᓪᓕᖅᐹᖑᓗᒍ ᑕᑯᔭᐅᓂᐊᓕᕐᒥᒻᒪᑦ ᑕᐃᓐᓇ 
ᖃᓄᖅ ᐊᐅᐸᕈᔪᒃᑐᐊᓗᒃ, ᐊᒻᒪᓗᖅᑕᐅᓪᓗᓂ ᑕᑉᐹᓂ 
ᐅᑭᐅᓕᒫᕐᓕ ᑕᑯᖃᑦᑕᕐᓂᐊᕐᒥᔭᕗᑦ ᑕᒫᓂ 
ᐃᖃᓗᖕᓂ. ᑕᑉᐹᓂ ᐊᐅᓱᐃᑦᑐᕐᒥᒃ 
ᑭᖑᓪᓕᖅᐹᖅᓱᓕᕐᒥᖕᒪᑕ ᑕᐃᓐᓇ ᓯᕿᓂᖅ 
ᓂᐱᓐᓂᐊᓕᕐᒥᒻᒪᑦ. ᕖᕝᕗᐊᕆᒥ ᑕᐃᒪ 
ᑕᑯᔭᐅᑕᐃᓐᓇᓛᓕᕆᓪᓗᓂ. 
 
ᐊᔾᔨᐅᙱᑦᑐᒦᒻᒪᑕ ᒫᓐᓇᐅᔪᖅ ᓯᑯᐊᖅᓯᒪᓇᑎᑦ 
ᒪᓪᓖᓐᓇᕈᔪᒃᓱᑎᒃ ᓯᑯᐊᕐᓇᑎᑦ ᓱᓕ. 
ᒪᐅᓕᖅᑐᑐᖃᐅᓕᕋᔭᖅᐳᒍᑦ 
ᑕᐃᔅᓱᒪᓂᐅᓚᐅᖅᓯᒪᑉᐸᑦ. ᐃᖅᑲᐅᒪᓇᖅᑐᖅ. 
ᐃᓛᓐᓂᒃᑯᑦ ᑖᓐᓇ ᐃᒪᖅᐳᑦ ᖃᓄᐃᓕᕐᒪᒃᑭᐊᖅ 
ᓇᓗᓇᕋᓗᐊᖅᓱᓂ ᑭᓯᐊᓂ ᐃᓅᓯᖅ 
ᑲᔪᓰᓐᓇᖃᑦᑕᕐᒪᑦ.  

ᑕᑉᐹᓃᑦᑐᐃᑦ ᐃᖅᑲᐅᒪᑦᑎᐊᖃᑦᑕᕐᓂᐊᖅᐸᕗᑦ 
ᓯᕿᓂᖃᙱᓪᓗᑎᒃ  ᒪᐅᓕᙱᑲᐃᓐᓇᕐᓗᑎᑦ ᖃᓄᖅ 
ᓇᑦᑎᕕᓂᖅᑐᖃᑦᑕᕐᓂᐊᕐᒪᑕᑭᐊᖅ 
ᐃᓕᒐᓱᒋᐊᖃᕐᓂᐊᖅᑰᓕᕐᒪᑕ, ᑕᐃᒪᓐᓇᐃᑦᑎᓪᓗᒍ 
ᐊᔪᖅᓴᖅᑐᒃᑰᑲᐃᓐᓇᕐᓂᐊᕐᒪᑕ ᑕᒪᒃᑯᓂᖓ 
ᐃᒪᕐᒥᐅᑕᓂᒃ ᓂᕿᖁᑎᑦᑎᓐᓂᒃ ᑕᐃᒃᑯᐊ 
ᐃᓱᒪᒋᑦᑎᐊᖅᓱᒋᑦ ᐊᒻᒪᓗ ᑖᒃᑯᐊ 
ᐊᒃᓱᕈᕐᓇᖅᑐᒃᑰᖃᑦᑕᕋᓗᐊᕋᒥᒃ ᑕᒡᕙᓂ. 
 
ᖃᐅᔨᑎᑦᑎᒋᐊᒃᑲᓐᓂᕋᓱᑐᐃᓐᓇᖅᑐᖓ. ᓯᕿᓂᕐᒥᒃ 
ᑕᑯᒐᐃᒍᔅᓯ ᐃᖅᑲᐅᒪᓂᐊᖅᐳᓯ, ᐃᓚᖏᑦ 
ᓄᓇᕗᒻᒥᐅᑕᐃᑦ ᓯᕿᓂᕐᒥᒃ ᑕᑯᔾᔮᙱᑦᑐᐃᑦ ᑕᕝᕙᓂ 
ᕖᕝᕗᐊᕆᙳᕋᓱᓐᓂᖓᓂᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᑲᔪᕼᐃᓗᑕ. ᑭᐅᔾᔪᑏᑦ ᐅᖃᐅᕼᐃᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᔪᕼᐃᓗᑕ. ᐃᓕᑕᖅᓯᓂᖅ 
ᐳᓛᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᐱᑕᖃᙱᒻᒪᑦ 
ᑲᔪᕼᐃᓗᑕ. ᐅᖃᐅᕼᐃᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 
ᐃᒡᓗᓕᒑᕐᔪᖕᒧᓪᓗ, ᒪᓕᒐᓕᐅᖅᑎ ᑕᐅᑐᙱ. 
 
 (ᑕᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 687 - 5(2): ᐆᒪᔪᓕᕆᔩᑦ (ᑕᐅᑐᓐᖏ) 
 
ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᒡᓗᓕᒑᕐᔪᖕᒥᐅᑕᐃᑦ ᐃᓚᙵᓚᐅᕐᒪᑕ 
ᓯᕗᓪᓕᖅᐹᒥᒃ ᐃᒃᐱᒋᕙᕗᑦ, ᐃᓕᓴᐱ ᐊᕐᓈᓗᒃ  
ᕿᓚᒃ ᐃᙱᔫᑦᑎᐊᓚᐅᕐᒪᑦ ᐃᖅᑲᐅᒪᕙᑦᑎᒋᑦ 
ᐃᒡᓗᓕᒑᕐᔪᖕᒥᐅᑕᐃᑦ ᐊᒻᒪ ᑲᖏᖅᓯᓂᕐᒥ 
ᐅᑉᓛᒃᑰᖅᐸᒃᑲ. 
 

ᐅᖃᖅᑎᑦᑎᔩ, ᐊᐱᖅᓱᕈᒪᔪᖓ ᐊᕙᑎᓕᕆᓂᕐᒧᑦ 
ᒥᓂᔅᑕᐅᔪᒧᑦ.  
 
ᑖᓐᓇ ᒥᓂᔅᑕ ᓇᓗᙱᑦᑎᐊᕐᒪᑦ ᑕᐃᒃᑯᐊ 
ᐆᒪᔪᓕᕆᔩᑦ ᐱᓕᕆᐊᖏᑦ ᐱᒻᒪᕆᐅᖕᒪᑕ 
ᓴᐳᔾᔨᓲᖑᖕᒪᑕ ᓄᓇᑦᑎᓐᓂᒃ. ᐅᖃᖅᑎᑦᑎᔩ, 
ᐆᒪᔪᓕᕆᔩᑦ ᑐᐊᕕᕐᓇᖅᑐᓂᒃ ᐱᓕᕆᓲᖑᖕᒪᑕ. 
ᐆᒃᑑᑎᒋᓗᒍ ᓇᓄᖃᓕᕌᖓᑦ ᐃᑲᕐᕋᖏᑦ ᐅᑉᓗᕐᓗ 
ᐅᓐᓄᐊᕐᓗ ᐊᒻᒪ ᐱᓕᕆᓕᑲᐅᑎᒋᕙᒃᓱᑎᒃ. 
 
ᑕᐃᒪᓕ ᒥᓂᔅᑕᖃᐃ ᓇᓗᓇᐃᔭᐃᒍᓐᓇᖅᐸ 
ᐱᓕᕆᕕᖓᑕ ᐃᓗᐊᓂ ᐊᑐᐊᒐᐅᔪᒥᒃ ᑕᒪᒃᑯᐊ 
ᖃᓄᖅ ᐆᒪᔪᓕᕆᔩᑦ ᐱᓕᕆᔾᔪᑎᖃᕐᒪᖔᖏᑦᑕ 
ᓄᓇᒃᑰᕈᑎᓂᒃ ᐅᓐᓄᒃᑯᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᐊᕙᑎᓕᕆᓂᕐᒧᑦ, ᒥᓂᔅᑐ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᐄ, ᑖᒃᑯᐊ ᐆᒪᔪᓕᕆᔩᑦ ᐱᓕᕆᑦᓯᐊᖅᑕᖅᑐᑦ 
ᓄᓇᓕᐅᑉ ᐃᓗᐊᓂ ᐊᒻᒪᓗ ᐱᓕᕆᒡᒍᔪᑦ. ᑖᓐᓇᓕ 
ᐊᐱᖅᕼᐆᑎᒋᔭᐅᔪᖅ ᑖᒃᑯᐊ ᐆᒪᔪᓕᕆᔩᑦ 
ᐱᓕᕆᓂᐊᕌᖓᑕ ᐃᓚᖏᑦ ᓄᓇᑉᑰᕈᑎᓖᒃ. ᑕᒪᕐᒥᒃ 
ᑕᐃᒃᑯᐊ ᕼᐊᓐᑕᓖᑦ, ᓯᑭᑑᑦ, ᐊᒻᒪ ᐅᒥᐊᕋᓗᖕᓂᒃ. 
ᑖᒃᑯᐊ ᐱᓕᕆᑎᓪᓗᒋᑦ ᐊᑐᒐᒃᕼᐊᑦ ᐊᒻᒪ 
ᐱᓕᕆᓕᕌᖓᑕ ᐊᑐᖅᑕᐅᕼᐃᖅᑐᑦ. 
ᐱᓕᕆᙱᓕᕌᖓᑕ ᐊᑐᖅᑐᐊᕼᐅᐃᑦᑐᑦ. 
ᐱᓕᕆᓂᕐᒧᑦ ᑭᕼᐃᐊᓂ ᑐᕌᖓ’ᒪᑕ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᑕᐅᑐᙱ. 
 
ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑕᐃᒪᓕ ᐅᒃᐱᕈᓱᒃᓯᒪᒐᒪ ᐊᒻᒪ ᑖᒃᑯᐊ 
ᐆᒪᔪᓕᕆᔨᒃᑯᑦ ᐊᑭᓕᖅᑐᖅᑕᐅᔭᕆᐊᖃᖅᑐᑦ  

ᓈᒻᒪᒃᑐᒥᒃ ᐊᒻᒪᓗ ᓱᓕᔪᒥᒃ ᓱᖅᑮᑦᑐᒥᒃ ᐊᒻᒪᓗ 
ᑖᒃᑯᐊ ᐃᖅᑲᓇᐃᔭᓕᕌᖓᑦᑕ ᐅᖃᓗᒡᕕᐅᒑᖓᑕ. 
ᒥᓂᔅᑕᐅᔪᖅ ᑐᑭᓯᑎᑦᑎᔪᓐᓇᖅᐹ ᑖᒃᑯᐊ ᐃᒻᒪᖄ 
ᐊᑭᓕᖅᑐᖅ ᖃᓄᖅ ᐊᓕᑭᖅᑐᖅᑕᐅᓲᖑᖕᒪᑕ 
ᑕᒪᑐᒧᖓ ᓴᓇᓐᓇᐅᙱᑦᑎᓪᓗᒍ ᓴᓇᓕᕌᖓᑕ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑖᒃᑯᐊ ᐃᒻᒪᖃ 
ᔫᓂᐊᓐ−ᑎᒎᖓᕐᒪᑕ ᐆᒪᔪᕐᓂᐊᖅᑏᑦ. ᐃᒻᒪᖄ 
ᑕᒪᐃᑕ ᔫᓂᐊᙳᒻᒪᑕ ᓄᓇᕗᑦ ᐊᑖᓂ. ᐊᒻᒪᓗ 
ᑖᒃᑯᐊᓗ ᐊᔾᔨᒌᙱᒻᒪᑕ ᐊᒻᒪᓗ ᑖᒃᑯᐊ 
ᐆᒪᔪᓕᕆᔨᐅᔪᑦ ᐃᒻᒪᖄ ᐊᑭᓕᖅᑐᖅᑕᐅᓱᐃᑦᑐᑦ 
ᐅᑕᖅᑭᒐᓗᐊᖅᑎᓪᓗᒋᑦ ᐃᖅᑲᓇᐃᔭᕆᐊᖃᕐᓂᕐᒥᓂᒃ 
ᐃᖅᑲᓇᐃᔭᕆᐊᖃᓕᕋᐅᒍᑎᑦ 
ᐅᖃᓗᒡᕕᐅᖃᑦᑕᕈᓐᓇᕋᓗᐊᖅᖢᑎᑦ 
ᐃᖅᑲᓇᐃᔭᕐᓇᐅᒍᓐᓃᑎᓪᓗᒍ. ᑭᓯᐊᓂ 
ᐅᖃᓗᒡᕕᐅᒑᖓᑦᑕ ᐃᒻᒪᖄ ᐊᑭᓕᖅᑐᖅᑕᐅᔫᒐᓗᐊᑦ 
ᐃᒻᒪᖄ ᐃᖅᑲᓇᐃᔭᖅᑎᓪᓗ ᐅᕝᕙᓘᓐᓃᑦ ᐃᒻᒪᖄ 
ᑭᒡᓕᖃᖅᑎᑕᐅᓲᑦ ᐃᑲᕐᕋᓄᑦ ᓯᑕᒪᓄᑦ 
ᐃᑲᕐᕋᓕᐅᖅᑐᐅᓲᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᑕᐅᑐᙱ. 
 
ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᖃᐅᔨᒪᔪᖓᓕ ᐃᒡᓗᓕᒑᕐᔪᖕᒥ ᐆᒪᔪᓕᕆᔨᐅᔪᖅ 
ᓇᖕᒥᓂᖅ ᐱᖁᑎᒥᓂᒃ ᓄᓇᒃᑰᕈᑎᒥᓂᒃ 
ᐊᑐᓲᖑᖕᒪᑦ. ᐃᒻᒪᖄ ᐅᖃᓗᒡᕕᐅᒑᖓᑦ. ᑭᓯᐊᓂᓕ 
ᐊᐱᖅᑎᒋᕙᕋ ᐆᒪᔪᓕᕆᔨᕐᔪᐊᒃᑯᑦ ᐃᒻᒪᖄ ᑲᒪᒋᔭᐅᒃ 
ᓴᐳᓐᓂᐊᖅᑎᑦ ᐊᒻᒪᓗ ᓯᕗᓪᓕᐅᓪᓗᑎᒃ 
ᑭᐅᖃᑦᑕᕐᒪᑦ. ᑕᐃᒪ ᐃᒻᒪᖄ ᑖᒃᑯᐊᓗ 
ᑐᐊᕕᕐᓇᖅᑐᓕᕆᓂᕐᒧᑦ ᐱᓕᕆᓕᕌᖓᑕ. 
ᒥᓂᔅᑕ ᑕᐃᒪ ᑐᑭᓯᑦᑎᔪᓐᓇᖅᐸ ᖃᓄᕆᒃᑐᓂᒃ 
ᐃᓚᒋᐊᕈᑎᖃᖅᓯᒪᕕᑦ ᐃᑲᔫᓯᐊᕐᓂᒃ ᐊᒻᒪᓗ 
ᐃᓕᓐᓂᐊᕈᑎᒃᓴᓂᖏᓐᓄᑦ ᑖᒃᑯᓄᖓ? ᐃᒻᒪᖄ 
ᐆᒪᔪᓕᕆᔨᒃᑯᑦ ᐃᓕᑕᕆᒋᐊᖃᕋᑦᑎᒍᑦ ᑕᒪᒃᑯᐊ 
ᐱᔭᒃᓴᕆᒋᐊᖃᖅᑕᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑐᑭᓯᑎᑦᓯᒃᑲᓐᓂᕈᒪᓪᓗᖓ 
ᑖᒃᑯᐊ ᐆᒪᔪᓕᕆᔨᐅᕙᑦᑐᑦ ᐃᒻᒪᖄ ᐱᖁᑎᓂᒃ 
ᑐᓂᔭᐅᖃᑦᑕᖅᑐᑎᑦ ᐊᒻᒪᓗ ᓇᖕᒥᓂᖅ ᐱᖁᑎᒥᓂᒃ  

ᐊᑐᕆᐊᖃᙱᒃᑲᓗᐊᕐᒪᑕ ᐱᔾᔪᑎᖃᕐᓗᒍ ᑕᒪᒃᑯᐊ 
ᐊᑭᓕᖅᑐᐃᔭᕆᐊᖃᕐᒪᑕ ᖃᓄᐃᑦᑐᖃᑳᓪᓚᒃᐸᑦ 
ᑕᐃᒪᐃᑦᑐᑦ ᐆᒪᔪᓕᕆᔨᐅᔪᐃᑦ ᐃᒻᒪᖄ ᑕᒪᐃᑕ 
ᐱᑕᖃᙱᒻᒪᑕ ᐃᓚᐃᓐᓇᖏᑦ ᑕᐃᒃᑯᐊ 
ᓄᓇᒃᑰᕈᑎᖃᕋᓗᐊᖅᖢᑎᑦ ᑭᓯᐊᓂ ᑖᓐᓇ ᓇᖕᒥᓂᖅ 
ᐱᖁᑎᒥᓂᒃ ᐊᑐᕆᐊᖃᙱᑦᑑᒐᓗᐃᑦ ᒐᕙᒪᒃᑯᑦ 
ᑖᒃᑯᐊ ᐱᔭᒃᓴᖃᖅᑎᑦᑎᒐᓗᐊᕐᒪᑕ ᑕᒪᒃᑯᓂᖓ 
ᐱᖁᑎᓂᒃ.  
 
ᑕᒪᒃᑯᓂᖓ ᐃᓕᓐᓂᐊᕐᓂᕐᒧᑦᑕᐅᖅ ᑖᒃᑯᐊ 
ᐃᓕᓐᓂᐊᖅᑎᑦᓯᖃᑦᑕᖅᓯᒪᔭᕗᑦᑕᐅᖅ ᑖᒃᑯᐊ 
ᐆᒪᔪᓕᕆᔨᒃᑯᑦ ᑖᒃᑯᐊ ᖃᓄᕆᒃᑐᓂᒃ 
ᐃᓕᓐᓂᐊᕆᐊᖃᖅᐸᑕ ᐊᕐᕌᒍ ᐊᑕᐅᓰᕐᓗᑎᑦ ᐊᒻᒪ 
ᖃᓄᕆᑦᑐᓂᒃ ᓱᓇᒥᒃ ᐃᓕᓐᓂᐊᕆᐊᖃᕈᓂ 
ᓴᓇᔭᕐᒥᓄᑦ ᒥᒃᓵᓄᑦ, ᐄ’, ᑐᒃᓯᕋᖅᑕᐅᔪᓐᓴᖅᑐᖅ 
ᑕᒪᓐᓇ. ᑕᒡᕙᓂ ᖃᓄᕆᒃᑐᒥ ᐃᓕᓐᓂᐊᕆᐊᖃᕈᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᕋᒻᐴᑦ. 
 
ᐊᐱᖅᑯᑦ 688 - 5(2): ᐊᓯᐊᒍᑦ ᑖᕗᓐᖓᓕᒫᕐᓗ 

ᐆᒻᒪᖅᑯᑎᔨᐅᑎᑦ ᓴᓂᑭᓕᐊᕐᒥ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᑉᓛᒃᑰᖅᐸᒃᑲ ᓴᓂᑭᓗᐊᕐᒥᐅᑦ ᐊᒻᒪᓗ 
ᓇᓪᓕᐅᑎᑦᑎᐊᖁᕙᕋ ᐃᕐᓂᕋ ᒋᐅᕆ. 25−ᙳᖕᒪᑦ 
ᐃᕐᓂᕋ ᓇᓪᓕᐅᑎᑦᑎᐊᖁᕙᕋ. 
 
>>ᐸᑦᑕᑐᖅᑐᑦ 
 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᒥᓂᔅᑕᖓᖕᓄᑦ 
ᐊᐱᕆᔪᒪᔪᖓ ᐊᓯᐊᒎᖔᖅᑐᓂᒃ  
ᐊᑐᖅᑕᐅᒃᑲᓐᓂᕈᓐᓇᖅᑐᓂᒡᓗ ᐆᒻᒪᖅᑯᑎᑐᕐᓂᖅ 
ᐱᔾᔪᑎᒋᓪᓗᒍ. 
 
ᑲᓇᑕᐅᑉ ᒐᕙᒪᒃᑯᖏᑦ ᓯᑏᕝᕙ 2018−ᖑᑎᓪᓗᒍ 
ᓇᓗᓇᐃᖅᓯᓚᐅᖅᓯᒪᔪᑦ ᑮᓇᐅᔭᖅᑕᖃᕐᒪᒡᒎᖅ 
ᓴᓂᑭᓗᐊᕐᒧᑦ ᑕᓗᕐᔪᐊᕐᒧᓪᓗ ᐊᑐᕐᓂᐊᖅᑐᓂᒃ  



ᐅᓪᓗᑐᐃᓐᓇᖅ, ᓄᕕᐱᕆ 1, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᒻᒪᖅᑯᑎᓂᒃ. ᓴᓂᑭᓗᐊᕐᒥ ᒪᕐᕉᒃ ᐃᓕᓐᓂᐊᕐᕖᒃ 
ᑲᑎᑎᑕᐅᓂᐊᖅᑑᒃ.  
 
ᑕᒪᓐᓇ ᐊᐱᖅᑯᑎᒋᓚᐅᖅᓯᒪᔭᕋ ᐅᑭᐅᒃᑯᑦ 
ᑲᑎᒪᕐᔪᐊᖅᑎᓪᓗᑕ ᐊᒻᒪᓗ ᒥᓂᔅᑕ 
ᐅᖃᓚᐅᖅᓯᒪᓪᓗᓂ 2019-2020 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᑕᐃᒃᑯᐊ 
ᐊᖏᖅᑕᐅᓚᐅᖅᓯᒪᔪᑦ ᑭᓯᐊᓂ ᓱᓕ 
ᐊᑐᖅᑕᐅᓚᐅᙱᑦᑐᑦ. ᐅᓪᓗᒥ 
ᓇᓗᓇᐃᖅᓯᕕᐅᔪᓐᓇᖅᐳᖓ ᖃᓄᐃᓕᖓᓕᕐᒪᖔᖅ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᖏᓐᓄᑦ, 
ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᒡᓗ ᑕᒪᓐᓇ ᐊᐱᖅᑯᑎᒋᒐᖕᓂ. 
ᒪᒥᐊᓇᐅᒐᓗᐊᖅ ᑕᒪᑐᒪᑉ ᒥᒃᓵᓄᑦ 
ᐅᓂᒃᑲᐅᓯᒃᓴᖃᙱᑦᑐᖓ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᕼᐃᕗᓪᓕᖅᐹᒥ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐅᓇ ᐊᐱᖅᑯᑎᒋᓂᐊᖅᑲᐅᒐᓗᐊᖅᑕᕋ ᑕᕝᕗᖔᖅᑐᖅ 
ᑐᓴᒐᒃᓴᖃᙱᒻᒪᑦ ᑭᖑᓪᓕᖅᐹᖅᓯᐅᑎᒧᑦ 
ᐊᐱᖅᑯᑎᖃᕐᓂᐊᓕᕋᒪ. ᐃᓛᒃ 
ᐊᐱᖅᑯᑎᖃᕐᓂᐊᖅᑲᐅᔪᖓ ᖃᓄᑎᒋ 
ᐅᖅᓱᐊᓗᒃᑐᕐᓂᐊᕐᒪᖔᑦ ᐊᒻᒪᓘᓐᓃᑦ  
ᐊᑐᙱᓐᓂᖅᓴᐅᓂᐊᕐᒪᖔᑦ. ᑐᓴᒃᑲᓐᓂᕈᒥᓇᖅ 
ᑕᒪᑐᒪᓂᐅᙱᑦᑑᒐᓗᐊᖅ. 
 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕᖏᑦ ᓴᓂᑭᓗᐊᕐᒥ 
ᑕᓪᓕᒪᑦ ᖁᕝᕙᓯᓐᓂᖅᓴᑦ ᖁᕝᕙᓯᓐᓂᖅᐹᖑᓪᓗᑎᒃ 
ᐊᓄᕆᒥᒃ ᐊᑐᕐᓗᑎᒃ ᐆᒻᒪᖅᑯᑎᓕᐅᕈᓐᓇᖅᑐᑦ 
ᐊᒻᒪᓗ ᕿᑭᖅᑖᓗᒃ ᑯᐊᐳᕇᓴᒃᑯᑦ ᐊᓄᕆᒥᒃ  

ᐊᑐᖅᑐᒥᒃ ᐆᒻᒪᖅᑯᓯᐅᕐᕕᖕᒥᒃ ᓴᓇᓯᒪᖕᒪᑕ. ᑖᒃᑯᐊ 
ᖃᓄᖅ ᑕᒪᑐᒥᖓ ᐃᓚᒋᔭᐅᖃᑕᐅᕙᑦ ᑕᐃᑲᓂ 
ᐊᓄᕆᒥᒃ ᐊᑐᖅᖢᑎᒃ ᐋᖅᑭᒃᓯᓯᒪᖕᒪᑕ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 
ᐅᖃᖅᑏ. (ᑐᓵᔨᑎᒍᑦ) ᒥᔅᑕ ᕋᒻᐴᑦ ᒪᒥᐊᓇᖅ 
ᑖᒃᑯᓄᖔᖅᑐᓂᒃ ᐱᓯᒪᙱᓐᓇᑦᑕ. ᓴᓂᑭᓗᐊᖅ ᐄ’ 
ᓱᓕᔪᖅ ᐊᓄᕆᒥᒃ ᐊᑐᕐᓗᑎᑦ ᐆᒻᒪᖅᑯᓯᐅᕈᑎᒃᓴᓂᒃ 
ᐋᖅᑭᒃᓯᓯᒪᔪᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ ᕿᔪᒃᑖᖅ. 
 
ᐊᐱᖅᑯᑦ 689 - 5(2): ᑐᓴᒐᒃᓴᖅ 

ᐳᕙᓪᓗᓕᕆᓂᕐᒧᑦ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐊᐱᖅᑯᓯᕆᓂᐊᖅᑕᒃᑲᐅᑯᐊ ᑐᕌᖅᑎᒍᒪᓪᓗᒋᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐅᖃᖅᑎᑦᑎᔩ, ᑕᐃᒪ ᖃᐅᔨᒪᒐᑦᑕ ᑕᒫᓂ 
ᓄᓇᑦᑎᓐᓂ ᖃᐅᔨᓴᕐᓂᖅᑕᖃᕐᖓᑦ ᒫᓐᓇ ᓱᓕ 
ᐃᖏᕐᕋᒍᓂ ᐳᕙᓪᓗᓐᓂᖅ ᑕᒪᓐᓇ 
ᖃᐅᔨᓴᕐᓂᐅᓚᐅᖅᓯᒪᒻᒪᑦ. ᖃᐅᔨᒪᒐᑦᑕ, 
ᐅᖃᖅᑎᑦᑎᔩ, ᑖᓐᓇ ᓄᓇᒋᔭᕋ ᑭᒡᒐᑐᖅᑕᕋ 
ᓯᕗᓪᓕᖅᐹᖑᓪᓗᓂ ᖃᐅᔨᓴᕐᕕᐅᓚᐅᖅᓯᒪᖕᒪᑦ 
ᑕᒪᒃᑯᐊ ᐳᕙᓪᓗᒃᑐᑦ ᐳᕙᓪᓗᓐᓂᖅ 
ᓄᖅᑲᖅᑎᑕᐅᕙᓪᓕᐊᓇᓱᐊᖅᑎᓪᓗᒍ. 
 
ᐅᖃᖅᑎᑦᑎᔩ, ᑕᒪᓐᓇᑭᐊᕐᖓᐃ ᖃᓄᐃᓕᖓᓕᖅᑲ 
ᐅᓪᓗᒥ ᐃᖏᕐᕋᕙ ᓱᓕ? ᒥᓂᔅᑕᖃᐃ 
ᓇᓗᓇᐃᖅᓯᔪᓐᓇᖅᑲ ᑖᔅᓱᒥᖓ ᓯᕗᓪᓕᕐᒥ 
ᐊᐱᕆᖅᑳᕈᒪᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, 
ᒥᓂᔅᑐ ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᖁᔭᓐᓇᒦᖅᖢᒍᓗ ᑖᓐᓇ 
ᐊᐱᖅᑯᑎᒋᖕᒪᒍ. ᖃᐅᔨᓴᐃᓂᖃᓚᐅᖅᓯᒪᔪᒍᑦ 
ᑕᐅᕙᓂ ᑕᐃᓐᓇᓗ 
ᐃᖏᕐᕋᑦᑎᐊᖅᑐᕐᔪᐊᒻᒪᕆᐊᓘᓚᐅᖅᖢᓂ. 
ᐅᓄᖅᑐᓪᓗ ᖃᐅᔨᓴᖅᑕᐅᓚᐅᖅᓯᒪᓪᓗᑎᒃ 
ᖁᔭᒋᓪᓗᒋᓪᓗ ᑕᐃᒃᑯᐊ ᐃᓚᐅᓚᐅᖅᑐᑦ.  
 
ᐊᒻᒪᓗ ᐊᓪᓚᕝᕕᒃᐳᑦ ᐊᖅᑯᑎᒋᓪᓗᒋᑦ 
ᐊᐱᖅᓱᑲᑕᓕᓚᐅᕐᒥᔪᒍᑦ ᐃᓄᖕᓂᒃ ᖃᓄᖅ 
ᐃᓱᒪᒋᔭᐅᓚᐅᕐᒪᖔᑦ ᑕᒪᓐᓇ ᐱᔾᔪᑎᒋᓪᓗᒍ, ᐊᒻᒪᓗ 
ᑕᐃᒃᑯᐊ ᑐᓴᖅᑕᕗᑦ ᐊᓯᖏᓐᓄᑦ ᓄᓇᓕᖕᓄᑦ 
ᐅᖃᐅᓯᕆᓪᓗᒋᑦ ᖃᓄᕐᓗ 
ᐊᑑᑎᖃᑦᑎᐊᓚᐅᕐᒪᖔᖓ. ᑕᒪᒃᑮᑦ ᑕᐃᒃᑯᐊ 
ᓄᓇᓕᖕᓂᒃ ᐆᒃᑐᓚᐅᖅᑕᕗᑦ 
ᐃᖅᑲᓇᐃᔭᖃᑎᖃᖅᖢᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ, 
ᑐᙵᕕᒃᑯᓐᓂᒡᓗ ᑕᐃᒪ ᖃᐅᔨᓴᖅᑕᕗᑦ. 
 
ᓱᓕ ᑕᐃᒃᑯᐊ ᐳᓛᕆᐊᕐᓂᕆᓚᐅᖅᑕᕗᑦ. ᐊᒻᒪᓗ 
ᓂᕆᐅᒃᐳᖓ ᑕᐃᒃᑯᐊ ᓴᖅᑭᒃᐸᑕ ᒫᓂ ᐅᕙᓂ 
ᐅᓂᒃᑲᐅᓯᕆᓛᕐᓂᐊᕐᓂᕐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 
ᕿᔪᒃᑖᖅ.(ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ ᓇᓗᓇᐃᖅᓯᒻᒪᑦ ᑖᔅᓱᒥᖓ. ᐅᖃᖅᑎᑦᑎᔩ, 
ᑖᓐᓇ ᓄᓇᒋᔭᕋᐃᓛᒃ ᓯᕗᓪᓕᖅᐹᖑᓯᒪᒻᒪᑦ 
ᑕᐃᒪᐃᑦᑐᒧᑦ ᖃᐅᔨᓴᕐᕕᐅᓪᓗᓂ. 
ᖃᐅᔨᓯᒪᔪᔅᓴᐅᒻᒪᑕ ᑖᒃᑯᐊ ᑕᐃᒃᑯᐊ 
ᖃᐅᔨᓴᓚᐅᖅᑐᑦ ᖃᐅᔨᓯᒪᔪᔅᓴᐅᒻᒪᑕ ᑕᐃᑲᓂ 
ᐱᒋᐊᓕᖅᑎᓪᓗᒍ ᖃᑦᑎᐅᓚᐅᕐᒪᖔᑕ ᐳᕙᓪᓗᒃᑐᑦ 
ᓄᓇᓕᐅᑉ ᐃᓗᐊᓂ. ᐅᓪᓗᒥᒧᑦ 
ᖃᐅᔨᓴᕐᓂᖅᑕᖃᓚᐅᖅᑎᓪᓗᒍ ᖃᑦᑎᐅᓕᕐᒪᖔᑕ 
ᓇᓗᓇᐃᖅᑕᐅᔪᓐᓇᕋᔭᖅᑯᖅᑲᐃ ᒥᓂᔅᑕᖃᐃ 
ᐸᕐᓈᖃᖅᑲ ᓄᓇᓕᒻᒧᑦ ᑕᕝᕗᖓ ᓄᓇᒋᔭᓐᓄᑦ  
ᓇᓗᓇᐃᖅᓯᔭᖅᑐᕋᔭᕐᒪᖔᖅ ᖃᑦᑎᐅᓚᐅᕐᒪᖔᑕ 
ᐳᕙᓪᓗᑦᑐᑦ ᐱᒋᐊᓕᖅᑎᓪᓗᒍ ᒫᓐᓇᓕ ᐅᓪᓗᒥ 
ᖃᑦᑎᐅᓕᕐᒪᖔᑕ? ᑖᓐᓇᖃᐃ ᓄᓇᓕᓐᓄᑦ 
ᐳᓛᕆᐊᕈᑎᒋᔪᓐᓇᕋᔭᖅᑲᐅᒃ? ᐅᕝᕙᓗ ᓇᐅᒃᑯᑦ 
ᑐᓴᖅᑎᑦᑎᒐᔭᖅᑲ ᑖᒃᑯᓂᖓ 
ᖃᐅᔨᓴᕐᓂᐅᓚᐅᖅᑐᓂᒃ?  

ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒃᑯᐊ ᐳᕙᒡᓗᒃᑐᑦ ᖃᐅᔨᓴᐅᑦ 
ᖃᐅᔨᔭᐅᓐᓂᖅᐸᑦ ᐊᒻᒪᓗ ᐅᖃᐅᓯᕆᔪᓐᓇᖅᑕᕗᑦ 
ᑕᒪᒃᑯᐊ ᐅᓄᙱᖦᖢᑎᒃ ᑭᓯᐊᓂ 
ᐅᖃᓪᓚᖃᑎᒋᔪᓐᓇᑦᑎᐊᕐᓂᐊᖅᑕᒋᑦ 
ᑐᑭᓯᓚᐅᖅᑕᕗᑦ ᖃᓄᐃᓕᖓᖕᒪᖔᑦ. ᐅᕘᓇ 
ᐅᕝᕙᓘᓐᓃᑦ ᐅᖃᓪᓚᖃᑎᒋᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᕼᐃᒃᑯᐊ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᙴᑦ, ᒪᓕᒐᓕᐅᖅᑎ 
ᐊᕐᓇᒃᑲᖅ. 
 
ᐊᐱᖅᑯᑦ 690 - 5(2): ᒐᕙᒪᐅᖃᑎᒌᑦᑐᓕᕆᓂᖅ 

(ᐊᕐᓇᒃᑲᖅ) 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᓪᓛᒃᑰᖅᐸᔅᓯ. (ᑐᓵᔨᑎᒍᑦ) ᐅᖃᖅᑏ, ᐅᓇ 
ᓯᕗᓕᖅᑎᒧᑦ ᐊᐱᖅᑯᑎᒋᓂᐊᖅᑕᕋ. 
 
ᑕᐃᒪᓐᓇ ᐋᖅᑭᒡᔫᒥᔪᕈᓘᖕᒪᑦ ᐊᐱᕆᔪᒪᔪᖓ, 
ᐊᐱᖅᑯᑎᖃᕈᒪᔪᖓ ᓇᓗᓇᐃᖅᓯᓚᐅᖅᓯᒪᖕᒪᓄᓇ 
ᓯᑏᕝᕙ 9−ᖑᑎᓪᓗᒍ. ᐊᒻᒪ ᐅᖃᖅᖢᓂ 
ᒐᕙᒪᒃᑯᒡᒎᖅ ᐊᒃᓱᕉᑎᖃᒃᑲᓐᓂᕐᓂᐊᖅᑐᑦ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᓄᓇᕗᒻᒥᐅᑦ 
ᐱᕕᖃᖅᑎᑕᐅᒃᑲᓐᓂᖁᓪᓗᒋᑦ 
ᑲᓇᑕᒥᐅᑕᐅᖃᑕᐅᒐᒥᒃ ᑕᐃᒫᑐᐃᓐᓇᖅᑕᐅᖅ 
ᑲᒪᒋᔭᐅᑦᑎᐊᕐᓗᑎᐅᔭᕆᐊᓖᑦ.  
 
ᓯᕗᓕᖅᑎ ᐃᖅᑲᐅᒪᔪᒃᓴᐅᕗᖅ ᑲᓇᑕᐅᑉ 
ᒐᕙᒪᒃᑯᖏᓐᓃᒃᑯᐊ ᐊᐅᔭᖅ ᓂᓪᓕᕋᔪᒃᑐᕈᓘᓚᐅᕐᒪᑕ 
$151 ᒥᓕᐊᓂᒡᓗ ᑮᓇᐅᔭᖃᕐᓂᕋᐃᓪᓗᑎᒃ ᒪᑯᓄᖓ 
ᖃᕆᓴᐅᔭᑦ ᐱᑐᒃᓯᒪᐅᑎᖏᓐᓄᑦ ᑐᕌᖓᔪᓂᒃ.  

ᐅᖃᖅᑏ, ᐃᒪᐃᓕᖓᒐᑦᑕ ᓄᓇᕗᑦ ᑕᐃᒃᑯᐊ 
ᒪᓕᒐᓕᐅᕐᕕᒡᔪᐊᒥ ᐊᒻᒪᓗ ᐊᑭᕋᙳᐊᖏᑦ 
ᑕᐃᒃᑯᐊᖑᓚᐅᕐᒪᑕ ᐅᖃᓪᓚᖃᑎᒌᕈᓘᔭᓚᐅᖅᑐᑦ 
ᐊᑭᕋᖅᑐᓚᐅᖅᖢᑎᒡᓗ ᒐᕙᒪᒃᑯᑦ ᓇᓗᓇᐃᖅᑕᖏᑦ. 
 
ᑖᓐᓇ ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᑕᐃᓐᓇ 
ᑲᓇᑕᐅᑉ ᓯᕗᓕᖅᑎᕐᔪᐊᖓ ᑕᐃᒃᑯᐊᓗ 
ᐊᖏᖅᑕᐅᓚᐅᖅᑐᑦ ᑲᔪᓯᑎᑕᐅᓂᐊᕐᒪᖔᖏᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓕᖅᑎ, ᒥᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒃ ᑕᒪᓐᓇ ᐊᐱᖅᑯᑎᒋᒐᖕᓂ. ᐄ, 
ᐋᖅᑭᒡᔫᒥᔪᕈᓘᒐᑦᑕ ᐊᕐᕌᒍᑕᒫᖅ 
ᓂᕈᐊᕐᓂᖅᑕᖃᖃᑦᑕᓚᐅᕐᓕᑐᖅ ᐊᕐᕌᒍᑕᒫᑦ 
ᐊᑭᓕᐅᑕᐅᔪᒃᓴᓂᑦ ᓄᓇᕘᒥ. 
 
>>ᐃᓪᓚᖅᑐᑦ 
 
ᑭᐅᔪᓐᓇᖅᑕᕗᑦ ᑕᐃᒃᑯᐊ ᑎᒍᖃᑦᑕᕐᓂᐊᕋᑦᑎᒃᑯᑦ.  
 
ᑲᓇᑕᒥ ᓯᕗᓕᖅᑎᕐᔪᐊᖓ ᑕᐃᓐᓇ 
ᐅᖄᓚᕕᒋᓚᐅᕋᒃᑯ, ᑭᓯᐊᓂ ᑭᒡᒐᖅᑐᕈᓐᓇᙱᓐᓇᒃᑯ 
ᑕᐃᒃᑯᐊ ᓂᕈᐊᕐᓇᐅᓚᐅᖅᑎᓪᓗᒍ ᐊᖏᓚᐅᖅᑕᖏᑦ 
ᐊᐱᖅᑯᑎᒋᓚᐅᕋᒃᑭᑦ, ᓱᓕ ᑲᓇᑕᒥ 
ᓯᕗᓕᖅᑎᕐᔪᐊᖑᖕᒪᑦ 
ᐃᒪᐃᓐᓂᐊᓚᐅᖅᑐᖔᓚᓚᐅᖅᑐᖅ 
ᑕᐃᒪᐃᑏᓐᓇᕐᓂᐊᖅᑕᕋ. ᓂᓪᓕᐅᑎᓚᐅᖅᑕᒥᓂᒃ 
ᑲᔪᓯᑎᑦᑎᓂᐊᖅᑐᒃᓴᐅᕗᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᒐᕙᒪᒃᑯᑦ ᓇᓗᓇᐃᓚᐅᖅᑕᖏᑦ ᓯᑏᕝᕙ  
9−ᒥ ᐅᖃᖅᓯᒪᔪᖅᑕᖃᓚᐅᖅᑐᑦ ᐊᕕᒃᑐᖅᓯᒪᔪᓂᒃ  

ᐅᑭᐅᖅᑕᖅᑐᒥ ᑲᓇᑕᓕᒫᒥᓪᓗ ᐃᓄᐃᑦ 
ᑎᒥᖁᑎᖏᓐᓂᒃ ᐃᖅᑲᓇᐃᔭᖃᑎᖃᕐᓂᐊᖅᑐᑦ. 
ᓂᐱᕗᑦ ᑐᓴᖅᓴᐅᓂᐊᕐᒪᑦ.  
 
ᐅᖃᖅᑏ, ᐃᔨᖅᑐᐊᖅ ᐃᓛᒃ ᐃᒃᑯᐊ 
ᓇᓗᓈᕿᑐᐃᓐᓇᕐᒪᑕ ᑖᒃᑯᐊ ᐃᖅᑲᓇᐃᔭᖃᑎᒌᖏᑦ 
ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᐅᕙᒍᑦ ᐊᒻᒪ 
ᑎᒥᐅᔪᑦ ᓲᕐᓗ ᐃᓄᐃᑦ ᑕᐱᕇᑦ ᑲᓇᑕᒥ. 
ᐱᔨᑦᑎᕈᑏᑦ ᑕᒪᒃᑯᐊ ᓄᓇᕗᒻᒨᖅᑕᐅᓂᐊᖅᑐᑦ 
ᐅᕙᒍᑦ ᑕᐃᒪ ᓂᕈᐊᖅᑎᐅᕗᒍᑦ ᐃᓱᒪᖅᓱᖅᖢᑕ 
ᓂᕈᐊᕈᒪᔭᑦᑎᓐᓂᒃ ᓂᕈᐊᖃᑦᑕᕋᑦᑕ. ᑖᓐᓇ 
ᓯᕗᓕᖅᑎ 
ᐃᖅᑲᓇᐃᔭᖃᑎᖃᑦᑎᐊᕐᓂᖅᓴᐅᓂᐊᖅᖢᒋᓐᓇᐅᓛᑦ 
ᒫᓐᓇ ᐋᑐᕚᒥ ᒐᕙᒪᐃᑦ ᐅᓄᙱᓛᖑᓪᓗᑎᒃ 
ᓯᕗᒃᑲᖅᑕᖅᑎᒋᔭᐅᓕᖅᑎᓪᓗᒋᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᕼᐃᕗᓕᖅᑎ ᕼᐊᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑲᑎᒪᖃᑎᒋᓚᐅᖅᑕᕋ ᑕᐃᓐᓇ ᐃᓄᐃᑦ ᑕᐱᕇᒃᑯᑦ 
ᑲᓇᑕᒥ ᐊᖓᔪᖅᑳᖓᑦ ᑐᙵᕕᒃᑯᓪᓗ. ᐊᒻᒪᓗ 
ᖃᓄᐃᓕᖓᓂᐊᕐᒪᖔᑦᑕ 
ᑮᓇᐅᔭᖅᑖᖅᑎᑕᐅᖃᑦᑕᕐᓂᕗᑦ ᐊᓯᔾᔨᖅᑕᐅᑎᓪᓗᒋᑦ 
ᐊᒻᒪᓗ ᑮᓇᐅᔭᖅᑕᖃᖃᑦᑕᓕᖅᑎᓪᓗᒋᑦ 
ᐃᓄᖕᓄᑐᐃᓐᓇᖅ ᑐᕌᖓᔪᓂᒃ. ᑕᐃᒪ 
ᐊᔪᕐᓇᙱᓐᓂᓕᒫᖓᓂᒃ 
ᐃᖅᑲᓇᐃᔭᖃᑎᒌᖃᑦᑕᕐᓂᐊᖅᑐᒍᑦ 
ᐅᓄᒃᑲᓐᓂᖅᑐᓂᒃ ᑮᓇᐅᔭᖅᑕᖃᓕᕈᓐᓇᕐᓂᐊᕐᒪᑦ 
ᓄᓇᕗᒻᒧᑦ.  
 
ᐃᒻᒪᖄ ᐃᒡᓗᓄᑦ ᐊᑐᕋᔭᖅᑐᑦ ᐊᓯᖏᓐᓄᒡᓗ 
ᐃᓄᖕᓄᑦ ᑐᕌᖓᑐᐃᓐᓇᖅᑐᑦ ᑮᓇᐅᔭᑦ. ᐃᓄᐃᑦ 
ᑕᐱᕇᑦ ᑲᓇᑕᒥᐅᑦ ᑕᐃᒃᑯᐊ 
ᐃᖅᑲᓇᐃᔭᖃᑎᒌᓐᓇᕐᓂᐊᖅᑕᕗᑦ. ᐱᔨᑦᑎᖅᑎᐅᒐᑦᑕ  

ᑭᓱᒥᒃ ᑭᙴᒪᔭᖃᕐᒪᖔᑦᑕ ᖃᐅᔨᒪᔪᒍᑦ ᐊᒻᒪ 
ᐃᖅᑲᓇᐃᔭᖃᑎᒌᓐᓇᕐᓂᐊᖅᖢᑎᒃᑯᑦ ᑕᐃᒃᑯᐊ  
ᑎᒥᙳᖅᑎᑕᐅᓯᒪᔪᑦ ᐱᔨᑦᑎᕐᓂᕗᑦ ᑕᒪᒃᑯᐊ 
ᓄᐃᕙᓪᓕᐊᓂᐊᕐᒪᑕ ᓴᖅᑭᔮᖏᓐᓇᕐᓂᐊᕐᒪᑕᓗ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᖃᐅᔨᒪᔪᖓ ᑕᐃᒃᑯᐊ ᒫᓐᓇ 
ᓯᕗᒃᑲᖅᑕᖅᑎᒋᔭᐅᓕᖅᑐᑦ ᒪᓕᒐᓕᐅᕐᕕᒡᔪᐊᕐᒥ ᓱᓕ 
ᓇᓗᓇᐃᖅᓯᓚᐅᙱᒻᒪᑕ ᑭᓯᐊᓂ 
ᐃᖅᑲᓇᐃᔭᖃᑎᒋᔪᒪᔭᕗᑦ ᐃᖏᓵᖅᑲᐅᑎᓪᓗᒍ. 
ᓄᓇᕗᑦ ᐅᓄᓛᖑᕗᑦ ᐃᖃᓗᖕᒥᐅᑕᐃᑦ ᑖᒃᑯᐊᓗ 
ᓯᑎᒃᑯᑦ ᐃᒪᑭᒃᓴᖅᑐᐊᓘᓕᖃᑦᑕᓕᕐᒪᑕ. ᑕᐃᓐᓇ 
ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᖕᒪᑦ 
ᑕᐃᒪᐃᑦᑑᓪᓗᑎᒡᓗ ᐊᓯᕗᑦ ᓄᓇᕗᒻᒥ ᓄᓇᓖᑦ. 
ᓯᕗᓕᖅᑎᖃᐃ ᓇᓗᓇᐃᖅᓯᔪᓐᓇᖅᐸ ᐃᒥᓕᕆᓂᕐᒧᑦ 
ᑐᕌᖓᔪᑦ ᓯᓄᓪᓕᐅᔾᔭᐅᓯᒪᖁᓪᓗᒋᑦ ᒐᕙᒪᒃᑯᓐᓄᑦ 
ᐊᒻᒪᓗ ᐅᖃᐅᓯᕆᔭᐅᖁᓪᓗᒋᑦ ᐋᑐᕚᒥᐅᓄᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓕᖅᑎ ᕼᐊᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᓇᓗᓇᐃᖅᓯᔪᒪᓪᓗᖓ 
ᒪᓕᒐᓕᐅᖅᑎᒧᑦ ᑕᐃᒃᑯᐊ ᒥᓂᔅᑕᐃᑦ 
ᓇᓗᓇᐃᖅᑕᐅᑉᐸᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᑕᐃᒃᑯᐊ ᓯᕗᓕᖅᑎᐅᖃᑎᕗᑦ ᒥᓂᔅᑕᐅᖃᑎᕗᓪᓗ 
ᐃᖅᑲᓇᐃᔭᖃᑎᒋᓂᐊᖅᑕᕗᑦ ᓄᑖᖑᒃᐸᑕ 
ᓇᓗᓇᐃᔭᐃᕝᕕᒋᓂᐊᖅᑕᕗᑦ ᓄᓇᕗᑦ 
ᖃᓄᐃᓕᖓᖕᒪᖔᖅ. ᑭᓱᓂᒃ ᐱᖁᑎᕐᔪᐊᓂᒃ 
ᑭᙴᒪᔭᖃᖅᑐᕐᔪᐊᒻᒪᕆᐊᓘᒐᑦᑕ ᐊᒥᓱᐊᓗᖕᓂᒃ 
ᑕᒪᒃᑯᓂᖓ ᐱᔨᑦᑎᕈᑎᓂᒃ ᓄᓇᕗᑦ ᖃᓪᓗᓈᑦ 
ᓄᓇᖏᓐᓂᒃ ᐱᑕᖃᐅᖅᑐᓂᒃ 
ᑕᐃᒪᓐᓇᐅᔭᕆᐊᖃᕋᓗᐊᕐᒥᒐᑦᑕ. 
 
ᑕᐃᓐᓇ ᑲᓇᑕᐅᑉ ᓯᕗᓕᖅᑎᕐᔪᐊᖓᓄᑦ 
ᖃᐅᔨᒪᔭᐅᔪᖅ. ᓄᓇᕗᑦ ᑕᐃᒃᑯᐊ ᑭᙴᒪᔭᖏᑦ  
ᓴᖅᑭᔮᕆᐊᖃᕐᒪᑕ ᐱᕐᔪᐊᖑᖕᒪᑕᓗ ᐊᒻᒪᓗ  

ᑮᓇᐅᔭᖃᖅᑎᑕᐅᑦᑎᐊᕆᐊᖃᖅᖢᑎᒃ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᓇᑦᓯᓕᖕᒧᑦ, ᒥᔅᑐ ᕿᙳᖅ. 
 
ᐊᐱᖅᑯᑦ 691 - 5(2): ᖃᖓᑕᓲᒃᑯᕕᓐᓂ 

ᐱᖁᑎᕐᔪᐊᑦ ᐊᑦᑕᓇᖅᑕᐃᓕᒪᓂᕐᓗ 
(ᕿᓐᖑᖅ) 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓛᒃᑰᖅᐸᒃᑲ 
ᓇᑦᓯᓕᖕᒥᐅᑕᐅᖃᑎᒃᑲᑦ, 
ᒪᓕᒐᓕᐅᖅᑎᐅᖃᑎᒋᔭᑉᕼᐃᓗ. 
 
ᐅᖃᖅᑎᑦᓯᔩ, ᐊᐱᖅᑯᑎᖃᕈᒪᕗᖓ 
ᐱᕙᓪᓕᐊᔪᓕᕆᔨᒃᑯᑦ ᐃᖏᓪᕋᔪᓕᕆᔨᒃᑯᓪᓗ 
ᒥᓂᔅᑕᖓᓄᑦ.  
 
ᕼᐃᕗᓪᓕᕐᒥᒃ ᐅᖃᕈᒪᕗᖓ ᖁᔭᓕᕗᖓ ᐊᓪᕌᓂ 
ᑕᓗᕐᔪᐃᑦ ᑎᖕᒥᕼᐆᖃᕐᕕᐊ ᐅᑦᑯᐃᖅᑕᐅᓂᖓ 
ᐱᔾᔪᑕᐅᓪᓗᓂ ᖃᐃᔪᓐᓇᕐᒪᑕ ᐱᖃᑎᒋᔭᖏᓪᓗ.  
 
ᐆᒥᖓᓗᒃᑕᐅᖅ ᖁᕕᐊᕼᐆᑎᖃᖅᑯᖓ 
ᐊᖏᖃᑕᐅᔪᓐᓇᖅᕼᐃᒪᒐᒪ ᑕᐃᓐᓇ ᑕᓗᕐᔪᐃᑦ 
ᑎᖕᒥᕼᐆᖃᕐᕕᐊ ᐱᒋᐊᖅᑕᐅᓂᕼᐋᖅᑎᓪᓗᒍ. 
ᑮᓇᐅᔭᖅᑕᒃᕼᐋᓄᑦ 
ᐃᓗᐊᖅᕼᐊᒐᐅᓂᐊᖅᕼᐃᒪᓕ’ᒪᑦ. 
 
ᐅᖃᖅᑎᑦᓯᔩ, ᑎᖕᒥᓲᖃᕐᕖᑦ 
ᐅᑭᐅᖃᖅᑎᑕᐅᕼᐃᒪᕗᑦ ᐊᕙᑎᓄᑦ. 
ᕼᐊᓇᐅᒐᒃᕼᐊᐃᑦ ᐊᖏᔫᓂᖏᑦ, ᐊᖏᔫᓂᖏᑦᑕ 
ᐊᑖᓂ ᐱᔾᔪᑎᖃᖅᖢᑎᒃ. ᑐᕼᐊᒐᒃᕼᐊᐅᑎᖃᖅᑯᑦ, 
ᑐᕼᐊᒐᒃᕼᐊᖁᑎᖃᕐᕕᐅᑉ ᐊᑖᓂ 
ᐅᓐᓂᖅᓯᒪᔪᖃᖅᑯᖅ ᑕᓗᕐᔪᐃᑦ ᑎᖕᒥᕼᐆᖃᕐᕕᐊ 
ᑭᖑᓪᓕᖅᐹᒥᒃ ᐃᓪᓗᐊᖅᕼᐊᒐᐅᕼᐃᒪ’ᒪᑦ 2013-
ᖑᑎᓪᓗᒍ. ᐅᑭᐅᑦ ᑕᓪᓕᒪᑦ ᐊᓂᒎᒪᓕᖅᑐᑦ. ᒥᓂᔅᑕ 
ᑐᑭᓯᑎᑦᓯᒍᓐᓇᖅᐸ ᒥᑦᑕᓪᕖᑦ ᑕᐃᑉᑯᐊ ᖃᓄᖅ 
ᐊᑯᓂᑎᒋ ᐃᓪᓗᐊᖅᕼᐊᒐᐅᔮᖃᖃᑦᑕᖅᐸᑦ 
ᐃᓪᓗᐊᖅᕼᐊᕆᐊᖃᓕᕌᖓᑕ ᑕᐃᑉᑯᐊᓪᓗ ᖃᓄᖅ  
ᕼᐊᓇᐅᒐᒃᕼᐊᐃᑦ, ᕼᐊᓇᐅᒐᐅᖃᓕᕌᖓᑕ 
ᒥᑦᑕᓪᕕᐅᑉ ᐊᑖᓂ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ  

ᐃᖏᓪᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᒐᕕᑦ ᑖᔅᓱᒥᖓ. 
ᑖᒃᑯᐊ ᒥᑦᑕᕐᕕᒻᒧᑦ ᑐᐊᐸᓕᖅᓱᖅᑕᐅᖃᑦᑕᕐᓂᖏᑦ 
ᐸᕐᓇᒃᑕᐅᖃᑦᑕᖅᓯᒪᔪᑦ ᐊᕐᕌᒍᓄᑦ 15-ᓄᑦ. ᐃᓚᖏᑦ 
ᐋᖅᑭᒃᓱᒃᑲᓐᓂᐊᕐᔪᒋᐊᖃᖃᑦᑕᖅᓱᑎᑦ ᐊᕐᕌᒍᑦ 8. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᕿᙳᖅ. 
 
ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 
ᒥᓂᔅᑕ ᑐᑭᕼᐃᒃᑲᖅᑎᑦᓯᔪᓐᓇᕐᒪᑦ ᑖᑉᕼᐅᒥᖓ. 
ᐅᖃᐅᕼᐃᖃᖅᕼᐃᒪᕗᖓ ᐊᑕᐅᕼᐄᙱᓪᓗᖓ 
ᑎᖕᒥᕼᐆᖅ ᑕᐃᒃᑯᐊ ᒥᑦᑕᓪᕖᑦ 
ᖃᓄᐃᙱᑦᑕᕆᐊᖃᖃᑦᑕᕐᒪᑕ ᐊᑐᒐᐅᖏᓐᓇ’ᒪᑕ 
ᐃᓚᖏᑦ ᖃᐅᑕᒫᑦ. ᑕᐃᑲᓂ ᑖᒃᑯᐊ ᐱᒃᑯᒋᕙᑉᑲᑦ 
ᑕᓗᕐᔪᐊᓂᓗ ᑰᒑᕐᔪᒻᒥᓗ ᐊᒃᓱᕈᖃᑦᑕᕐᒪᑕ 
ᕼᐊᓇᔨᖁᑎᒋᔭᐃᑦ ᒥᑦᑕᓪᕕᖕᒥ ᒪᓂᒃᕼᐊᐃᖃᑦᑕᖅᑐᑦ 
ᐊᐳᑕᐃᔭᖃᑦᑕᖅᑐᑦ. ᑎᖕᒥᕼᐆᖃᓪᕕᖕᒥᓗ ᑖᓐᓇᓗ 
ᐱᒃᑯᒋᕙᑉᑲᑦᑕᐅᖅ. 
 
ᐆᒥᙵ ᐊᐱᕆᔪᒪᕗᖓ ᑕᐃᑲᓂ 
ᐊᐱᖅᑯᑎᖃᖅᕼᐃᒪᕗᖓ ᒪᒥᐊᓇᖅ, ᐅᐱᙶᖅ 
ᐃᒃᕼᐃᕙᑎᓪᓗᒋᑦ ᒥᓂᔅᑕ ᑐᕼᐊᖅᓰᓯᒪ’ᒪᑦ ᑕᐃᑉᑯᐊ 
ᓇᓗᓇᐃᖅᑑᑕᐅᖃᑦᑕᖅᑐᑦ ᒥᑦᑕᓪᕕᐅᑉ ᒥᒃᕼᐋᓄᑦ 
ᑰᒑᕐᔪᒻᒥ ᐊᑐᖅᕼᐃᒪ’ᒪᑕ 2018−ᖑᑎᓪᓗᒍ. ᒥᓂᔅᑕ 
ᐅᖃᕈᓐᓇᖅᐸ ᑖᒃᑯᐊ ᑐᕼᐊᖅᓰᔪᓐᓇᖅᐳᖅ 
ᐅᕙᑉᑎᒻᓄᑦ ᕼᐊᒻᓚᒃᑯᒋᔭᐅᔪᓂᒃ ᑰᒑᕐᔪᖕᒥ 
ᑎᑎᕋᓪᕕᖕᓄᓪᓗ, ᑖᓐᓇ ᓇᓗᓇᐃᖅᑑᑕᐅᕼᐃᒪᔪᖅ 
ᑕᐃᑉᕼᐅᒪᑉ ᒥᑦᑕᕐᕕᐊᑖ ᒥᒃᕼᐋᓄᑦ ᖃᓂᑦᑐᒃᑯᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᑦᑎᐊᖅᐸᕋ 
ᒪᓕᒐᓕᐅᖅᑎᕗᑦ ᑖᓐᓇ ᐃᓕᓴᖅᓯᑦᑎᐊᕐᒪᑦ  
ᑖᒃᑯᓂᖓ ᐃᖅᑲᓇᐃᔭᖅᑎᐊᓐᓄᑦᑎᓐᓂᒃ ᑕᒪᒃᑯᓂᖓ 
ᒥᑦᑕᕐᕕᖕᓂᒃ ᐊᐳᑕᐃᔭᐃᖃᑦᑕᕐᓂᖅ ᑕᒪᒃᑯᓂᖓᕈᔪᒃ 
ᑲᒪᑦᑎᐊᖅᑐᐊᓘᖃᑦᑕᕐᒪᑕ. ᖃᖓᑕᓂᖅ ᑖᓐᓇ 
ᐱᕕᔾᔪᐊᖑᖕᒪᑦ. ᑖᓐᓇ ᖃᐅᔨᓴᖅᑕᐅᓚᐅᖅᑐᖅ 
ᓇᒦᓕᕐᒪᒃᑭᐊᖅ ᖃᐅᔨᑦᓯᐊᓚᐅᕐᓗᒍ, 
ᑎᑎᖅᑲᒃᑯᓪᓘᓐᓃᑦ ᑖᓐᓇ ᒪᓕᒐᓕᐅᖅᑎᒧᑦ ᐊᒻᒪᓗ 
ᕼᐋᒻᓚᒃᑯᖏᓐᓄᑦ ᑎᑎᕋᕐᕕᒋᓂᐊᖅᐸᒃᑲ. ᒫᓐᓇ  

ᑎᑎᕋᖅᓯᒪᔭᒃᑰᕙᖓ ᓴᖅᑭᔮᖅᑐᒥᒃ ᐅᖃᓕᒫᕋᒃᓴᓃᓛᒃ 
ᓴᖅᑭᔮᖅᑐᖃᙱᑲᐃᓐᓇᕐᒪᑦ ᒫᓐᓇᐅᔪᖅ. ᑭᓯᐊᓂ ᑖᓐᓇ 
ᑭᐅᑦᑎᐊᕈᓐᓇᕈᒪᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, ᒪᓕᒐᓕᐅᖅᑎ 
ᕿᙳᖅ. 
 
ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ 
ᑭᖑᓪᓕᖅᐹᖑᓂᐊᖅᑐᖅ ᐊᐱᖅᑯᑎᒋᓂᐊᖅᑕᕋ 
ᑕᐃᒃᓱᒧᙵ ᑭᓪᒐᖅᑐᖅᑕᕐᒪ ᐊᐃᑉᐹᓄᑦ ᑕᓗᕐᔪᐃᑦ. 
ᐃᓗᐊᓂ ᐋᔨᒋᖕᒪᒍ ᑖᑉᕼᐅᒪᑉ ᑭᐅᔾᔪᑎᒋᓂᐊᖅᑖ 
ᒥᓂᔅᑕᐅᑉ ᐋᔨᒋᓂᐊᖅᑕᒃᕼᐊᕆᕚ. ᐅᖃᖅᑎᑦᓯᔩ, ᑖᓐᓇ 
ᐅᖃᕈᒪᓪᓗᒍ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ. ᐄ, 
ᒪᓕᒐᓕᐅᖅᑎᓐᓄᑦ ᐅᓂᒃᑳᑦᑎᐊᕈᓐᓇᕐᓂᐊᖅᑐᖓ 
ᑖᒃᑯᐊᒃ ᓄᓇᓖᒃ ᒪᕐᕉᖕᓄᒃ ᖃᓄᐃᓕᖓᓕᕋᑦᑕᑭᐊᖅ 
ᑖᒃᑯᓄᖓ ᓄᓇᓕᖕᓄᑦ. 
ᐃᖅᑲᐃᑎᒋᐊᒃᑲᓐᓂᐊᕐᔪᒍᒪᓪᓗᒋᑦ ᒪᓕᒐᓕᐅᑎᐅᖃᑎᒃᑲ 
ᑕᕝᕗᖓ 20−ᓄᑦ ᐊᕐᕌᒍᓄᑦ ᐸᕐᓇᐅᑏᑦ ᒫᓐᓇ 
ᐊᕐᕌᒍᕆᔭᑦᑎᓐᓂᒃ ᒥᑦᑕᕐᕕᓕᕆᓂᕐᒧᑦ ᑐᕌᖓᔪᒥᒃ 
ᐸᕐᓇᐃᓇᓱᒃᑲᑦᑕ. ᑕᐃᓐᓇ ᓱᓕ ᓂᕆᐅᒋᓪᓗᒍ ᑕᒫᓂ 
ᐊᕐᕌᒍᒋᔭᑦᑎᓐᓂ ᐱᔭᕇᕐᓂᐊᖅᑐᖅ. ᑖᒃᑯᐊ ᓄᓇᓕᓕᒫᑦ 
ᕿᒥᕐᕈᐊᖅᑕᐅᖃᑦᑕᕐᒪᑕ ᖃᓄᖅ ᒥᑦᑕᕐᕕᖏᑦ 
ᖃᓄᐃᓕᖓᓕᕋᓗᐊᕐᒪᑕᑭᐊᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᕐᕕᐊᑦ ᐅᐊᖕᓇᖓᔪᑦ ᑎᑭᕌᓪᔪᐊᕐᒧᓪᓗ, ᒪᓕᒐᓕᐅᖅᑎ 
ᒪᐃᓐ. 
 
ᐊᐱᖅᑯᑦ 692 - 5(2): ᓄᓇᓯᐅᑎᖃᕐᕕᓐᓂ 

ᑕᐅᖅᓰᓂᖅ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᓄᓇᓕᖕᓂ 
ᒐᕙᒪᓕᕆᔨᒃᑯᑦ ᐱᔨᑦᓯᕋᖅᑐᓕᕆᓂᕐᒧᓪᓗ ᒥᓂᔅᑕ 
ᐊᐱᖅᑯᕈᐊᖅᖢᒍ. ᓂᑯᕕᒃᑐᖓ ᐅᖃᖅᑎᑦᓯᔩ, 
ᐅᐊᑦᓯᐊᖅ ᐅᖃᓚᐅᕋᒪ ᑕᐃᒪ ᐊᒥᒐᖅᕼᐃᓪᓚᕆᖕᒪᑕ 
ᓄᓇᓖᑦ ᐊᒥᕼᐅᑦ.  
 
ᓄᓇᒃᑰᕈᑏᑦ ᐅᖅᑯᐊᒃᕼᐊᖏᓐᓂᒃ, 
ᓄᓇᓯᐅᑎᖃᕐᕕᖏᓐᓂᒃ, ᑭᙴᒪᒋᔭᐅᓪᓚᕆᒃᖢᑎᑦ. 
ᑕᐃᒪ ᐅᑯᐊ ᐊᕕᑦᑐᖅᕼᐃᒪᓂᕆᔭᐅᔪᑦ 
ᕼᐊᖅᑮᓂᐊᕐᓂᕋᕋᓗᐊᕐᒪᑕ ᓄᑖᒃᒥ ᖃᑉᓗᓈᑎᑐᑦ  



ᐅᓪᓗᑐᐃᓐᓇᖅ, ᓄᕕᐱᕆ 1, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᓄᓇᓯᐅᑎᖃᕐᕖᑦ ᐊᓯᔾᔨᖅᑕᐅᓗᑎᒃ.  
 
ᐱᓕᕆᐊᖓ (ᑐᓵᔨᑎᒎᕈᓐᓂᖅᑐᖅ) ᕼᐆᕐᓗ 
ᐅᑭᐅᑕᒫᑦ ᓄᓇᕘᑉ ᐃᓗᐊᓂ ᐊᑕᐅᕼᐃᕐᒥᒃ 
ᐅᖅᑯᐊᕐᒥᒃ ᕼᐊᓇᒃᑕᖅᕼᐃᒪ’ᒪᑕ 2010-ᒥ 
ᐱᒋᐊᖅᖢᒍ ᒫᓐᓇᒧᑦ. ᑭᕼᐃᐊᓂ ᑕᐃᒻᓇ ᓄᑖᖅ 
ᕼᐊᖅᑭᕼᐃᒪᓕᖅᐸᑦ ᑐᑭᕼᐃᐅᒪᔭᒃᑯᑦ ᐅᑭᐅᑕᒫᑦ 
ᐱᖓᕼᐅᓂᒃ ᓇᑉᐸᐃᑦᑕᕈᐊᖅᖢᑎᒃ 
ᐃᕼᐅᒪᓕᐅᖅᕼᐃᒪᔫᒐᓗᐃᑦ.  
 
ᕼᐃᕗᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ ᖃᑯᒍ ᑖᒻᓇ 
ᓄᑖᖅ ᐱᓕᕆᐊᖑᓂᐊᖅᑐᖅ ᓄᓇᕘᑉ ᐃᓗᐊᓂ 
ᓇᑉᐸᐃᕙᓪᓕᐊᓂᐊᖅᐸ ᕼᐄᑦᑐᓂᒃ ᐅᑦᖁᐊᓂᒃ? 
ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᓄᓇᓕᖕᓄᑦ ᒐᕙᒪᓕᕆᓂᕐᒧᑦ 
ᐱᔨᑦᓯᕋᖅᑏᑦ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᒡᓗ ᑖᑉᓱᒥᖓ ᐊᐱᕆᒐᕕᑦ. 
ᓇᓪᓕᐅᓐᓂᖅᓯᐅᖅᑲᐅᒐᒃᑯᓗ ᐃᕐᖑᑕᕋ, 
ᖁᔭᓐᓇᒦᖅᐳᖓ ᓇᓪᓕᐅᓂᖅᓯᐅᑎᑕᐅᖅᑲᐅᒐᒪ. 
 
ᑕᒪᓐᓇᐃᓛᒃ ᓄᓇᓖᑦ ᐃᓛᓪᓚᑦᑖᖅ 
ᐊᒥᒐᖅᓯᓪᓚᑦᑖᕐᒪᑕ ᐱᓗᐊᖅᑐᒥᒃ ᑕᒪᒃᑯᐊ ᓲᕐᓗ 
ᐊᕐᕕᐊᓄᐊᕌᖓᒪ, ᐊᕐᕕᐊᑦ ᓯᓂᓱᐃᑦᑑᖅᑰᖅᑐᖅ. 
ᓄᓇᒃᑰᕈᑎᖏᑦ ᓄᖅᑲᕈᓐᓇᙱᑦᑐᑦ ᐃᒥᖅᑕᖅᑐᑦ 
ᐊᓇᖅᑕᖅᑐᓪᓗ ᓄᖅᑲᕈᓐᓇᙱᑦᓯᐊᕐᒪᑕ. ᑖᒃᑯᐊᓗ 
ᓄᓇᒃᑰᕈᑎᑦ ᐊᒥᓱᙳᖅᐸᓪᓕᐊᑉᓗᑎᒃ ᐃᓂᒃᓴᖏᑦ 
ᐊᖑᒻᒪᑎᙱᒻᒪᑕ ᑖᓐᓇ ᖁᕕᐊᓇᙱᑦᑐᖅ 
ᐅᖃᖅᑎᑦᓯᔩ.  
 
ᑕᒪᓐᓇ ᒫᓐᓇ ᕿᒥᕐᕈᔭᐅᓂᖏᑦ ᑕᐃᒃᑯᐊ ᐱᖓᓱᑦ 
ᓄᓇᓖᑦ ᕿᒥᕐᕈᔭᐅᓂᖏᑦ ᐱᐊᓂᒃᐸᑕ ᑕᐃᑲᓂ 
ᓇᓗᓇᐃᑦᓯᐊᕐᓂᐊᕐᒪᑦ ᓄᓇᒃᑰᕈᑕᐅᓯᕝᕕᒃ ᐱᖓᓱᓂᒃ  
ᓄᓇᒃᑰᕈᓯᐅᕈᓐᓇᖅᑐᖅ ᓯᑕᒪᓂᒡᓘᓐᓃᑦ. ᐃᒪᓐᓇ 
ᐊᑭᖃᕐᓂᐊᖅᑐᖅ ᓴᓇᔭᐅᓂᖓ, 
ᑎᑎᕋᐅᔭᖅᑕᐅᓂᖓ. ᑖᓐᓇ ᓇᓗᓇᐃᑦᓯᐊᑐᐊᖅᐸᑦ 
ᑕᐃᒃᑯᐊ ᑲᔪᓯᔭᐅᒋᐊᕐᓂᐊᖅᑐᑦ ᐱᖓᓲᖃᑦᑕᕐᓗᒋᑦ  

ᓄᓇᒃᑰᕈᑕᐅᓯᕝᕖᑦ ᓴᓇᔭᐅᔪᑦ ᓄᓇᕗᑉ ᐃᓗᐊᓂ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᐃᒪ 
ᐊᐱᕆᒐᓗᐊᖅᐳᖓ ᖃᑯᒍ 
ᓇᑉᐸᐃᕙᓪᓕᐊᓂᐊᕐᒪᖔᑖ ᓄᓇᒃᑰᕈᑕᐅᕼᐃᕕᖕᓂᒃ 
ᐅᑦᖁᐊᒃᕼᐊᖏᓐᓂᒃ. ᑭᐅᓚᐅᕐᓂᖅᐸᖓ ᖃᑯᒍ 
ᐅᑭᐅᖓ, ᕼᐅᓇᐅᓂᐊᖅᐸ, ᑕᒪᒃᑯᐊ 
ᓇᑉᐸᖅᐸᓪᓕᐊᔪᑦ ᓄᓇᕗᑉ ᐃᓗᐊᓂ 
ᑭᙴᒪᒋᔭᐅᖃᑦᑖᖅᑐᑦ 
ᕼᐊᖅᑭᑦᑕᖅᐸᓪᓕᐊᒋᐊᕈᒫᖅᐸᑦ ᖃᑯᒍ? ᑖᓐᓇ 
ᐊᐱᖅᕼᐆᑎᒋᔭᕋ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑖᒃᑯᐊ ᓴᓇᔭᐅᓂᖏᓐᓄᑦ ᑮᓇᐅᔭᓂᒃ 
ᑐᒃᓯᕋᐅᕈᒥᓇᖅᑐᒍᑦ 2020-ᐅᓕᖅᐸᑦ. 
ᑮᓇᐅᔭᖅᑐᕐᓂᖏᓐᓄᑦ ᐃᓕᓯᔪᒥᓇᖅᑐᒍ ᑕᐃᑲᓂ. 
ᒫᓐᓇ ᐸᕐᓇᒐᓱᒃᑲᑉᑎᒍᑦ ᐊᑭᒋᓇᔭᖅᑕᖏᑦ 
ᑕᐅᑦᑐᕆᓇᔭᖅᑕᖏᑦ ᐃᓗᓕᕆᓇᔭᖅᑕᖏᓪᓗ. ᑖᓐᓇ 
ᑭᐅᖅᑰᖅᐸᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ. ᑕᐃᒪ 
2020-ᒥ ᓂᕆᐅᖕᓂᐊᓕᖅᐳᒍᑦ ᑮᓇᐅᔭᒥᒃ 
ᕼᐊᖅᑭᑦᑐᖃᕈᒫᖅᑐᖅ ᐊᒻᒪ 2021-ᖑᓕᖅᐸᑦ 
ᕼᐊᖅᑭᒃᐸᓪᓕᐊᓕᑕᐃᓐᓇᕐᓗᑎᑦ ᓄᓇᕗᑉ ᐃᓗᐊᓂ 
ᐊᒻᒪ ᐅᓇ ᑎᑎᕋᖅᓯᒪᔪᖅ ᒪᓕᒃᖢᒍ ᓄᓇᒋᔭᕋ 
ᐊᕐᕕᐊᑦ ᐃᓚᒋᔭᐅᓂᐊᙱᖅᑰᖅᑐᖅ. ᑕᕝᕙᓂ ᑖᒃᑯᐊ 
ᐱᖓᕼᐅᑦ ᓄᓇᓖᑦ ᑕᐅᑐᒃᖢᒋᑦ ᐊᕐᕕᐊᑦ 
ᐃᓚᒋᔭᐅᙱ’ᒪᑦ. ᕼᐃᕗᓪᓕᖅ, ᐃᓛᒃ, 
ᐹᓃᓛᖑᖃᑕᐅᒐᓗᐊᖅᖢᓂ.  
 
ᑭᕼᐃᐊᓂ ᐅᓇ ᐅᖃᐅᕼᐃᐅᕼᐃᒪᔪᖅ 
ᐱᐅᒋᒐᓗᐊᖅᕼᐅᒍ ᑎᑎᖅᑲᐅᕼᐊᕼᐃᐊᕆᓚᐅᒐᒻᓂᒃ 
ᐅᑯᐊᒎᖅ ᐊᕕᒃᑐᖅᕼᐃᒪᓂᕆᔭᐅᔪᑦ 
ᐃᕼᐅᒪᒃᕼᐊᖅᕼᐃᐅᕋᓗᐊᕐᒪᑕᒎᖅ ᓄᓇᓕᖕᓂ  
ᒐᕙᒪᒋᔭᐅᔪᑦ ᕼᐊᒻᓚᕗᑦ ᓇᖕᒥᓂᖅ 
ᓇᑉᐸᐃᔫᓪᓗᐊᕋᔭᙱ’ᒪᖔᑕ ᑕᒪᒃᑯᓂᖓ ᕼᐆᕐᓗ  



ᐅᓪᓗᑐᐃᓐᓇᖅ, ᓄᕕᐱᕆ 1, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᖕᒥᓂᖅ ᐊᐅᓚᑦᓯᓗᑎᒃ ᐱᓕᕆᐊᖑᔫᓪᓗᐊᕋᔭᖅᑐᓂᒃ 
ᓄᓇᒃᑰᕈᑕᐅᕼᐃᕝᕕᓕᐅᕐᓂᕐᒥᒃ. ᐱᓕᕆᐊᕐᒥᒃ 
ᐊᐅᓚᑦᑎᓂᖅ, ᐃᓄᒃᑐᑦ ᖃᐅᔨᒪᙱ’ᓇᑉᑯ. ᑕᐃᒪ 
ᖃᐅᔨᒪᒐᓗᐊᖅᑐᐊᑦᑕᐅᖅ ᐊᕐᕕᐊᓂ ᕼᐊᒻᓚᒋᔭᐅᔪᑦ 
ᑕᒪᑉᕼᐅᒪᑉ ᑕᒪᑐᒥᖓ 
ᐃᕼᐅᒪᒋᒋᐊᖃᑦᑕᖅᕼᐃᒪᓕᖅᑲᒥ’ᙱᑦᑑᒐᓗᐃᑦ. 
ᑖᒃᑯᐊᖃᐃ ᓇᖕᒥᓂᖅ ᓇᑉᐸᐃᕼᐅᐊᖅᑐᑦ ᖃᓄᖅ 
ᐱᓕᕆᖃᑎᒋᔭᐅᓂᐊᕐᒪᖔᑕ ᒥᓂᔅᑕ 
ᓇᓗᓇᐃᔭᐃᔫᓪᓗᐊᖅᐹ? ᒪ’ᓇ, ᐅᖃᖅᑎᑦᑎᔩ. 
 

ᐅᖃᖅᑎ: ᒥᓂᔅᑐ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᖁᕕᐊᓱᒃᐳᖓᐃᓛᒃ 
ᑕᐃᒪᓐᓇ ᐱᔪᒪᓂᖅᑕᖃᓕᕐᒪᑦ ᓄᓇᓕᖕᓂ. 
ᐃᓵᖓᑐᐃᓐᓇᕐᓂᕋᐃᔪᒪᙱᑦᑐᖓ ᑭᓯᐊᓂ 
ᐃᓚᐅᔪᒪᔪᓂᒃ ᐅᕙᒍᑦ ᓇᑉᐸᐃᔪᒪᔪᒍᑦ ᑮᓇᐅᔭᓂᒃ 
ᑐᓂᔭᐅᒍᑉᑕ ᐅᕙᒍᑦ ᐊᑭᓗᖕᓂᖅᓴᐅᓗᒋᑦ ᐊᒡᓛᑦ 
ᐃᓛᓐᓂᑦ ᐱᓕᕆᐊᖃᕈᓐᓇᕐᓂᕐᒥᓂᒃ 
ᓇᓗᓇᐃᖅᓯᓯᒪᖕᒪᑕ. ᑕᒪᓐᓇ ᑐᓵᑐᐃᓐᓇᙱᑦᑕᕗᑦ 
ᐊᑐᕈᒪᔭᕗᑦ.  
 
ᐊᒡᓛᒃ ᐅᑭᐅᖅ ᑕᒡᕙᓂ ᐃᖃᓗᖕᓂ 
ᑲᑎᒪᓂᖅᑕᖃᓚᐅᕐᒪᑦ ᑖᒃᑯᓂᖓ ᑎᑎᕋᖅᑎᓂᒃ 
ᓯᕗᓕᖅᑎᐅᔪᓂᒃ ᕼᐋᒻᓚᒃᑯᓐᓂᒃ ᐊᒻᒪᓗ ᐃᓚᖏᑦ 
ᒪᐃᔭᐅᔪᑦ ᐃᓚᐅᑉᓗᑎᒃ. ᐅᖃᐅᓯᖃᓚᐅᖅᑐᑦ ᑕᐃᑲᓂ 
ᖃᓄᖅ ᑖᒃᑯᐊ ᕼᐋᒻᓚᑦ ᑎᒍᓯᒃᑲᓐᓂᕈᓐᓇᕐᒪᖔᑕ. 
ᐱᖁᑎᕐᔪᐊᓂᒃ ᓇᑉᐸᐃᓂᕐᒥᒃ. ᖃᓄᖅ 
ᐊᐅᓚᑦᓯᔪᓐᓇᕐᒪᖔᑕ ᐃᒻᒪᖄ ᐱᐅᓂᖅᓴᓂᒡᓗ 
ᐊᑭᓗᖕᓂᖅᓴᓂᒡᓗ ᐊᑐᑐᐃᓐᓇᕆᐊᖃᕐᓂᖏᑦ ᑖᒃᑯᐊ 
Hᐋᒻᓚᑦ ᐅᔾᔨᕐᓇᕐᒪᑦ. ᑕᒪᓐᓇ ᐃᑲᔪᖅᑐᖅᑕᕗᑦ, ᐊᒻᒪ 
ᐊᒡᓛᑦ ᐱᓕᕆᐊᕆᔭᕗᑦ ᒫᓐᓇ. ᑖᒃᑯᐊ ᓄᓇᒃᑰᕈᑏᑦ 
ᐊᑐᖅᑕᐅᕙᒃᑐᑦ ᐃᒥᖅᑕᕐᓂᕐᒧᑦ ᐊᓇᖅᑕᕐᓂᕐᒧᓪᓗ 
ᑮᓇᐅᔭᓕᐅᓲᖑᖕᒪᑕ ᐃᖏᕐᕋᓂᖏᓐᓄᑦ. ᑖᒃᑯᐊ 
ᑮᓇᐅᔭᓕᐊᕆᔭᖏᑦ Hᐋᒻᓚᒃᑯᑦ ᑎᒍᖃᑦᑕᕐᒪᒋᑦ 
ᐊᑐᖅᑐᒃᓴᒪᐅᑕᐅᓪᓗᑎᒃ ᓄᓇᒃᑰᕈᔾᔮᖅᐸᑕᓘᓐᓃᑦ 
ᐊᓯᔾᔨᕆᐊᖃᓕᖅᐸᑕᓘᓐᓃᑦ 
ᐃᓚᒋᐊᕆᐊᖃᖅᐸᑕᓘᓐᓃᑦ. ᑖᓐᓇ ᑮᓇᐅᔭᖅ ᑕᐃᑯᖓ 
ᐊᑐᖅᑐᒃᓴᒪᐅᑕᐅᑉᓗᓂ.  
 
ᒫᓐᓇ ᐱᓕᕆᐊᕆᔭᕗᑦ ᐅᖃᖃᑎᒋᓪᓗᑎᒍ ᑕᐃᒃᑯᐊ 
ᑎᑎᕋᖅᑏᑦ ᓯᕗᓕᖅᑏᓪᓗ. ᐃᒻᒪᖄ ᑖᑦᓱᒪ ᑮᓇᐅᔭᐅᑉ 
ᐃᓚᖓᑦᑕᐅᖅ ᐊᑐᖅᑕᐅᔪᓐᓇᖅᓯᓇᔭᙱᓐᓂᖓᓂᒃ. 
ᓄᓇᑰᕈᑕᐅᓯᕐᕕᓕᐅᕐᓂᕐᒧᑦ, ᑖᑉᓱᒧᖓ ᓄᓇᒃᑰᕈᒻᒧᑦ 
ᓴᓇᔭᖓᓄᑦ. ᐃᓛᒃ ᐱᓕᕆᔪᒧᑦ. ᑕᒪᒃᑯᐊ ᒫᓐᓇ 
ᕿᒥᕐᕈᔭᕗᑦ, ᐊᒻᒪ ᐊᔭᐅᖅᑐᖅᑕᒃᑲ ᑕᐃᒪᓐᓇᐃᑦᑐᒥᒃ 
ᑕᑯᔪᒪᑉᓗᖓ. Hᐋᒻᓚᖑᔪᑦ ᐃᖕᒥᓂᒃ 
ᐱᓕᕆᔪᓐᓇᖅᓯᕙᓪᓕᐊᖁᑦᓯᐊᕋᓗᐊᕋᑉᑭᑦ. 
ᐊᔪᙱᓐᓂᖏᑦ ᑕᐃᒃᑯᐊ. ᖁᔭᓐᓇᒦᒃ, ᐅᖃᖅᑎᑦᓯᔩ.  
 

ᐅᖃᖅᑎ: ᐅᖃᐅHᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ.  
 
ᐊᐱᖅᑯᑦ 693 - 5(2): ᐃᒥᐊᓗᓕᕆᓂᕐᒧᑦ 

ᐃᓕᓴᐃᓂᕐᒧᑦ ᑲᑎᒪᔨᕋᓛᑦ (ᖁᐊᓴ) 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑰᖅᐸᒃᑲ 
ᓄᓇᖅᑲᑎᒃᑲ, ᒪᓕᒐᓕᐅᖅᑎᐅᖃᑎᒃᑲᓗ. 
ᐊᐱᕆᓚᐅᖅᑳᖅᑎᓐᓇᖓ.  
 
ᐅᖃᖅᑎᑦᑎᔩ, ᐅᓪᓗᒥ ᐃᓄᒃᑎᑐᑦ ᐅᖃᓪᓚᕆᖕᓂᐊᕋᒃᑯ, 
ᖁᒍᐅᑕ, ᖃᓪᓗᓈᑎᑐᑦ ᐅᓪᓗᕈᓗᑐᐃᓐᓇᐅᖕᒪᑦ 
ᖁᔭᓕᕗᖓ-ᓚᔭᐅᓲᖑᒻᒪᑦ, ᐃᓄᒃᑎᑐᓪᓕ ᐅᖃᓵᖅᐸᕋ.  
 
>>ᐃᓪᓚᖅᑐᑦ 
 
ᑖᓐᓇ ᐊᐱᖅᑯᑎᒋᓂᐊᖅᑕᕋ ᐅᖃᖅᑎᑦᑎᔩ. 
ᐋᓐᓂᐊᖅᑕᐃᓕᓂᓕᕆᓂᕐᒧᑦ ᑐᕌᖓᔪᖅ.  
 
ᑕᐃᒪ ᒫᓐᓇᓵᐸᓗᖏᓛᒃ ᒪᓕᒐᓕᐅᕐᕕᖕᒥ, ᐃᓛᒃ 
ᒪᓕᒐᓕᐅᖅᑎᐅᓪᓗᑕ ᑖᓐᓇ ᐊᓯᔾᔨᓵᓚᐅᖅᓯᒪᒐᑦᑎᒍᑦ 
ᓄᓇᕗᒻᒧᑦ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ, ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᒻᒪᓗ ᑖᓐᓇ ᓄᑖᖅ 
ᑕᐃᔭᐅᔪᖅ ᖃᓪᓗᓈᑎᑐᑦ, ᓂᕈᐊᕐᕕᒡᔪᐊᖅᑎᑦᑎᓂᕐᒧᑦ 
ᐊᒻᒪ ᓂᕈᐊᕐᓂᕐᒧᑦ ᐊᑐᐊᒐᕋᓛᑦ, ᑖᒃᑯᐊ ᓄᑖᖑᖕᒪᑕ. 
ᐊᒻᒪᓗ ᖃᐅᔨᒪᓪᓗᑕᐃᓛᒃ ᑖᒃᑯᐊ ᐊᒃᑑᑎᖃᕐᒪᑦ 
ᓂᕈᐊᕐᕕᐅᕙᒃᑐᓄᑦ, ᐃᓚᒋᔭᐅᓪᓗᑎᒃ ᑖᒃᑯᐊ 
ᐃᒥᐊᓗᓕᕆᔩᑦ ᓄᓇᓕᑦᑎᓐᓂ.  
 
ᑖᓐᓇ ᓯᕗᓪᓕᖅᐹᖅ ᐊᐱᕆᔾᔪᑎᒋᔭᕋ ᒥᓂᔅᑕᒧᑦ, ᐃᒻᒪᖄ 
ᑖᓐᓇ ᓇᓗᓇᐃᑦᑎᐊᕈᓐᓇᖅᐳᖅ ᐅᕙᑦᑎᓐᓄᑦ, 
ᒪᓕᒐᓕᐅᖅᑎᓄᓂᓛᒃ ᐊᒻᒪᓗ ᓄᓇᓕᖕᓄᑦ, ᖃᓄᖅ 
ᑖᓐᓇ ᓄᑖᖅ ᐊᓯᔾᔨᖅᑕᐅᓚᐅᖅᑐᖅ ᓄᓇᕗᒻᒧᑦ 
ᓂᕈᐊᖅᑐᓕᕆᓂᕐᒧᑦ ᒥᒃᓵᓄᑦ? ᖃᓄᖅ ᑖᓐᓇ 
ᐊᒃᑑᑎᖃᓪᓚᕆᒻᒪᖔᖅ ᑕᒪᒃᑯᓄᖓ ᓄᓇᓕᖕᓃᑦᑐᓄᑦ 
ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓄᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᑮᓇᐅᔭᓕᕆᓂᕐᒧᑦ, ᒥᓂᔅᑐ Hᐃᒃᔅ. 
 
ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᖁᔭᒋᔭᕋ ᐊᐱᕆᖕᒪᑦ ᑕᐃᒫᒃ. 
ᐅᖃᖅᑏ, ᐊᓪᓛᑦ ᖁᔭᒋᒻᒪᕆᑦᑕᒃᑲᓗ ᒪᓕᒐᓕᐅᖅᑏᑦ 
ᐋᓐᓂᐊᖃᕐᓇᙱᑦᑐᓕᕆᔩᒃᑯᑦ, ᕼᐃ’, 
ᑮᓇᐅᔭᓕᕆᔨᒃᑯᓐᓂ ᐃᖅᑲᓇᐃᔭᖅᑎᒃᑲ 
ᖃᐅᔨᓚᐅᕐᖓᑕᐃᓛᒃ ᒪᑐᓚᐅᙱᓐᓂᖓᓂ  



ᐅᓪᓗᑐᐃᓐᓇᖅ, ᓄᕕᐱᕆ 1, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᖃᑕᐅᒍᒪᔪᐃᑦ, 
ᓄᓇᓕᓐᓄᑦ ᑎᑎᕋᕐᕕᒋᓚᐅᕋᒃᑭᑦ, ᑕᐃᒃᑯᐊ  
ᑲᑎᒪᔨᔅᓴᖃᙱᓗᐊᖅᑐᐃᑦ. ᒪᓕᒐᓕᐅᖅᑎᓄᓪᓗ 
ᑎᑎᕋᖅᑐᑕ. ᑕᐃᒃᑯᐊᓗ ᐊᒥᓱᕕᔾᔪᐊᕌᓗᓐᓄᑦ 
ᓂᕈᐊᕋᓴᓕᐅᕐᕕᒥᓃᑦ 
ᓈᓚᐅᑎᒃᑰᖅᑐᖃᖅᐸᓪᓚᐃᓐᓂᕐᖓᑦ 
ᓂᕈᐊᕋᔅᓴᐅᒍᒪᔪᖃᕐᒪᖔᖅ ᐊᐱᕆᓪᓗᑎᒃ.  
 
ᐅᖃᖅᑏ, ᑭᐅᓪᓗᒍ ᐊᐱᖅᑯᑎᖓ ᒪᓕᒐᓕᐅᖅᑎᐅᑉ, 
ᓰᑎᕝᕙᐅᓚᖅᑐᒥ ᐊᓯᔾᔨᖅᑕᐅᓚᐅᕐᖓᑕ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᒻᒪ ᐊᑦᑐᐃᓚᐅᖅᑐᖅ 
ᑕᒪᓐᓇ ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᖅ 
ᓂᕈᐊᖅᑕᐅᒐᓱᑦᑎᓪᓗᒋᑦ. ᐃᓚᖏᑦ 1986-ᒥ 
ᒪᓕᒐᕐᓂᒃ ᒪᓖᓐᓇᖅᑎᑕᐅᒍᓐᓇᓚᐅᖅᑐᐃᑦ ᓄᓇᓖᑦ 
ᑎᒃᑯᐊᖅᓯᒍᓐᓇᕐᖓᑕ ᓂᕈᐊᕋᔅᓴᐃᑦ 
ᖃᑦᑏᓐᓇᐅᓗᐊᕐᓂᖅᑲᑕ. ᐃᒥᐊᓗᓕᕆᓂᕐᒧᓪᓗ 
ᑲᑎᒪᔨᕋᓛᑦ ᑭᖑᓂᐊᒍᑦ ᑕᐃᑦᓱᒪᑉ ᐅᓪᓘᑉ, 
ᓂᕆᐊᕐᓂᒃᑯᑦ ᑭᓯᐊᓂ ᐃᓕᔭᐅᒍᓐᓇᕐᖓᑕ.  
 
ᐱᖓᓱᑦ ᓄᓇᓖᑦ ᑕᐃᒪ ᖃᑦᑏᓐᓇᐅᓗᐊᖅᑐᓂᒃ 
ᓂᕈᐊᕋᔅᓴᖃᕐᓂᕐᖓᑕ. ᒪᕐᕉᒃ, ᐅᕙᑦᑎᐊᕐᕈᕐᓂᓴᕐᓂᒃ 
ᒪᓕᒍᓐᓇᖅᑎᑕᐅᓚᐅᖅᑐᑦ ᐊᒻᒪᓗ ᐃᓚᖓᓗ 
ᐃᓛᒃᑯᑦ ᒪᐅᓇ ᕿᑎᐊᒍᑦ 
ᓂᕆᐊᕐᓂᐊᕆᖃᕐᓂᐊᖅᑐᐃᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑎ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᑕᐃᒪ ᖃᐅᔨᒪᒐᑦᑕᐃᓛᒃ ᓄᓇᕗᒻᒥᐅᑕᓂᒃ 
ᐊᔾᔨᒌᙱᑦᑐᓂᒃ ᓄᓇᓖᑦ ᓂᕈᐊᖅᓯᒪᖕᒪᑕ ᖃᓄᖅ 
ᑕᒪᓐᓇ ᐃᒥᐊᓗᒃ ᑎᑭᑦᑐᓐᓇᕐᓂᐊᕐᒪᖔᑦ 
ᐅᕝᕙᓘᓐᓃᑦ ᑎᑭᖃᑦᑕᕆᐊᖃᙱᒻᒪᖔᖅ 
ᓄᓇᓕᖕᓄᑦ. ᐊᔾᔨᒌᙱᒻᒪᑕ.  
 
ᐃᒡᓗᓕᖕᒥᓕ ᑕᐃᒪ ᑖᒃᑯᐊ ᑲᑎᒪᔨᖏᓂᓛᒃ ᑕᐃᒫᒃ  

ᖃᓄᕐᖔᖅ, ᑭᒡᓕᖃᕐᓗᒍ ᓲᕐᓗ 
ᓇᓗᓇᐃᔭᑦᑎᐊᖅᓯᒪᖕᒪᑕ ᖃᓄᖅ ᐊᖏᑎᒋᔪᒥᒃ  
ᐃᒥᐊᓗᖕᒥᒃ ᓄᓇᓕᑦᑎᓐᓄᑦ ᑎᑭᑦᑐᖃᕆᐊᖃᕐᒪᖔᑕ 
ᑖᒃᑯᐊ ᐋᖅᑭᒃᓯᒪᖕᒪᑕ ᑕᐃᒪᓐᓇ.  
 
ᑕᐃᒪᓕ ᑖᒃᑯᐊ ᖃᓄᐃᓐᓇᔭᕐᓂᐊᓚᐅᖅᐸᒃᑭᐊᖅ 
ᓲᕐᓗ ᐃᒡᓗᓕᒃ ᑕᐅᑐᙳᐊᖅᖢᒍ ᓂᕆᐊᕋᒃᓴᐃᑦ 
ᐊᒥᒐᓗᐊᕐᓂᖅᐸᑕ ᐅᕝᕙᓘᓐᓃᑦ 
ᓂᕈᐊᒐᓴᖅᑕᖃᙱᓐᓂᖅᐸᑦ ᓄᓇᑦᑎᓐᓂ ᐃᒡᓗᓕᖕᒥ, 
ᖃᓄᐃᓐᓇᔭᓚᐅᖅᐸᑦ? ᖃᓄᖅ 
ᐃᓕᖅᑯᓯᖃᕋᔭᓚᐅᖅᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑲᒪᔨᐅᔪᖅ ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓄᓪᓗ 
ᑲᑎᒪᔨᖏᓐᓄᑦ, ᒥᓂᔅᑕ Hᐃᒃᔅ. 
 
ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ, ᐄ, ᑕᐃᒪᐃᑦᑐᖃᙱᕈᓘᔭᓚᐅᖅᑑᒐᓗᐊᖅ 
ᐊᑕᐅᓯᕐᒥᒃ ᓄᓇᓕᒻᒥ ᐃᒪᐃᑦᑐᖃᖅᑐᒥᓂᖅ ᐊᒃᑑᕙ 
28-ᖑᑎᓪᓗᒍ, ᑕᐃᒃᑯᐊ 
ᐊᐳᖅᑕᕈᑎᖃᖅᑎᑦᑎᒍᓐᓃᖅᑐᑦ ᐃᓱᒪᖅᓱᓕᖅᑐᐃᑦ, 
ᒪᓕᑦᑕᐅᑎᑦᑎᔪᖃᕈᓐᓃᕐᖓᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᑖᒃᑯᐊ ᓄᓇᓖᑦ ᓂᕈᐊᕌᓪᓚᓚᐅᖅᑎᓪᓗᒋᑦ 
ᐃᒪᓐᓇᐃᑦᑐᒪᓂᕐᒥᓂᒃ, ᑖᓐᓇ ᒪᓕᒐᖅ ᐱᔾᔪᑎᒋᓪᓗᒍ 
ᓂᕈᐊᕈᑎᒋᓚᐅᖅᑕᕋᓗᐊᖓ ᓲᕐᓗ 
ᓱᖁᑕᐅᔪᓐᓃᕋᔭᕐᒪᑦ, ᐊᑑᑎᖃᕈᓐᓃᕋᔭᕐᒪᑦ 
ᓂᕈᐊᕈᑎᒋᓚᐅᖅᑕᖓᑦ. ᑐᑭᓯᓇᕐᓂᖅᐸᑦ. 
ᓂᕈᐊᕋᓗᐊᕐᓂᕐᓗᑎᒃ ᐃᒪᓐᓇᐃᑦᑐᒪᔪᒡᒎᖅ ᐅᕙᖓ 
ᓄᓇᓕᖕᒥᓄᑦ, ᑭᓯᐊᓂ ᑖᓐᓇ ᒪᓕᒐᖅ ᐊᑐᖅᖢᒍ, 
ᓂᕈᐊᕋᒃᓴᖅᑕᖃᙱᓐᓂᖅᐸᑦ, ᐃᓛᒃ 
ᓂᕈᐊᖅᑐᖃᕐᓂᖏᑉᐸᓪᓘᓐᓃᑦ ᑖᓐᓇ 
ᓂᕈᐊᓚᐅᖅᑕᕋᓗᐊᖓ ᐊᑑᑎᖃᕈᓐᓃᕋᔭᕐᒪᑦ.  



ᐅᓪᓗᑐᐃᓐᓇᖅ, ᓄᕕᐱᕆ 1, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓛᒃ ᑖᓐᓇ, ᐃᒪᓐᓇ ᐱᐅᙱᑦᑑᓚᙱᑕᕋ. ᑭᓯᐊᓂ  
ᑖᓐᓇ ᓇᓗᓇᐃᕈᑎᒋᑦᑎᐊᕈᒪᑐᐃᓐᓇᖅᐸᕋ 
ᓄᓇᓕᖕᓄᑦ.  
 
ᑕᐃᒪᓕ ᐃᓛᒃ 
ᑐᓴᐅᒪᑎᑦᑎᑦᑎᐊᖃᑦᑕᖅᑐᒃᓴᐅᒐᓗᐊᖅᐳᑦ ᑖᒃᑯᐊ 
ᖃᓄᖅ ᐃᓕᖅᑯᓯᖃᖃᑦᑕᓲᖑᒻᒪᖔᑕ ᓲᕐᓗ ᑖᓐᓇ 
ᓂᕈᐊᕐᓂᖅ ᐱᔾᔪᑎᒋᓪᓗᒍ. 
ᑐᓴᐅᒪᑎᑕᐅᑦᑎᐊᖅᑐᒃᓴᐅᒐᓗᐊᖅᐳᑦ ᑖᒃᑯᐊ, ᓲᕐᓗ 
ᐃᒡᓗᓕᖕᒥᓕ ᐃᒻᒪᖄ 
ᑐᓴᐅᒪᓗᐊᖅᑐᒃᓴᐅᓚᐅᙱᒻᒪᑕ, 
ᑐᓴᐅᒪᓗᐊᓚᐅᙱᓐᓂᖅᐸᑕ ᓇᓗᓇᙱᑦᑐᑦ ᐊᓯᖏᑦ 
ᓄᓇᓖᑦᑕᐅᖅ ᑕᐃᒪᐃᓐᓇᐃᑦᑎᐊᖅᑐᒃᓴᐅᓐᓂᖅᐳᑦ 
ᐅᖃᖅᑲᐅᖕᒪᑦ ᐊᑕᐅᓯᕉᖅ ᓄᓇᓕᒃ ᑕᐃᒪ 
ᐃᒪᐃᓐᓂᓕᖓᓕᖅᐳᖅ.  
 
ᑐᓴᐅᒪᑎᑦᑎᑦᑎᐊᖃᑦᑕᕋᓗᐊᖅᐸᑦ ᑖᒃᑯᐊ ᒪᓕᒐᖅ 
ᑖᓐᓇ ᐊᓯᔾᔨᓚᐅᖅᑎᓪᓗᑎᒍᑦ ᑖᒃᑯᐊ ᐃᒥᐊᓗᓕᕆᔩᑦ 
ᐅᕝᕙᓘᓐᓃᑦ ᐊᓯᖏᑦ ᓂᕈᐊᖅᐸᒃᑐᐃᑦ 
ᑐᓴᐅᒪᑎᑕᐅᑦᑎᐊᕆᐊᖃᕐᒪᑕ ᒪᓕᓐᓂᐊᕈᑎᒃ 
ᑖᔅᓱᒥᖓ ᓄᑖᕐᒥᒃ ᒪᓕᒐᕐᒥᒃ? ᐅᕙᒍᑦᑕᐅᖅ 
ᑐᓴᐅᒪᑎᑦᑎᖃᑦᑕᕋᓱᒃᐸᑦᑐᒍᑦ ᑭᓯᐊᓂ ᑖᒃᑯᐊ 
ᐋᖅᑭᒃᓱᐃᔨᓪᓚᕇᑦ, 
ᑐᓴᐅᒪᑎᑦᑎᑦᑎᐊᖃᑦᑕᕋᓗᐊᖅᐹᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ Hᐃᒃᔅ. 
 
ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐄ, ᑎᑎᕋᕐᕕᐅᓚᐅᖅᑐᐃᑦ 
ᒪᐃᔭᐃᑦ, Hᐋᒻᓚᓕᒫᑦ ᓄᓇᕘᒥ, 
ᓇᓗᓇᐃᖅᑕᐅᓪᓗᑎᒃ ᖃᓄᖅ ᐊᑦᑐᐃᓂᐊᕐᒪᖔᖅ 
ᐱᖁᔭᖅ. ᑕᖅᑲᒃᑯᐊ ᑐᓴᐅᒪᖁᓚᐅᕋᑦᑎᒍᑦ 
ᖃᓄᐃᑦᑐᖃᕈᓐᓇᕐᓂᖓᓂᒃ ᖃᑦᑏᓐᓇᐅᓗᐊᖅᑲᑕ 
ᓂᕈᐊᕋᔅᓴᐅᔪᐃᑦ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓄᑦ.  
 
ᐃᓚᖏᑦ ᑕᐃᒪ ᑲᑎᒪᔨᒥᓂᖏᓐᓂᒃ 
ᑕᐃᒃᑯᓂᖓᑐᐃᓐᓇᖅ ᐃᓕᓯᓚᐅᕐᖓᑕ ᒪᓕᒐᖅ  

ᒪᓕᑦᑐᒍᑦ ᕿᒥᕐᕈᔭᕗᑦ ᑖᓐᓇ ᐃᒥᐊᓗᓕᕆᓂᕐᒧᑦ 
ᒪᓕᒐᖅ, ᑖᓐᓇ ᐅᖃᐅᓯᐅᒃᑲᓐᓂᖃᑦᑕᕐᓂᐊᕐᒥᔪᖅ 
ᐊᔾᔨᒌᓕᖅᑎᑕᐅᔫᒥᒐᓱᓪᓗᑎᒃ ᑲᒪᔾᔪᑎᐅᖃᑦᑕᖅᑐᑦ 
ᓄᓇᕗᓕᒫᒥ ᑕᐃᒫᔅᓴᐃᓐᓇᖅ ᑲᒪᒋᔭᐅᒐᓱᓪᓗᑎᒃ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ.  
 
ᐊᐱᖅᑯᑦ 694 - 5(2): ᓂᕿᖃᑦᓯᐊᕐᓂᕐᒧᑦ 

ᑲᑐᔾᔨᖃᑎᓯᒌᑦ (ᖃᒪᓂᖅ) 
 
ᖃᒪᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓛᒃᑰᖅᐸᒃᑲ 
ᓂᕈᐊᖅᑕᐅᓯᒪᕝᕕᒃᑲ ᒥᑦᑎᑕᒪᓕᖕᒥᐅᑦ.  
 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ, ᐊᐱᖅᑯᑎᒐ 
ᑐᕌᖓᙳᓱᑦᑐᖅ ᐃᓄᓕᕆᔨᒃᑯᑦ 
ᒥᓂᔅᑕᕆᑲᐃᓐᓇᖅᑕᖓᓄᑦ.  
 
ᒪᓕᒐᓕᐅᖅᑏᑦ ᓂᓪᓕᐊᑎᓪᓗᑕ, ᒥᓂᔅᑕᖓᓄᑦ 
ᐃᓄᓕᕆᔨᒃᑯᑦ ᐅᖃᐅᓯᖃᖅᑲᐅᖕᒪᑦ 
ᓂᕿᖃᑦᑎᐊᕆᐊᖃᕋᓱᓐᓂᕐᒥᒃ ᓄᓇᕘᒥ. 
ᐅᖃᖅᑲᐅᓪᓗᓂᓗ ᑖᒃᑯᐊ ᑲᑎᒪᔨᖏᒡᒎᖅ, 
ᐃᔅᓯᕙᐅᑕᖃᕐᖓᑕ ᐃᓄᓕᕆᔨᒃᑯᓐᓃᙶᖅᑐᒥᒃ ᐊᒻᒪ 
ᑐᙵᕕᒃᑯᓐᓃᙶᖅᑐᒥᒃ. ᑖᔅᓱᒧᖓ 
ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓄᑦ, 2019-2020, 
ᖁᓕᓂᒡᒎᖅ ᓄᓇᓕᓐᓂ ᐱᒋᐊᖅᑎᑕᐅᓯᒪᔪᓂᑦ 
ᓂᕿᓕᕆᓂᕐᒨᖓᔪᓂᑦ $200,000-ᓄᑦ 
ᐃᑲᔪᕐᓂᐊᕐᖓᑕ.  
 
ᓯᕗᓪᓕᖅᐹᖅ ᐊᐱᖅᑯᑎᒐ ᖃᑦᑎᑦ ᑲᑎᒪᔨᐅᖃᑕᐅᕙᑦ 
ᑖᒃᑯᐊ ᐊᑐᐊᒐᖏᓐᓂᒃ ᕿᒥᕐᕈᐊᖃᑦᑕᖅᑐᑦ 
ᐊᑐᐃᓐᓇᖃᕐᓂᖅᓴᐅᓂᐊᕋᑦᑕ ᐊᑭᑐᓗᐊᙱᑦᑐᓂᒃ 
ᓂᕿᓂᒃ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕᐅᓚᐅᑲᒃᑐᖅ ᐃᓄᓕᕆᔨᒃᑯᓐᓄᑦ, 
ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᓂᕿᖃᑦᑎᐊᕐᓂᕐᒧᑦ  

ᑲᑎᒪᔩᑦ ᐱᓪᓗᒋᓪᓕ, ᐱᖃᑕᐅᔪᐃᑦ ᐃᓚᐅᔪᐃᑦ 
ᑖᒃᑯᐊ ᖃᑦᑎᐅᒻᒪᖔᑕ ᑲᑎᒪᔨᖏᑦ ᐱᓯᒪᙱᓐᓇᒃᑯ 
ᑖᒃᑯᐊ ᑲᑐᔾᔨᖃᑎᒌᒻᒪᑕ ᖃᐅᔨᒪᔪᖓ 
ᑭᒡᒐᖅᑐᖅᑎᐅᒻᒪᑕ ᐊᕐᕌᒍᑕᒫᑦ ᑲᑎᒪᕙᑦᑐᑎᒃ. 
ᑲᑎᑎᑦᑎᕙᑦᑐᑦ ᒐᕙᒪᒃᑯᓐᓂᒃ, ᐃᓄᐃᑦ 
ᑎᒥᖁᑎᖏᓐᓂᒃ, ᓇᒻᒥᓂᖃᐅᑎᓕᓐᓂᒃ, ᓄᓇᓕᓐᓂ 
ᑭᒡᒐᖅᑐᖅᑎᓂᒃ ᐊᒻᒪᓗ ᐊᖑᓇᓱᑦᑏᑦ 
ᑲᑐᔾᔨᖃᑎᒌᖏᓐᓃᖔᖅᑐᓂᒃ. ᓂᕿᓂᒃ 
ᐊᐃᔅᓯᕋᕐᕕᐅᔪᓂᒃ ᐊᒻᒪ ᓂᐅᕕᕐᕕᓐᓂᒃ 
ᖃᖓᑕᓲᓕᕆᔨᓂᓪᓗ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: Hᐃᕗᓪᓕᖅᐹᒥᒃ ᐃᓚᒋᐊᕈᑎ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 
ᓇᓗᓇᐃᖅᑲᐅᔭᖏᑦ ᐃᓚᖏᑦ ᓄᓇᓖᑦ 
ᐅᑯᐊᖑᖅᑲᐅᔪᑦ. ᑕᓗᕐᔪᐊᕐᒥ, ᑕᓗᕐᔪᐊᖅ, 
ᑲᖏᖅᖠᓂᖅ, ᐅᖅᓱᖅᑑᖅ, ᑲᖏᖅᑐᒑᐱᒥᓗ ᐊᒻᒪᓗ 
ᐃᖃᓗᖕᓂ. ᐊᐱᖅᑯᑎᒋᒃᑲᓐᓂᕈᒪᓕᖅᑕᕋ ᐊᓯᖏᑦ 
ᑖᒃᑯᐊ ᓄᓇᓖᑦ ᑕᓪᓕᒪᒃᑲᓐᓃᑦ 
ᓇᓗᓇᐃᕈᓐᓇᖅᐸᐃᖅᑲᐃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, 2019-2020-ᒨᖓᔪᑦ 
ᑖᒃᑯᐊ ᓄᓇᓖᑦ ᑕᓗᕐᔪᐊᖅ, ᑲᖏᖅᑐᒑᐱᒃ, ᓴᓪᓖᑦ, 
ᐃᖃᓗᐃᑦ, ᐅᖅᓱᖅᑑᖅ, ᑲᖏᖅᖠᓂᖅ, ᑭᙵᐃᑦ, 
ᑲᔾᔮᓇᖅᑐᐊᓗᒃ ᖃᒪᓂ’ᑐᐊᖅ, ᐅᖅᓱᖅᑑᖅ, ᐊᒻᒪᓗ 
ᐃᖃᓗᓐᓄᒃᑲᓐᓂᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᑭᖑᓪᓕᖅᐹᒧᑦ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᔭᓐᓇᒦᖅᐸᕋᓗ ᒥᓂᔅᑕᐅᔪᖅ ᐊᐱᖅᑯᑎᒋᔭᓐᓂᒃ 
ᑭᐅᒐᓛᒍᓐᓇᕐᒪᑦ. ᑭᖑᓪᓕᖅᐹᒥᒃ ᐊᐱᖅᑯᑎᒋᔪᒪᔭᕋ 
ᐅᖃᖅᑎᑦᑎᔩ, ᑖᓐᓇᖃᐃ ᑲᔪᓰᓐᓇᕐᓂᐊᖅᐸ 
ᐅᖃᐅᓯᕆᖅᑲᐅᔭᖓ ᐅᕝᕙᓘᓐᓃᑦ 2019-2020  

ᐊᕐᕌᒍᐊ ᐃᓱᓕᑉᐸᑦ, ᐃᓱᓕᓐᓂᐊᖅᐸ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᒥᓂᔅᑐ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ ᑖᒃᑯᐊ 
ᐊᒥᓱᒻᒪᕆᐊᓘᖕᒪᑕ ᑲᑐᔾᔨᖃᑎᒌᑦ ᐊᒻᒪᓗ ᑖᓐᓇ 
$200,000 ᓄᓇᕗᑦ ᒐᕙᒪᒃᑯᓃᙶᖅᑐᑑᖕᒪᑦ. 
ᑖᒃᑯᐊ ᐊᓯᖏᑦᑕᐅᖅ ᓇᒻᒥᓂᖅ ᑐᓂᖃᑦᑕᖅᓱᑎᒃ 
ᐊᒻᒪᓗ ᓇᒻᒥᓂᖅ ᐱᓕᕆᓇᓱᖃᑦᑕᖅᓱᑎᒃ. 
ᓄᓇᓕᓕᒫᓅᕋᓱᒃᓯᒪᔪᑦ. ᑕᕝᕙᓂᓗ ᑖᓐᓇ 
$200,000 ᑐᕌᖓᔪᑑᖅᑲᐅᒻᒪᑦ ᑐᔅᓯᕋᐅᑎᓄᑦ 
ᓇᔅᓯᐅᔾᔨᓯᒪᔪᓄᑦ. ᑖᒃᑯᓄᖓ, 
ᕿᒥᕐᕈᐊᖅᑕᐅᓚᐅᖅᓱᑎᒃ ᑐᓂᓯᔭᐅᖃᑦᑕᖅᑐᑦ. 
ᑭᓯᐊᓂ ᑖᓐᓇ ᐱᐅᓂᖓᓂᒃ ᐊᒻᒪᓗ ᖃᓄᖅ 
ᑲᑐᔾᔨᖃᑎᒌᑦ ᐊᒻᒪᓗ ᐊᒥᓲᓂᖏᓐᓂᒃ ᑖᓐᓇ 
ᑲᔪᓯᓂᐊᖅᑐᖅ ᓇᓗᓇᙱᑦᑎᐊᖅᑐᖅ ᐊᒻᒪᓗ 
ᓄᓇᕗᑦ ᒐᕙᒪᐅᓪᓗᑕ ᑕᒪᒃᑯᓂᖓ 
ᐃᑲᔪᖅᑐᕋᓱᖃᑦᑕᕋᑦᑕ ᐃᑲᔪᖅᑐᐃᓐᓇᕐᓂᐊᖅᑕᕗᑦ 
ᓇᓗᓇᙱᑦᑐᖅ 2020-2021 ᑮᓇᐅᔭᐃᑦ 
ᐸᕐᓇᖅᑕᐅᓕᖅᑎᓪᓗᒋᑦ ᓴᖅᑭᒍᒫᕐᒥᔪᖅ. ᖁᔭᓐᓇᒦᒃ 
ᒪᓕᒐᓕᐅᖅᑎᐅᖃᑎᒪ ᐊᐱᕆᕋᑖᕐᒪᖔ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᐅᖃᐅHᐃᒃᑯᑦ ᐊᐱᖅᑰᑎᑦ. ᒪᓕᒐᓕᐅᖅᑎ 
ᐃᖃᓗᐃᑦ ᒪᓂᕋᔭᒃ, ᒪᓕᒐᓕᐅᖅᑎ ᓚᐃᑦᓯᑑᓐ.  
 
ᐊᐱᖅᑯᑦ 695 - 5(2): ᐃᒡᓗᑭᒃᓴᖅᓂᖅ 

(ᓚᐃᑦᓯᑑᓐ) 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᓄᓇᕗᒻᒥ 
ᐃᒡᓗᓕᕆᔨᔪᐊᒃᑯᑦ ᒥᓂᔅᑕᖓᓄᑦ. ᐱᔾᔪᑎᖃᖅᑐᑎᒃ 
ᐃᒡᓗᑭᒃᓴᓗᐊᕐᓂᑎᓐᓂᒃ.  
 
ᐅᖃᖅᑏ, ᓄᓇᕗᒻᒥ ᐃᒡᓗᑭᒃᓴᓗᐊᕐᓂᖓ 
ᐃᑉᐱᓐᓂᐊᔭᐅᓕᕐᖓᑦ ᓄᓇᓕᓕᒫᑦᑎᐊᓂᒃ ᓄᓇᕗᒻᒥ. 
ᐊᒻᒪᓗ ᐃᓅᓯᑦᑎᓐᓂᒃ ᐊᑦᑐᐃᓕᕐᖓᑦ 
ᖃᓄᓕᒫᑦᑎᐊᖅ. ᐊᖏᕐᕋᖃᙱᓐᓂᑐᐊᒨᙱᑦᑐᖅ,  
ᐃᓄᒋᐊᓐᓂᑐᐊᙳᙱᑦᑐᖅ, ᓂᑭᖃᑦᑎᐊᙱᓐᓂᖅ 
ᐳᕙᑦ ᐋᓐᓂᐊᖃᑦᑕᖅᑐᑦ ᐳᕙᒃᑯᑦ 
ᐋᓐᓂᐊᖃᑦᑕᖅᑐᐃᑦ ᐊᒻᒪ  

ᖁᓄᔪᕐᓂᐊᖅᑕᐅᖃᑦᑕᖅᑐᐃᑦ. 
 
ᒫᓐᓇ ᐃᒡᓗᓕᐅᕈᓯᐅᖃᖅᑐᐃᑦ, ᐊᑭᑐᖕᒪᑕ ᐊᑯᓂᓗ 
ᓴᓇᒋᐊᖃᖅᐸᑦᑐᑎᒃ. ᑖᒃᑯᐊᓗ ᐃᒡᓗᓕᕆᔨᕐᔪᐊᒃᑯᑦ 
ᐃᒡᓗᓕᐅᕈᓐᓇᕐᓂᖏᓐᓂᒃ ᐊᑦᑐᐃᓪᓚᕆᖃᑦᑕᕐᖓᑕ. 
ᐊᒥᓱᐊᖅᑎᖅᑐᑎᒃ ᐃᒡᓗᓕᕆᔨᕐᔪᐊᒃᑯᑦ 
ᐅᖃᖃᑦᑕᖅᓯᒪᒻᒪᑕ ᓈᒻᒪᑦᑐᓂᒃ 
ᐃᒡᓗᓕᐅᕈᓐᓇᙱᒻᒪᑕᒎᖅ. ᒫᓐᓇ ᐊᓯᖔᖏᓐᓂᒃ 
ᐃᒡᓗᓕᐅᕈᓯᕐᓂᒃ 
ᐃᓱᒪᒃᓴᖅᓯᐅᕆᐊᖃᖅᐸᓪᓚᐃᓕᖅᑐᑦ ᐊᒥᓲᓂᖅᓴᓂᒃ 
ᐃᓪᓗᓕᐅᕈᓐᓇᓂᐊᕐᖓᑕ ᕿᓚᒥᐅᓐᓂᖅᓴᖅ 
ᐊᑭᑭᓐᓂᖅᓴᐅᓗᑎᓪᓗ.  
 
ᐅᖃᖅᑏ, ᑖᒃᑯᐊ ᕿᑭᖅᑖᓗᒃ ᑯᐊᐳᕇᓴᒃᑯᑦ 
ᐊᔾᔨᐅᙱᑦᑐᒥᓪᓕ ᐊᑐᖅᓯᒪᒻᒪᑕ ᓄᑖᒥᒃ 
ᑐᔪᕐᒥᕕᓕᐅᖅᑐᑎᒃ ᐃᖃᓗᓐᓂ. ᑎᑎᖅᑲᒥᒃ 
ᒪᓕᒐᓕᐅᕐᕕᒻᒨᓚᐅᖅᑕᓐᓂᒃ ᐃᑉᐸᔅᓴᖅ, 
ᐊᖓᔪᖅᑳᖓᑦ ᕿᑭᖅᑖᓗᒃ ᑯᐊᐳᕇᓴᒃᑯᑦ 
ᐅᖃᖅᓯᒪᔪᖅ ᑕᐃᒫᒎᖅ ᐱᓕᕆᓯᒪᒻᒪᑕ ᑮᓇᐅᔭᓂᒃ 
ᐅᑎᕐᕕᐅᑦᑎᐊᕐᓂᐊᖅᑐᑎᒃ ᐊᒻᒪ ᐃᓄᓐᓄᓪᓗ 
ᐱᖃᑕᐅᑎᑦᑎᔪᕕᔾᔪᐊᕌᓘᓪᓗᑎᒡᒎᖅ.  
 
ᑎᑎᖅᑲᖓᓂ ᐊᖓᔪᖅᑳᖅ ᐅᖃᖅᓯᒪᔪᖅ 
ᐅᑉᐱᕈᓱᒃᑲᑦᑕ ᑕᐃᒫᒃ ᓄᑖᕐᓂᒃ 
ᐱᒋᐊᖅᑎᑦᑎᖃᑦᑕᕐᓂᖅ 
ᐊᑭᑭᓐᓂᖅᓴᐅᑎᑦᑎᒐᓱᓐᓂᒃᑯᑦ 
ᖃᐅᔨᓴᖅᑕᐅᖏᓐᓇᕆᐊᓕᒃ. ᐊᖓᔪᖅᑳᖅ 
ᐅᖃᖅᓯᒪᒻᒥᔪᖅ ᖁᕕᐊᓱᒃᑲᔭᕋᒥᒎᖅ 
ᐃᖅᑲᓇᐃᔭᖅᑎᖏᑦ ᑲᑎᒪᖃᑎᖃᕈᓐᓇᖅᑲᑕ 
ᒐᕙᒪᒃᑯᑦ ᒐᕙᒪᑦᑕ ᑭᒡᒐᖅᑐᖅᑎᖏᓐᓂᒃ. 
ᐊᑐᖅᓯᒪᔭᒥᓂᒃ ᐅᓂᒃᑳᖃᕐᓗᑎᒃ 
ᓴᓇᕈᔪᑦᑕᐅᓯᒪᑦᑕᐅᑎᒋᓯᒪᔪᓂᒃ ᐃᓪᓗᓕᐅᕐᓂᕐᒥᒃ.  
 
ᐅᖃᖅᑏ, ᐊᐱᕆᖅᑳ ᓯᕗᓪᓕᖅᐹᖑᒐᔭᖅᑐᖅ 
ᐊᐱᖅᑯᑎᒐ, ᒥᓂᔅᑕ ᖃᐃᖅᑯᔭᐅᓯᒪᓂᕐᒥᓂᒃ 
ᐅᐸᒍᓐᓇᕋᔭᖅᑳ? ᐊᒻᒪ ᐃᓕᒍᓐᓇᕋᔭᖅᑐᕆᕚ 
ᐊᔾᔨᐅᙱᑦᑐᒥᒃ ᓴᓇᒐᓱᓐᓂᐅᓯᒪᔪᒥᒃ, ᖁᔭᓐᓇᒦᒃ, 
ᐅᖃᖅᑏ.  
 

ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᓄᓇᕗᑦ 
ᐃᓪᓗᓕᕆᔨᕐᔪᐊᒃᑯᖏᓐᓂᒃ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎᑦᑎᔩ ᖁᔭᓐᓇᒦᖅᐸᕋ ᑖᓐᓇ 
ᐊᐱᖅᑯᑎᖓ. ᐄ’, ᑕᒪᑦᑕᑦᑎᐊᖅ ᑕᐃᒪᐃᒃᑲᑦᑕ 
ᐃᓱᐃᓪᓕᐅᕈᑎᖃᖅᓯᒪᒐᑦᑕ ᐊᒻᒪᓗ 
ᖃᐅᔨᒪᑦᑎᐊᖅᑐᖓ ᑕᒪᒃᑯᐊ ᐃᒡᓗᑭᒃᓴᕐᕋᑉᑕ ᐊᒻᒪᓗ 
ᐄ’ ᖃᓄᖅ ᐃᓱᐊᕐᓂᓴᒃᑯᑦ ᕿᓂᕋᓱᓐᓂᖅ ᑕᐃᒪ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑕᒪᒃᑯᓂᖓ 
ᐊᑭᑭᓐᓂᖅᓴᒃᑯᑦ ᐊᒻᒪᓗ ᓄᓇᕗᒻᒥᐅᓄᓪᓗ 
ᐃᒡᓗᑖᖅᑎᑦᓯᒐᓱᖅᓯᒪᓂᐊᑐᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: Hᐃᕗᓪᓕᖅᐹᒥ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓕᕙᕋᓗ ᑖᓐᓇ ᐅᖃᖅᑕᖓ ᑭᓯᐊᓂ 
ᐅᒃᐱᕈᓱᒃᓯᒪᔪᖓ ᑭᐅᔭᖅᑰᙱᑦᑎᐊᖅᓯᒪᒐᒪ ᓱᓕ. 
 
ᐃᒻᒪᖄ, ᐅᖃᖅᑏ, ᑕᐃᒪ ᑭᐅᔾᔪᑎᒋᔭᓐᓂ 
ᐊᐱᖅᑯᑎᒋᖅᑲᐅᒻᒪ ᐃᒫᒃ ᑕᕝᕙᓂ ᐅᑭᐊᒃᓴᒥ ᑕᐃᒪ 
2017-ᒥ ᑖᓐᓇ ᖃᐅᔨᓴᐃᓂᖅ ᑖᓐᓇ 
ᓴᖅᑮᑎᑦᑎᓂᕐᒧᑦ ᐊᒻᒪᓗ ᑕᒪᒃᑰᓇ ᖃᓄᖅ 
ᐊᑭᑭᓐᓂᖅᓴᐅᒐᔭᕐᒪᑦ ᐃᒡᓗᕐᔪᐊᓪᓘᓐᓃᑦ. ᐃᒻᒪᖄ 
ᓂᕆᐅᒃᓯᒪᔫᒐᓗᐊᖅ ᐃᒻᒪᖄ ᑲᑎᒪᓂᕐᒥ ᑕᕝᕙᓂ 
ᐅᑭᐊᒃᓵᖅ ᐃᓱᓕᓐᓂᐊᓵᖅᖢᓂ ᐊᑕᐅᓯᐅᙱᑦᑐᒥᒃ 
ᐅᑭᐅᖅ ᓯᕗᐊᒍᑦ ᑕᒪᒃᑯᐊ ᓄᓇᕗᑦ ᐃᓗᐊᓂ ᐊᒻᒪᓗ 
ᐅᑭᐅᖅᑕᖅᑐᓕᒫᒥ ᑕᐃᒪᓗ ᑖᒃᑯᐊᓪᓗ ᓲᕐᓗ 
ᓴᓇᕙᒌᖅᓯᒪᔪᑦ ᐃᓕᐅᖅᑲᑐᐃᓐᓇᕆᐊᖃᖅᑐᐃᑦ 
ᐃᒡᓗᒃᓴᐃᑦ.  
 
ᑕᐃᒪ ᒥᓂᔅᑕ ᐊᐱᕆᔪᒪᕙᕋ ᐃᒻᒪᖄ 
ᓱᓕᓪᓚᑦᑖᕐᓂᐊᕋᓗᐊᖅᐹ ᑕᒪᒃᑯᓂᖓ 
ᖃᐅᔨᓴᐃᓂᐊᖅᐹ ᐊᒻᒪᓗ ᑕᒪᒃᑯᐊ 
ᓴᖅᑮᑎᑦᑎᑲᓐᓂᕐᓂᒃ ᐄ’ ᐃᒡᓗᒃᓴᓂᒃ 
ᓴᖅᑮᑎᑦᑎᕚᓪᓕᕐᓂᐊᖅᐸ ᓄᓇᕗᒻᒥᐅᑕᓄᑦ? 
ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐃᒻᒪᖄ ᑖᒃᑲᐊ ᑕᒪᒃᑯᐊ 
ᐃᒡᓗᓕᑭᒃᓴᕐᓂᕐᒧᑦ ᐃᒻᒪᖄ ᐄ, ᒪᑐᐃᖔᑦᓯᐊᖅᑐᖓ 
ᑕᒪᒃᑯᓄᖓ ᐃᓱᒪᒋᔭᐅᔪᓄᑦ ᐊᒻᒪᓗ ᖃᓄᖅ 
ᐃᒡᓗᓂᒃ ᑕᐃᒪᓐᓇ ᐅᖃᖅᓯᒪᑐᐃᓐᓇᖅᑐᖅ.  
 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓱᓕ ᑲᔪᓯᓯᒪᔪᐃᑦ 
ᑕᒪᒃᑯᓂᖓ ᕿᒥᕐᕈᐃᓯᒪᖃᑦᑕᖅᑐᑦ ᒫᓐᓇᐅᔪᒧᑦ 
ᖃᓄᖅ ᑕᒪᒃᑯᐊ ᐃᒡᓗᕐᔪᐊᓕᐅᕈᓐᓇᕐᓂᖅ 
ᖃᐅᔨᓴᕐᓂᕐᒧᒃᑯᑦ ᐊᒻᒪᓗ ᓴᓇᔭᐅᓂᕐᓗ ᐊᒻᒪᓗ 
ᐃᒻᒪᖄ ᓄᓇᕗᑦ ᑖᒃᑯᐊ ᓇᓗᓇᐃᔭᖅᑳᖅᓯᒪᒻᒪᑕ 
ᐃᖢᐊᖅᓯᒋᐊᕈᑎᒃᓴᓂᒃ ᓯᕗᓂᒃᓴᒥ ᑖᒃᑯᐊ 
ᐃᒡᓗᕐᔪᐊᓕᐅᖅᑕᖓ ᐊᒻᒪ ᐃᒻᒪᖄ 
ᐅᖃᕆᐊᒃᑲᓐᓂᕈᒪᓪᓗᖓ.  
 
ᐄ, ᑖᒃᑯᐊ ᓄᓇᕗᑦ ᑐᙵᕕᖃᖅᓯᒪᓪᓗᑕᓗ ᑖᒃᑯᐊᓗ 
ᓄᓇᖃᖅᑳᖅᓯᒪᔪᓄᑦ ᑎᒍᒥᐊᖅᑕᐅᓯᒪᓪᓚᕆᓚᐅᕐᒪᑦ 
ᐊᒻᒪᓗ ᑖᒃᑯᐊ ᐅᕙᒍᑦ ᐄ, ᐱᔭᒃᓴᕆᒐᑉᑎᒍ ᐃᒻᒪᖄ 
ᑖᒃᑯᐊ ᓄᓇᕗᑦ ᑐᙵᖕᕕᒃᑯᓐᓂ 
ᐃᑲᔪᖅᑕᐅᔭᕆᐊᖃᖅᑐᒍᑦ ᐃᒻᒪᖄ... 
 
>>ᐸᑦᑕᑐᖅᑐᑦ 
 
...ᐊᒥᐊᒃᑯᖃᑦᑎᐊᖅᓯᒪᔪᒍᑦ ᐅᖃᖅᑲᐅᒐᔅᓯ 
ᖃᖓᑦᑎᐊᓵᖅ ᐅᖃᖅᑲᐅᒐᔅᓯ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥ ᐃᓚᒋᐊᕈᑎ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᐸᑦᑕᖅᑐᖅᐸᕋᓗ ᑖᓐᓇ ᒥᓂᔅᑕ. ᐃᒻᒪᖄ ᓄᓇᕗᑦ 
ᑐᙵᕕᒃ ᑎᒥᖓᓄᑦ ᐃᑲᔪᖅᑕᐅᔪᒪᓪᓗᓂ ᑕᒪᑐᒥᖓ 
ᐃᖢᐃᓪᓕᐅᕈᑕᐅᓯᒪᔪ, ᐅᑉᐱᕆᓯᒪᒻᒥᔭᕋ ᐃᒻᒪᖄ 
ᓇᓗᓇᙱᑦᓯᐊᖅᑐᖅ ᐃᒡᓗᑭᒃᓴᕋᑉᑕ ᓄᓇᕗᑦ 
ᐃᓗᐊᓂ.  
 
>>ᐸᑦᑕᑐᖅᑐᑦ 
 

ᑕᐃᒪ ᐅᑎᕐᕕᒋᓗᒍ ᑖᓐᓇ ᐅᖃᐅᓯᕆᔭᐃᑦ ᐃᒻᒪᖄ 
ᑕᒪᒃᑯᐊ ᐃᖢᐊᕐᓂᖅᓴᒧᑦ ᐃᒡᓗᓕᕆᔨᒃᑯᑦ ᐃᒻᒪᖄ 
ᐃᖃᓗᓐᓄᑦ ᑭᒡᒐᖅᑐᐃᓯᒪᔪᑦ ᒥᓂᔅᑕᐅᔪᖅ 
ᖃᐃᖁᓯᒪᕙᕋᓕ ᐃᒻᒪᖃ ᑕᒪᒃᑯᓇ ᑕᕝᕙᓂ 
ᐃᖃᓗᓐᓂ ᐃᒻᒪᖃ ᐆᑦᑐᕋᖁᓪᓗᒍ ᑕᒪᒃᑯᓂᖓ 
ᑕᐃᒪ ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ ᓲᕐᓗ ᑮᓇᐅᔭᒥᒃ 
ᐊᒥᐊᒃᑯᖃᖅᓯᒪᓐᓂᖅᐸᑕᓗ ᐊᒻᒪᓗ 
ᐃᓚᒋᐊᖅᑕᐅᓗᑎᑦ ᐊᒻᒪᓗ ᓄᓇᓕᓂ ᐊᓯᖏᓐᓄᑦ 
ᐃᓚᒋᐊᖅᑎᑦᑎᓗᑎᑦ 
ᐃᒡᓗᑖᖅᑎᑦᑎᕙᓪᓕᕐᓂᐊᖅᓯᒪᕚ ᓄᓇᕗᑦᒥ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᓇᑦᓯᖅ 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᐄ, 
ᐅᒃᑯᐃᖔ ᐅᖃᖅᑲᐅᕗᖓ ᑕᐃᒪ ᐅᖃᖅᑐᖃᕈᒪᑉᐸᑦ 
ᐅᕙᓂ ᐅᒃᑯᐃᙶᑦᑎᐊᖅᑐᖓ ᐊᓯᐊᒍᓪᓗ ᐄ’ 
ᐱᔭᒃᓴᒥᒃ ᐱᓇᓱᐊᕈᓐᓇᕋᓗᐊᖅᖢᖓᓗ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅHᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᕐᕕᐊᑦ ᐅᐊᓐᓇᖓᓄᑦ−ᑎᑭᕌᓪᔪᐊᕐᒧᓪᓗ, 
ᒪᓕᒐᓕᐅᖅᑎ ᒪᐃᓐ. 
 
ᐊᐱᖅᑯᑦ 696 - 5(2): ᓄᓇᓕᓐᓂ ᐃᖅᑲᓇᐃᔮᑦ 

ᐃᒡᓗᓕᐅᕐᓂᕐᒥ ᓄᓇᓕᓐᓂ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐃᒡᓗᓕᕆᔨᕐᔪᐊᒃᑯᑦᑕᐅᖅ 
ᒥᓂᔅᑕᖓᑦ ᐊᐱᖅHᐅᕈᐊᖅᖢᒍ ᓂᑯᕕᒃᑐᖓ. 
ᒪᓕᒐᓕᐅᖅᑎᐅᖃᑎᒐᓗ ᐅᖃᖃᑎᒌᓚᐅᙱᖦᖢᓄᒃ 
Hᐃᕗᓂᖓᒍᑦ.  
 
ᐆᒥᖓᓕ ᐊᐱᖅᑯᕈᐊᖅᑐᖓ ᐅᖃᖅᑎᑦᓯᔩ, 
ᐱᓕᕆᐊᒃᕼᐊᖃᙱᓐᓂᖅ ᑭᒡᒐᖅᑐᖅᑕᓐᓂᒃ, 
ᐊᕐᕕᐊᓂ ᑎᑭᕌᓪᔪᐊᕐᒥ ᐃᒃᐱᒋᔭᐅᓪᓚᕆ’ᒪᑦ. ᑕᒪᒃᑯᐊ 
ᐱᓕᕆᐊᒃHᐊᖃᙱᑦᑐᑦ, ᐅᑉᓗᑕᒫᑦ ᓄᓇᓕᐅᑉ 
ᐃᓗᐊᓂ ᐱᕼᐅᓗᕋᖅᑐᑦ. ᐱᔭᒃᓴᖅᓯᐅᓗᒃᑐᑦ.  

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᐅᖅᑕᕐᒪᑕ ᓄᓇᓕᓐᓂᒃ 
ᑐᓂᔭᐅᔭᕌᖓᑕ ᐃᓛᒃ ᐱᕕᖃᕌᖓᑕ ᐃᓛᒃ 
ᐃᓄᖕᓄᑦ ᑭᒃᑯᑐᐃᓐᓇᕐᓄᑦ ᐊᑐᖅᑐᐊᕋᒃᓴᐅᔪᑦ 
ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᑦ ᐱᓕᕆᔨᖏᓐᓄᑦ 
ᑐᕌᖓᔪᓂᒃ ᐃᒡᓗᓂᒃ. ᐅᔾᔨᕆHᐃᒪᒐᑉᑯ ᑕᒪᓐᓇ 
ᐅᑭᐅᓄᑦ ᐊᒥHᐅᓄᑦ ᑕᐅᑐᒃᖢᒍ ᐃᒻᒪᖄ ᐅᑭᐅᖅ 
ᖁᓕᑦ. ᐃᓄᐃᑦ ᐱᓕᕆᔪᑦ ᐃᒡᓗᓕᐅᕌᖓᑕ 
ᐊᒥHᐆᒍᓐᓃᖅᐸᓪᓕᐊᔪᑦ.  
 
(ᑐᓵᔨᑎᒍᑦ) ᐃᒻᒪᖃ ᐃᓄᐃᑦ ᓴᓇᔪᖏᑦ ᐊᒻᒪ 
ᓯᕗᑐᒧᑦ ᐃᒡᓗᕐᔪᐊᑦ ᓲᕐᓗ ᑲᑕᑉᐸᓪᓕᐊᑐᐃᓐᓇᕐᒪᑦ 
ᐃᓄᐃᑦ. ᓯᕗᓪᓕᖅᐹᒥ ᐊᐱᖅᑯᑎᒋᔭᕋ ᒥᓂᔅᑕᒧᑦ 
ᓱᓇᓂᓕ ᓱᓕᔾᔪᑕᐅᕙ ᑕᒪᒃᑯᐊ ᐃᓄᐃᑦ 
ᓄᓇᓕᒻᒥᐅᑕᑦ ᓴᓇᔪᐃᑦ ᐱᕙᓪᓕᐊᓂᖅ ᓱᓇᒨᒻᒪᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓂᒃ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᓱᓇ ᐱᔾᔪᑕᐅᓪᓚᕆᒻᒪᖔᑦ ᑕᒪᒃᑯᐊ 
ᐃᖅᑲᓇᐃᔭᖃᖅᑕᖅᑎᑕᐅᖃᑦᑕᖅᑐᐃᑦ 
ᐃᒡᓗᓕᕆᓂᐅᑉ ᒥᒃᓵᓄᑦ ᓴᓇᔪᖅᑕᖃᓕᕌᖓᑦ. 
ᖃᐅᔨᒪᒐᓚᖅᑰᓕᖅᑐᒍᑦ ᑕᒪᒃᑯᐊ 
ᓴᓇᑎᑕᐅᙱᓗᐊᖃᑦᑕᖅᑐᐃᑦ ᓇᓗᓇᕈᓐᓃᖅᑐᖅ 
ᐃᓄᖁᑎᕗᑦ. ᑕᐃᑦᓱᒪᓂ ᐃᒡᓗᓕᕆᔨᕐᔪᐊᒃᑯᑦ 
ᓴᓇᔭᒃᓴᓂᒃ ᓴᖅᑭᖅᑐᖄᕋᖓᑦ ᓄᓇᓕᖕᓄᑦ 
ᐃᒪᐃᑦᑑᕙᓚᐅᕐᒪᑕ ᓴᓇᓗᑎᒃ, ᒪᕐᕉᓕᖅᑲᖓᓗᑎᑦ 
ᓴᓇᕙᓪᓕᐅᔪᑦ ᑭᖑᓪᓕᖓ ᓴᓇᔭᐅᓂᖓᑕ 
(ᑐᓵᔨᑎᒍᑦ) ᒪᕐᕉᓕᖅᓯᒪᔪᐃᑦ ᑖᒃᑯᐊ ᓲᕐᓗ 
ᐃᒡᓗᕐᔪᐊᓕᐅᕐᓂᕐᒧᑦ. ᐱᖃᑖ ᐃᒻᒪᖄ 
ᓴᓇᑐᐃᓐᓇᕐᓂᖅ ᐊᒻᒪᓗ ᐃᒡᓗᕐᔪᐊᓕᐅᕈᓐᓇᖅᑐᑦ 
ᐃᒻᒪᖄ ᑖᒃᑯᐊ ᐃᒻᒪᖄ ᐃᓄᖁᑎᕗᑦ ᑖᒃᑯᐊ 
ᑲᑕᑉᐸᓕᐊᖅᑰᔨᒻᒪᑦ ᐊᒻᒪᓗ ᖃᐅᔨᓕᓯᒪᔪᖓ 
ᐅᑉᐱᕆᓯᒪᔪᖓ ᖃᐅᔨᒪᖅᑰᖅᑐᖓᓕ 
ᒥᑭᓕᕙᓪᓕᐊᒻᒪᑕ ᓴᓇᔪᖁᑎᕗᑦ ᐃᓄᐃᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ  
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᒪᐃᓐ. 
 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪ’ᓇ, ᒥᓂᔅᑕ. 
ᑕᒪᓐᓇᐃᓛᒃ ᐃHᐅᒫᓗᓐᓇᓪᓚᕆ’ᒪᑦ. 
(ᑐᓵᔨᑎᒍᑦ)ᑕᐃᒪ ᑖᒃᑯᐊ ᐃᓄᐃᑦ 
ᓄᓇᓕᖕᒥᐅᑕᐃᓪᓗ Hᐊᓇᕕᒃ ᐊᒻᒪᑦᑕᐅᖅ ᐅᕙᓐᓄᑦ 
ᑖᒃᑯᐊ ᑐᑭᖃᖅᑰᑦᓯᐊᒻᒪᑦ ᑖᒃᑯᐊ 
ᑮᓇᐅᔭᓕᐅᕈᑎᒃᓴᐅᑕᐅᔪᓐᓇᖅᑐᖅ ᐅᖃᕈᓐᓇᖅᑐᖅ 
ᓲᕐᓗ ᒥᑭᓪᓕᒋᐊᖅᑎᑦᑎᑕᐃᓕᒋᐊᖃᕐᓂᖅ. 
 
ᑐᑭᓯᑎᑦᑎᒍᓐᓇᖅᐸ ᑕᒪᒃᑯᐊ ᑮᓇᐅᔭᓕᕆᓂᕐᒥᒃ 
ᐊᓯᐅᔨᕙᑦᑐᑦ ᐱᕙᓪᓕᐊᖅᑐᓂᒃ ᑖᒃᑯᐊ ᒐᕙᒪᒃᑯᑦ 
ᑖᒃᑯᐊ ᑮᓇᐅᔭᓂᒃ ᓴᕐᕙᐃᓵᕕᔅᓴᖅᐳᑦ ᑭᓯᐊᓂ 
ᐅᑎᙱᒻᒪᑦ ᑭᓯᐊᓂ ᐅᑎᙱᒻᒪᑦ ᑮᓇᐅᔭᓕᐅᕈᑖ 
ᐅᑎᙱᑉᐸᓪᐊᑐᐃᓐᓇᕐᒪᑦ ᐅᕙᑦᑎᓐᓄᑦ. ᓲᕐᓗ 
ᑕᒪᒃᑯᐊ ᑖᕙᙶᖅᑐᑦ ᑎᑭᖔᖅᖢᑎᒃ 
ᑮᓇᐅᔭᒃᓴᖅᑖᖅᑕᕐᒪᑕ ᐅᕙᒍᑦ ᒥᑭᑦᑐᒥᒃ ᓲᕐᓗ 
ᑖᒃᓰᔭᐃᖃᑦᑕᕐᓂᖅ ᑭᓯᐊᓂ ᑮᓇᐅᔭᑦ ᑕᒪᐅᙵᔾᔮ 
ᖃᓪᓗᓈᓄᑦ ᐅᓄᖓ ᐃᓛᒃ ᑖᕙᙶᖅᑐᐃᓪᓗ ᐊᒻᒪᓗ 
ᓂᐅᕕᕐᕖᑦ ᐃᒻᒪᖄ ᑖᒃᑯᐊ ᑮᓇᐅᔭᒃ ᐱᖃᑖ. 
 
ᑕᐃᒪᓕ ᐊᐱᖅᑯᑎᒋᔪᒪᒻᒥᔭᕋ ᒥᓂᔅᑕᐅᔪᒧᑦ. 
ᐅᖃᕈᓐᓇᖅᐹ ᒥᓂᔅᑕ ᑖᒃᑯᐊ ᐱᓕᕆᔭᖏᑦ ᐃᒻᒪᖄ 
ᓴᖅᑮᑎᑦᑐᓐᓇᖅᐹ ᖃᐅᔨᓴᐃᔪᓐᓇᖅᐸᓪᓗ 
ᐊᔾᔨᒌᙱᑦᑐᓂᒃ ᐊᒻᒪᓗ ᐃᓄᐃᑦ ᓄᓇᓕᒻᒥᐅᑕᐃᑦ 
ᓴᓇᓂᐊᖅᑐᑦ ᐊᒻᒪᓗ ᕿᒥᕐᕈᓗᒃᑖᕐᓗᒋᑦ ᑕᒪᐃᑕ. 
ᑖᒃᑯᐊ ᑮᓇᐅᔭᐃᑦ ᐊᓯᐅᔨᙱᓂᖅᓴᐅᓂᐊᕋᑦᑎᒍᑦ 
ᓄᓇᓕᑉᑎᒻᓄᑦ? ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᒥᓂᔅᑐ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᐃᑲᓃᓚᐅᕋᒪ ᑕᐃᑲᓂ 
ᐃᒃᓯᕚᖅᑎᓪᓗᖓ ᐃᒃᐸᒃᓵᓂ 
ᐅᖃᐅᓯᕆᕙᓪᓕᐊᓪᓗᒋᑦ ᑖᒃᑯᐊ ᑮᓇᐅᔭᖁᑎᕗᑦ. 
ᑕᓯᐅᔭᕐᔪᐊᕐᒧᑦ ᑕᐃᒪ ᐃᓚᒋᓪᓗᒍ ᑖᒃᑯᐊᓗ ᐊᒻᒪᓗ 
ᓄᓇᕗᒻᒥᐅᑕᐃᑦ ᓄᓇᕗᑦ ᐃᒡᓗᕐᔪᐊᕐᓂᒃ 
ᐱᔪᒪᓂᖃᕋᓗᐊᖅᓯᒪᑎᓪᓗᒋᑦ ᓲᕐᓗ ᓴᓇᐅᒐᒃᓴᓂᓪᓗ 
ᐃᒡᓗᕐᔪᐊᓕᐅᕐᓂᕐᒧᑦ ᐊᒻᒪ ᐅᖃᖅᓯᒪᕗᖓ ᐃᒻᒪᖃ  



ᐅᓪᓗᑐᐃᓐᓇᖅ, ᓄᕕᐱᕆ 1, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒋᐊᖅ ᑖᒃᑯᐊ ᓄᓇᓖᑦ ᑕᒪᒃᑯᐊ ᖃᓄᖅ 
ᑲᒪᒋᑦᑎᐊᕈᓐᓇᖅᑐᐃᑦ ᐊᒻᒪᓗ ᐄ’ ᑕᒪᓪᓗ ᑖᒃᑯᐊ 
ᑮᓇᐅᔭᐃᓪᓗ ᓄᓇᓕᖕᓂ ᑕᕝᕙᓂ ᓲᕐᓗ 
ᓄᓇᓕᖕᓃᖅᓴᐅᖃᑦᑕᕐᓂᐊᑕᒪ ᑮᓇᐅᔭᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᒪᐃᓐ.  
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 
ᐃᑲᔪᖅᑐᕐᓇᖅᑐᖅ ᑕᒪᓐᓇ ᓴᖅᑮᑕᐅᑎᓪᓗᒍ 
ᓴᖅᑮᓐᓇᕐᒪᑦ ᑕᕝᕙ ᒪᓕᒐᓕᐅᕐᕕᒻᒥ ᐊᒻᒪᓗ ᑮᓇᐅᔭ 
ᐅᖃᐅᓯᖃᖅᑎᓪᓗᑕ ᐸᕐᓇᐅᑎᒥ. 
 
ᑕᐃᒪᓕ ᐊᐱᖅᑯᑎᒋᔭᕋ ᐊᐱᕆᕙᕋ ᑖᓐᓇ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᑦ ᐃᒻᒪᖃ ᑖᒃᑯᐊ ᓈᓴᐅᑏᑦ 
ᐃᒻᒪᖄ ᑕᑯᓂᐊᖁᓪᓗᒋᑦ ᐊᒻᒪᓗ ᑕᒪᒃᑯᐊ 
ᑮᓇᔭᐅᓕᐊᖑᔪᐃᓪᓗ ᓴᓇᔨᓄᓪᓗ ᐊᒻᒪᓗ ᑕᒪᒃᑯᐊ 
ᐃᒡᓗᒃᓴᖏᒃ ᐱᖁᑎᖏᓐᓄᑦ ᐊᒻᒪᓗ ᖃᓄᖅ 
ᒥᒃᖠᒋᐊᖅᑎᑦᑎᔪᓐᓇᖅᐸᑦ ᖃᓄᖅ ᑖᒃᑯᐊ ᑮᓇᐅᔭᑦ 
ᐊᓂᙱᓐᓂᖅᓴᐅᓂᐊᕐᒪᑕ ᓄᓇᓕᑉᑎᓐᓂᒃ? ᐃᓄᐃᑦ 
ᑖᑉᑯᐊ ᓇᖕᒥᓂᖃᖅᑐᐃᑦ ᑳᑦᑐᕌᖃᖅᑐᐃᑦ. 
 
ᐊᐱᕆᒃᑲᓐᓂᕐᓂᐊᖅᐸᕋ ᒥᓂᔅᑕᐅᔪᖅ ᐃᒻᒪᖃ 
ᐅᖃᕈᓐᓇᖅᐹ ᖃᐅᔨᓴᐃᒍᓐᓇᖅᐹ ᑕᒪᒃᑯᓂᖓ 
ᐊᔾᔨᒌᙱᑦᑐᓂᒃ ᐃᓄᐃᑦ ᓴᓇᐅᒐᖃᖅᑐᓄᓪᓗ 
ᓴᓇᐅᒐᖃ ᐃᒻᒪᖄᓗ ᐃᒻᒪᖄ 
ᐱᕙᓪᓕᐊᔪᓕᕆᔨᒃᑯᓐᓂᓗ ᐊᖅᑯᓯᐅᖅᑐᓕᕆᔨᒃᑯᓐᓂᒃ 
ᐱᓕᕆᖃᑎᖃᕐᓗᑎᑦ, ᐃᒻᒪᖄ ᑖᒃᑯᐊ ᑮᓇᐅᔭᑦ 
ᐊᓂᙱᓂᖅᓴᐅᖁᓪᓗᑎᒍᑦ ᓄᓇᕘᒥ ᑕᕝᕙ 
ᐃᒡᓗᕐᔪᐊᓕᐅᕐᓂᕐᒧᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᓇᓗᓇᙱᑦᓯᐊᖅᑐᖅ ᑕᒪᒃᑯᐊ 
ᓄᓇᓕᓐᓂ ᑕᒪᒃᑯᐊ ᐃᓄᐃᑦ ᓄᓇᓕᖕᒥᐅᑕᐃᑦ 
ᓴᓇᐅᒐᒃᓴᖅᑖᖅᑎᑕᐅᒑᖓᑕ ᐃᒡᓗᓕᕆᔨᒃᑯᑦ 
ᐃᒡᓗᕐᔪᐊᓕᐅᖅᑎᓂᒃ ᓄᓇᑦᑎᓐᓄᑦ ᓴᓇᔭᖅᑐᖅᑐᐃᑦ 
ᐊᕇᓇᓕᐅᕐᓂᐊᖅᐸᑕᓘᓐᓃᑦ ᐊᑭᑐᔪᖅ ᐊᒻᒪᓗ 
ᓄᓇᕗᒻᒥᐅᑕᖁᑎᕗᑦ ᐃᓄᖁᑎᕗᑦ ᐊᒻᒪᓗ  

ᑐᕌᖅᑕᕗᑦ ᒪᓕᒐᖓᓂ ᐅᖃᐅᓯᒪᓪᓗᓂ ᑖᒃᑯᐊ 
ᐃᓕᓐᓂᐊᖅᑎᒋᐊᖃᖅᑕᕗᑦ ᑖᒃᑯᐊ ᓴᓇᔨᖁᑎᕗᑦ, 
ᐊᒻᒪᓗ ᑕᒪᒃᑯᐊ ᐅᖃᖅᑎᑦᑎᔩ ᐊᒻᒪᓗ ᑕᐃᒪ 
ᑕᐃᒪᐃᒐᓱᒃᑐᒍᑦ ᑐᕌᒐᓱᒃᑐᒍᑦ ᑕᐃᑯᖓ ᐊᒻᒪᓗ 
ᑖᑉᓱᒪ ᒪᓕᒐᓕᐅᖅᑎᐅᑉ ᑐᒃᓯᕋᖅᑕᖓ 
ᖃᐅᔨᒋᐊᒃᑲᓐᓂᕈᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅHᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ−ᓂᐊᖁᙴᑦ, ᒪᓕᒐᓕᐅᖅᑎ ᐊᕐᓇᒃᑲᖅ.  
 
>>ᐃᒡᓚᖅᑐᑦ 
 
ᐊᐱᖅᑯᑦ 697 - 5(2): ᑎᑎᕋᕐᕕᓐ 

ᐋᓐᓂᐊᕕᓕᐊᕈᔾᔨᓂᕐᒧᑦ (ᐊᕐᓇᒃᑲᖅ) 
 
ᐊᕐᓇᒃᑲᖅ: (ᑐᓴᐅᑎᒃᑯᑦ) ᑖᒃᑯᐊ ᐃᒻᒪᖃ ᐅᑯᐊ 
ᐊᐱᖅᑯᑎᖃᕐᓂᐊᖏᓐᓇᓱᒋᕋᑖᖅᑑᒐᓗᐊᖅᑐᖓ 
ᐃᓛᒃ ᑎᑭᑕᐅᔾᔮᙱᓐᓇᓱᒋᔫᕋᑖᖅᑐᖓ.  
 
ᐊᐱᖅᑯᑎᒋᔪᒪᔭᕋ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐊᐱᖅᓱᓗᐊᖅᐸᓐᖏᓐᓇᒃᑯ. 
 
ᐅᖃᖅᑏ, ᑕᐃᒪ ᖃᐅᔨᒪᒐᑉᓯ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒋᔭᒃᑲ ᖃᐅᔨᒪᖕᒪᑕ ᑕᒪᒃᑯᓂᖓ 
ᓴᖅᑮᑎᑦᓯᓂᖓ ᑕᒪᒃᑯᓂᖓ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ. ᐊᒻᒪᓗ ᑖᒃᑯᐊ 
ᐃᓚᒌᑦᑐᓄᑦ ᕿᑐᕐᖓᕇᑦᑐᓂᒃ ᐃᒻᒪᖄ ᑖᒃᑯᐊ ᓲᕐᓗ 
ᑖᒃᑯᐊ ᑐᓴᕆᐊᕌᖓᑕ ᑖᒃᑯᓂᖓ ᑎᑎᕋᕐᕕᖕᒧᑦ. 
ᑕᐃᒪ ᑖᓐᓇ ᐅᑭᐅᓂᒃ ᖃᑉᓯᐅᓕᖅᑐᑦ ᑖᓐᓇ 
ᒪᑐᐃᖔᓕᕐᒪᑦ. ᖃᖓᑦᑎᐊᓵᖅ ᑕᐃᒪ 
ᐅᓂᒃᑳᓕᐊᕐᓂᒃ ᑕᐃᑲᙵᑦ ᑎᑎᕋᕐᒥᒃ 
ᑐᓴᖅᓴᐅᓚᐅᖅᑐᑦ ᑖᒃᑯᓂᖓ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐅᓂᒃᑳᓕᐊᖏᓐᓂᒃ 
2016-2017-ᒧᑦ. ᓴᖅᑭᑕᐅᓚᐅᖅᓯᒪᔪᑦ ᐃᒻᒪᖄ 
ᓯᑏᕝᕙ 2017-ᖑᑎᓪᓗᒍ.  
 
ᒥᓂᔅᑕᐅᔪᖅ ᑐᑭᓯᑎᑦᓯᒍᓐᓇᖅᑳ ᖃᑰᒍᔪᖅ 
ᖃᑯᒎᒐᔭᖅᑐᒥᒃ ᑐᓴᖅᑎᑦᑎᒐᔭᖅᐸ ᑕᒪᒃᑯᓂᖓ 
ᐱᓕᕆᐊᖑᔪᓂᒃ ᑎᑎᕋᕐᕕᐅᑉ ᐃᓗᐊᓂ? ᑖᒃᑯᐊ 
ᑐᕌᖓᔪᓂᒃ ᓲᕐᓗ ᑲᒪᖃᑦᑕᖅᑐᐃᑦ  

ᐋᓐᓂᐊᕐᕕᓕᐊᖅᑕᑦᑐᓂᒃ ᐊᒻᒪᓗ ᖃᔅᓯᐅᒻᒪᑕᓗ 
ᑕᒪᒃᑯᐊ ᑲᒪᖃᑦᑕᖅᑐᑦ ᖃᑉᓯᐅᓚᐅᖅᐸᑕᓗ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, 
ᒥᓂᔅᑐ Hᐃᒃᔅ. 
 
ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᐱᖅᑯᑎᒋᔭᖓ ᖁᔭᓕᕙᕋ. ᓱᓕ ᑕᒪᓐᓇ 
ᑲᔪᓯᑎᑕᕋ. ᑖᓐᓇ ᖃᐅᔨᓴᖅᐸᓪᓕᐊᑐᐃᓐᓇᖅᓯᒪᔭᕗᑦ 
ᐊᒻᒪᓗ ᓇᓗᓇᐃᔭᕋᓱᒃᓯᒪᔭᕗᑦ ᖃᓄᖅ ᑖᒃᑯᐊ 
ᐃᓗᓕᖏᓪᓗ ᐊᒻᒪᓗ ᖃᔅᓯᐅᒻᒪᑕ ᑕᒪᒃᑯᐊ 
ᐃᓱᐃᓪᓕᐅᕈᑕᐅᓯᒪᔪᑦ ᓯᕗᒧᑦᑕᐃ. ᐃᒻᒪᖃ ᑖᒃᑯᐊ 
ᐃᖅᑲᓇᐃᔭᖅᑎᒃᑲ ᐃᒻᒪᖄ ᓴᓇᔨᖁᑎᒃᑲ 
ᑐᑭᓯᒋᐊᕐᕕᒋᒋᐊᖃᕐᓂᐊᖅᑕᒃᑲ ᐊᒻᒪ 
ᑐᒃᓯᖅᑐᕐᕕᒋᓗᒋᑦ ᐃᒃᐸᒃᓵᓂ ᐅᖓᓪᓕᕐᒥ ᑖᒃᑯᐊ 
ᑖᒃᑯᐊᓗ ᓇᒦᓕᕐᒪᖔᑕ ᑖᒃᑯᐊ ᐱᓕᕆᔩᑦ 
ᑐᑭᓯᒋᐊᕐᕕᒋᒋᐊᖃᕋᔭᖅᑕᒃᑲ. ᖁᔭᓐᓇᒦᒃ. 
 
ᐅᖃᖅᑎ: Hᐃᕗᓪᓕᖅᐹᒥ ᐃᓚᒋᐊᕈᑏᑦ 
ᐊᐱᖅᑯᑎᒋᔭᓐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᒻᒪᖄ ᓂᕆᐅᓐᓂᐊᖅᐳᒍᑦ ᑖᑉᓱᒪᑉ ᐅᓂᒃᑳᓕᐊᕐᓂᒃ.  
 
ᐅᖃᖅᑏ, ᑕᐃᒪ ᓲᕐᓗ ᑐᑭᓯᑦᑎᐊᖅᓯᒪᙱᑦᑑᔮᖅᑐᑦ 
ᑖᒃᑯᐊ ᑎᑎᕋᕐᕕᒻᒥ ᓴᓇᔩᑦ ᐃᖅᑲᓇᐃᔭᖅᑐᐃᑦ 
ᐊᒻᒪᓗ ᑖᒃᑯᐊ ᓂᕆᐅᓇᙱᑦᑐᓂᒃ ᑐᖁᔪᖃᕌᖓᑦ, 
ᑕᐃᒪ ᑖᓐᓇ ᐋᓐᓂᐊᕐᕕᓕᐊᖅᓯᒪᔪᖅ 
ᖃᐅᔨᓴᖅᑕᐅᑎᓪᓗᒍ.  
 
ᑕᐃᒪᓕ ᒥᓂᔅᑕ ᑐᑭᓯᑎᑦᓯᔪᓐᓇᖅᐸ ᑖᒃᑯᐊ 
ᑎᑎᕋᕐᕕᖓᓂ ᐊᓪᓚᕝᕕᖓᓂ ᑕᒪᒃᑯᐊ 
ᐃᖢᐃᓪᓕᐅᕈᑕᐅᓯᒪᔪᑦ ᖃᑉᓗᑦᑐᐃᓪᓗ 
ᖁᕕᐊᓱᙱᑦᑐᐃᓪᓘᓐᓃᑦ ᑖᒃᑯᐊ ᐋᓐᓂᐊᕐᕕᖕᒥ 
ᐱᔨᑦᓯᕋᖅᑕᐅᓯᒪᔪᓪᓗ ᐊᒻᒪᓗ ᑕᒫᙵᒥᐊᑦ 
ᐃᓅᔪᓐᓇᐃᖅᑐᐃᑦ. ᐊᒻᒪᓗ ᑎᑎᕋᕐᕕᒻᒦᙶᙱᑉᐸᑦ 
ᑖᒃᑯᐊ ᑲᒪᖃᑦᑕᙱᑉᐸᑦ, ᑕᒪᒃᑯᓂᖓ 
ᑐᑭᓯᑎᑎᔪᓐᓇᖅᐹ ᖃᓄᖅ ᑖᒃᑯᐊ ᑕᒪᒃᑯᐊ  
ᐅᓐᓂᕐᓗᒃᑭᓘᓐᓃᑦ ᖃᓄᖅ ᑲᒪᒋᐅᖃᑦᑕᕐᒪᑕ? 
ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᒥᓂᔅᑐ Hᐃᒃᔅ.  
 
ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᐃᒪ ᑭᓯᐊᓂ ᑖᓐᓇ ᓲᕐᓗ 
ᓴᖅᑮᑎᑦᓯᔪᖃᖅᐸᑦ ᕿᑐᕐᖓ ᐃᓚᒌᑦᑐᓂᓪᓗ 
ᐅᕝᕙᓘᓐᓃᑦ ᑖᓐᓇ ᑎᑎᕋᕐᕕᒻᒦᙶᖅᑐᖅ 
ᖃᖓᒃᑯᒥᐊᖅ ᑖᓐᓇ ᓂᕆᐅ ᓲᕐᓗ ᑕᒪᒃᑯᓂᖓ 
ᓱᓇᒥᒃ ᑐᖁᔪᖃᕌᖓᓪᓘᓐᓃᑦ ᓂᕆᐅᓇᙱᑦᑐᒥᒃ 
ᐅᖃᖅᓯᒪ ᐊᒻᒪᓗ ᑕᒪᒃᑯᐊ ᑐᖁᖓᔪᓕᕆᔩᓪᓗ 
ᓇᓗᓇᐃᖅᑎᑕᐅᑲᐅᑎᒋᖃᑦᑕᖅᑐᑦ ᕿᒥᕐᕈᐃᑦ ᐊᒻᒪᓗ 
ᕿᒥᕐᕈᐃᑦ ᐊᒻᒪᓗ ᑕᒪᒃᑯᐊ ᑎᒦᑦ ᑎᒥᖏᓪᓗ 
ᐋᓐᓂᐊᕐᓇᙱᑦᑐᓕᕆᔨᒃᑯᑦ ᑎᒥᖏᓪᓗᒎᖅ 
ᓇᓗᓇᐃᔭᖅᑎᑕᐅᒐᔭᖅᑐᐃᑦ ᐊᒻᒪᓗ 
ᖃᓄᖅᑑᕈᓐᓇᖅᑐᑦ ᕿᒥᕐᕈᐃᒍᓐᓇᖅᑐᑎᒃ ᖃᓄᖅ 
ᑕᒪᒃᑯᐊ ᐃᓗᓕᖏᓐᓄᑦ ᐊᒻᒪᓗ ᑕᕝᕙ ᑖᒃᑯᐊ 
ᕿᓚᒥᐊᓐᓄᒃ ᐱᓕᕆᖃᑦᑕᖅᓯᒪᔪᑦ. ᖁᔭᓐᓇᒦᒃ, 
ᐅᖃᖅᑏ.   
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒥᓱᑦ ᒐᕙᒪᖃᕐᕖᑦ ᓴᖅᑭᑦᑎᖃᑦᑕᖅᐳᑦ 
ᐃᒻᒥᒃᑰᖅᑐᓂᒃ ᑎᒥᙳᖅᑎᑕᐅᓯᒪᔪᓂᒃ 
ᐅᖃᐱᓘᑕᐅᔪᓂᒃ ᐃᓱᒫᓘᑎᒋᔭᐅᔪᓂᓪᓗ 
ᐃᓅᓕᓴᐃᓂᖅ ᐱᔾᔪᑎᒋᓪᓗᒍ. ᑕᐃᒪᐃᑦᑐᓂᒃ ᑎᒥᓂᒃ 
ᓴᖅᑭᑦᑎᖃᑦᑕᕐᒪᑕ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒪᐃᑦᑐᓂᒃ 
ᑎᒥᐅᔪᒧᓂᒃ ᓴᖅᑭᑦᑎᔪᓐᓇᕐᒪᖔᑦ ᐅᖃᐱᓘᑕᐅᔪᑦ 
ᐃᓱᒫᓘᑎᒋᔭᐅᔪᓪᓗ ᑕᒪᒃᑯᐊ ᑲᒪᒋᔪᓐᓇᕐᓂᐊᕐᒪᒋᑦ 
ᑕᐃᒪᐃᑦᑐᖅᑕᖃᖅᑎᓪᓗᒍ ᐊᒻᒪᓗ ᐊᓯᖏᓐᓄᑦ 
ᐋᖅᑭᒃᑕᐅᔪᓐᓇᙱᑦᑑᔭᕌᖓᑕ ᑖᒃᑯᓂᖓᖔᖅ 
ᐊᑐᖃᑦᑕᕐᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: (ᑐᓵᔨᑎᒍᑦ): ᒥᓂᔅᑕ Hᐃᒃᔅ. 

ᐊᖓᔪᖅᑳᖅ ᔪᐊᔾ Hᐃᒃᔅ: (ᑐᓵᔨᑎᒍᑦ): ᑕᒪᓐᓇ, 
ᐅᖃᖅᑏ. ᓂᓪᓕᐅᑎᒋᔭᐅᖃᑦᑕᖅᓯᒪᓕᖅᑐᖅ. 
ᐅᖃᐅᓯᕆᖃᑦᑕᖅᓯᒪᓪᓗᑎᒃᑯᓪᓗ ᑭᖑᓂᑦᑎᓐᓂ. 
ᑕᐃᒪᐃᓕᖅᑲᐅᑎᓪᓗᖓ, ᑕᐃᒃᑯᐊ ᐊᒃᓱᐊᓗᒃ 
ᐃᖅᑲᓇᐃᔭᑦᑎᐊᖅᓯᒪᔪᑦ ᑕᐃᒃᑯᐊ 
ᐅᖃᐱᓗᒡᕕᐅᖃᑦᑕᕈᓐᓇᖅᑐᑦ. ᐋᖅᑭᒃᓰᓐᓇᐅᔭᖅᑐᑦ 
ᐅᖃᐱᓗᕝᕕᐅᔭᕌᖓᒥᒃ ᐃᓛᓐᓂᒃᑯᓪᓗ ᒪᑯᐊ 
ᒪᓕᒃᑎᒋᔭᐅᔪᑦ ᒪᓕᒃᑎᒋᔭᐅᔪᒪᔫᒐᓗᐊᑦ 
ᐋᒃᑳᖅᑕᐅᔭᕌᖓᒥᒃ ᑕᐃᒃᑯᐊ ᐅᖃᐱᓗᒃᕕᐅᓲᑦ 
ᐊᖅᑯᑎᒋᔭᐅᒍᓐᓇᖅᐸᑦ. 
 
ᐊᒻᒪᓗ ᑲᒪᒋᔭᐅᔪᓇᖏ... ᐄ, ᑕᒪᓐᓇ 
ᖃᐅᔨᓴᐃᓐᓇᕐᓂᐊᖅᑕᕗᑦ. ᑐᓴᖅᐸᓪᓕᐊᔭᕗᑦ 
ᒪᓕᓪᓗᒋᑦ ᐅᖃᐱᓘᑏᓪᓗ ᑭᓱᓄᑦ ᑐᕌᖓᒻᒪᖔᑦ. 
ᑕᒪᒃᑯᐊ ᓇᐅᒃᓯᖅᑐᐃᓐᓇᖃᑦᑕᕐᓂᐊᖅᑕᕗᑦ ᐊᒻᒪ 
ᓂᓪᓕᐅᑎᒋᔭᐅᓯᒪᓪᓗᓂ ᑭᖑᓂᑦᑎᓐᓂ 
ᑲᒪᒌᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒪᓕᒐᓕᐅᖅᑏᑦ ᐅᔾᔨᕈHᐅᓐᓂᐊᖅᐳHᐃ 
ᐅᖃᐅHᐃᒃᑯᑦ ᐊᐱᖅᓱᕐᓂᖅ ᖃᐅᔨHᐊᐅᑖ 
ᐃHᐅᓕᖕᒪᑦ. ᑲᔪHᐃᓗᑕ, ᑎᑎᕋᖅᓯᒪᔪᑎᒍᑦ 
ᐊᐱᖅᑯᑏᑦ. ᑲᔪᓯᓗᑕ. ᑭᐅᔾᔪᑏᑦ ᑎᑎᖅᑲᑎᒍᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᔪᓯᓗᑕ.  
 
(ᑐᓵᔨᑎᒍᑦ) ᒪᓕᒡᓗᑕ. ᑐᓵᒐᒪ ᓂᓪᓕᐊᔪᓂᒃ. 
ᑲᑎᒪᔾᔪᑎᒃᓴᑦᑎᓐᓂᒃ ᑲᔪᓯᓗᑕ.  
 
(ᑐᓵᔨᑎᒎᕈᓐᓃᖅᑐᖅ) 8. (ᑐᓵᔨᑎᒍᑦ) ᑭᐅᔾᔪᑎᑦ 
ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑎᑦ 
ᒪᑐᐃᕈᑕᐅᓚᐅᖅᑐᒧᑦ. 10.. ᐊᑎᓕᐅᕈᑕᐅᓚᐅᖅᑐᑦ. 
11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ. 12. 
ᐅᓂᒃᑳᑦ ᑲᑎᒪᔨᕋᓛᓗᐃᓐᓇᖅᑐᓂᒃ 
ᑲᑎᒪᔨᐅᑲᐃᓐᓇᖅᑐᓂᓪᓗ ᒪᓕᒐᒃᓴᓂᒃ  
ᐊᓯᖏᓐᓂᒡᓗ. 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 14.  

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ. 
(ᑐᓵᔨᒃᑰᖏᑐᖅ) ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᖕᓇᖓᓄᑦ ᑎᑭᕌᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ 

 
ᐱᒋᐊᖅᑎᑕᖅ 055 - 5(2): ᓄᖅᑲᖓᑯᑖᕐᓂᖅ − 

ᖃᐅᔨᒃᑲᐃᓂᖅ (ᒪᐃᓐ) 
 
ᒪᐃᓐ: ᐅᖃᖅᑎᑦᓯᔩ, ᒪ’ᓇ. ᑕᐃᒪ ᑐᓴᖅᑎᑦᑎᕗᖓ 
ᓴᓇᑦᑕᐃᓕᐅᕌᓂᒃᐸᑦ ᓅᕕᒻᐳ 4, 2019−ᒥ 
ᓅᑦᑎᒋᐊᕈᒫᕋᒪ ᐆᒥᖓ:  
 
ᓅᑦᑎᒋᐊᖅᐳᖓ, ᑐᒡᓕᖅᑕᐅᓪᓗᖓ 
ᒪᓕᒐᓕᐅᖅᑎᐅᔪᒧᑦ ᖁᑦᑎᒃᑐᒧᑦ, 
ᑐᒡᓕᐅᖅᖢᓂᖓᐃᓛᒃ, ᑖᒻᓇ ᐱᖁᔭᖅ 3 ᒪᓕᒃᖢᒍ 
ᑖᒻᓇ ᐃᒡᓗ ᑲᑎᒪᓐᓂᕆᔭᖓ ᒫᓐᓇ ᐱᐊᓂᒃᐸᑦ 
ᑕᐃᒪ ᓄᖅᑲᖓᓚᐅᕈᒫᕐᒪᑦ ᑖᒻᓇ ᐃᒡᓗ ᕕᕝᕗᐊᕆ 
18, 2020−ᒧᑦ ᑎᑭᓪᓗᒍ. 
 
ᐊᒻᒪᓗ, ᐅᖃᖅᑎᑦᓯᔩ, ᑖᒻᓇ ᒪᓕᒐᓕᐅᖅᑎᐅᑕᒋᔭᕗᑦ 
ᖁᑦᑎᒃᑐᒧᑦ ᓇᓪᓕᐅᑎᒻᒫᕈᒻᒫᖅᖢᓂ ᕕᕝᖢᕗᕆᐅᕆ 
18−ᖑᓕᖅᐸᑦ. 
 
>>ᐃᓪᓚᖅᑐᑦ 
 
ᓇᓪᓕᐅᓂᖅᓯᐅᕈᒫᕋᒥ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒪ’ᓇ. ᑲᔪᓯᓗᑕ. ᓇᓗᓇᐃᔭᐃᓂᖅ 
ᐱᖁᔨᕗᖔᕈᑎᓂᒃ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᔪᓯᓗᑕ. 
ᐱᖁᔨᕗᖔᕈᑏᑦ. ᑲᔪᓯᓗᑕ. ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᔪᓯᓗᑕ. 
ᑐᓪᓕᕆᓕᖅᑖᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᔪᓯᓗᑕ. (ᑐᓵᔨᑎᒍᑦ) ᐃᓱᒪᖅᓴᖅᓯᐅᕐᓂᖅ 
ᑲᑎᒪᑐᐃᓐᓇᓂᒃᑯᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. 
ᒪᓕᒐᒃᓴᐃᑦ 8, 26, 29, 30, 31, 32, 33 ᐊᒻᒪᓗ 
34 ᒥᔅᑕ ᐋᖁᐊᖅ ᐃᒃᓯᕙᐅᑕᕆᔭᐅᓗᓂ. 
 
ᑲᔪᓯᓚᐅᓐᖏᓕᑦᑎᓐᓂ ᓄᖅᑲᖔᑲᐃᓐᓇᕐᓂᐊᖅᑐᒍᑦ 
15 ᒥᓇᑦᓯᓂᒃ. 
 
(ᑐᓵᔨᒃᑰᖏᑦᑐᖅ) ᐃᖅᓱᖅᑏ. 



ᐅᓪᓗᑐᐃᓐᓇᖅ, ᓄᕕᐱᕆ 1, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

4309 

 
>>ᓄᖅᑲᖓᑲᐃᓐᓇᖅᑐᐃᑦ 10:38ᒥ ᑲᔪᓯᓪᓗᑎᒡᓗ 
ᑲᑎᒪᑐᐃᓐᓇᕐᓂᕐᒧᑦ 10:58ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᑎᕋᔅᓯ 
ᖁᕕᐊᓇᖅ ᑲᑎᒪᑐᐃᓐᓇᕐᓂᖅ ᐱᒋᐊᕐᓂᐊᓕᕋᒃᑯ. 
ᑲᑎᒪᑐᐃᓐᓇᓕᖅᑎᓪᓗᑕ ᐅᑯᐊ ᑲᒪᒋᓂᐊᖅᑕᕗᑦ. 
ᒪᓕᒐᒃᓴᐃᑦ 8, 26, 29, 30, 31, 32, 33 ᐊᒻᒪᓗ 
34. ᖃᓄᐃᑦᑐᒪᓕᖅᐱᓯ? ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᕿᒥᕐᕈᓇᒍᒪᓂᐊᖅᑕᕗᑦ 2020-2021 ᑮᓇᐅᔭᑦ 
ᑐᒃᓯᕌᕆᔭᐅᔪᑦ ᐱᒋᐊᕈᑎᖃᕐᓗᑕ 
ᐃᓕᖅᑯᓯᓕᕆᔨᒃᑯᓐᓂᒃ ᐊᒻᒪ ᑭᖑᓂᐊᒍᑦ 
ᐃᓄᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᐅᓪᓗᑐᐃᓐᓇᐅᖕᒪᑦ, ᑐᑭᕼᐃᕕᖔ? ᐊᖏᖃᑎᒌᒃᐱᑖ 
ᒪᓕᒐᒃᓴᖅ 30 ᐱᓕᕆᐊᕆᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ 2020 - 
2021 - ᐃᓕᖅᑯᓯᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 
ᒥᓂᔅᑕ ᔪᐊᓇᓯ ᐊᐱᕆᔪᒪᓕᖅᐸᕋ 
ᑕᒃᐹᓃᖃᑎᖃᕈᒪᖕᒪᖔᖓ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 
ᑖᓐᓇ ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᖏᒡᓗ 
ᑕᑉᐸᐅᙵᖁᓪᓗᒋᑦ ᐊᐱᖅᓱᕐᕕᖕᒧᑦ.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 
ᐃᓯᖅᑎᑲᐃᓐᓇᒃᑭᒃ ᑕᑉᐹᓃᖃᑎᒋᓂᐊᖅᑕᖏᒃ.  
 
ᓂᐱᓕᐅᖅᑕᐅᒐᔅᓯ ᐅᑯᐊ ᑕᑉᐹᓃᖃᑎᑎᑦ 
ᑭᓇᒃᑰᖕᒪᖔᑦ ᓇᓗᓇᐃᑲᐃᓐᓇᒃᑭᑦ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ ᑐᖏᓕᕋ ᑐᕇᓴ 
ᕼᐃᐅᔅ, ᐊᒻᒪᓗ ᑕᓕᖅᐱᓐᓃᑦᑐᑦ ᕕᐊᓐᑎ ᕕᐊᓐᔅ, 
ᑐᑭᒧᐊᑦᑎᑦᓯᔨᐅᓪᓗᓂ ᑮᓇᐅᔭᓕᕆᔨᒃᑯᓐᓄᑦ. 
ᖁᔭᓐᓇᒦᒃ, ᐃᑦᓯᕙᐅᑖᖅ,  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᔪᐊᓇᓯ. ᐊᑎ ᒪᑐᐃᖅᓯᔾᔪᑎᒃᑎᑦ ᐱᒋᐊᕈᓐᓇᖅᓯᔭᑎᑦ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᖁᔭᓐᓇᒦᒃ, ᐱᕕᒃᓴᖃᖅᑎᑕᐅᒍᓐᓇᕋᒪ 
ᐅᓂᒃᑲᐅᓯᖃᕆᐊᕐᓂᐊᖅᑎᓪᓗᖓᐃᓛᒃ 
ᐃᓕᖅᑯᓯᓕᕆᔨᒃᑯᑦ 2020-2021−ᒥᓗ ᐊᑭᑐᔫᑏᑦ 
ᐊᑐᖅᑐᒃᓴᖏᓐᓂᒃ.  
 
ᐃᓕᖅᑯᓯᓕᕆᔨᒃᑯᑦ ᐱᓕᕆᓲᖑᕗᑦ 
ᖃᐅᔨᒪᑎᑦᑎᔪᒪᓪᓗᓂ ᓄᓇᕗᑦ ᒐᕙᒪᒃᑯᑦ 
ᐸᐸᑦᑎᓲᖑᓂᖏᓐᓂᒃ ᐋᖅᑭᒃᓱᐃᓲᖑᓂᖏᓐᓂᒃ 
ᐊᒻᒪᓗ ᐱᐅᓯᒋᐊᖅᑎᑦᑎᓲᖑᓂᖏᓐᓂᒃ ᓄᓇᕗᒻᒥ 
ᐃᓕᖅᑯᓯᓕᕆᓂᕐᒥᒃ, ᐱᖅᑯᓯᓕᕆᓂᕐᒥᒃ, ᐊᒻᒪᓗ 
ᐅᖃᐅᓯᓕᕆᓂᕐᒥᒃ ᓄᓇᕗᒥᐅᓕᒫᓂᒃ. 
 
ᐃᑦᓯᕙᐅᑖᖅ, ᐊᑭᑐᔫᑎᓄᑦ ᐊᑐᖅᑐᑦᓴᑦ 
ᐃᓕᖅᑯᓯᓕᕆᔨᒃᑯᓐᓄᑦ 2020-ᒥᒃ 2021−ᒧᑦ 
$800,000−ᖑᔪᑦ. 
 
ᐃᓕᖅᑯᓯᓕᕆᔨᒃᑯᑦ ᑐᕌᒐᖃᖅᐳᑦ ᑐᑦᓯᕋᖅᐳᑦ 
$300,000−ᓂᒃ ᐊᑭᑐᔫᑎᑦ ᐊᑐᖅᑐᑦᓴᓄᑦ 
ᐊᓯᔾᔨᖅᑕᐅᔾᔪᑎᒃᓴᓂᒃ ᐃᒡᓗᓕᖕᒥ ᑎᑎᕋᕐᕕᐅᑉ  
ᓇᑎᕌᓗᐊᓄᑦ. ᐱᒻᒪᕆᐅᕗᖅ ᐃᓕᖅᑯᓯᓕᕆᔨᒃᑯᑦ 
ᐊᓯᔾᔨᖅᓯᒃᐸᑕ ᓄᑕᐅᔪᓐᓃᖅᑐᓂᒃ ᓇᑎᕌᓗᖕᓂᒃ  

ᐃᒡᓗᓕᖕᓂ ᑎᑎᕋᕐᕕᖕᒧᑦ. ᑖᓐᓇ ᐃᒡᓗᓕᖕᒥ 
ᑎᑎᕋᕐᕕᒃ 21-ᓂᒃ ᐃᖅᑲᓇᐃᔮᒃᓴᖅᑕᖃᖅᐳᖅ, 
ᐅᖃᐅᓯᑦ ᐃᓕᓴᕆᔭᐅᓯᒪᔪᑦ, ᐱᖅᑯᓯᓕᕆᔨᒃᑯᑦ, 
ᐊᒻᒪᓗ ᐃᓐᓇᓄᑦ ᒪᒃᑯᒃᑐᓄᓪᓗ ᐃᖅᑲᓇᐃᔭᕐᕕᖕᓂ. 
 
ᐃᓕᖅᑯᓯᓕᕆᔨᒃᑯᑦ ᐱᓕᕆᖃᑎᖃᖅᓯᒪᕗᑦ 
ᓄᓇᓕᖕᓂ ᒐᕙᒪᒃᑯᓐᓂᑦ ᐱᔨᑦᓯᕋᖅᑎᒃᑯᓐᓂᒃ. 
ᐃᓕᖅᑯᓯᓕᕆᔨᒃᑯᓪᓗ ᐱᓕᕆᔪᒻᒪᕆᐊᓘᕗᑦ 
ᓴᖅᑭᑦᑎᓇᓱᐊᖅᖢᑎᒃ ᑕᑯᒃᓴᐅᖁᓪᓗᒋᑦ ᐊᒻᒪᓗ 
ᐸᐸᑕᐅᖁᓪᓗᒋᑦ ᐃᑦᑕᕐᓂᓴᓂᒃ ᓄᓇᕗᒻᒥ. 
ᐱᓕᕆᕕᒻᒥ ᑲᑐᔾᔨᖃᑎᖃᖃᑦᑕᖅᑐᑦ ᐊᓯᖏᓐᓂᒃ 
ᐱᓕᕆᖃᑎᒌᖕᓂᒃ, ᐱᓕᕆᕝᕕᒻᒥᓗ 
ᓴᖅᑭᔮᖅᑎᑦᓯᕙᒃᖢᑎᒃ ᐃᑦᑕᕐᓂᓴᓂᒃ 
ᓄᐊᑕᐅᓯᒪᔪᓂᒃ ᓄᓇᕗᒻᒥ. ᐃᓕᖅᑯᓯᓕᕆᔨᒃᑯᑦ 
ᐊᖏᕈᑎᖃᖅᓯᒪᑦᓯᐊᖅᑐᑦ ᓴᖅᑭᑕᐅᖁᔨᓪᓗᑎᑦ 
ᓄᓇᕗᒻᒥ ᑐᕌᒐᖃᕈᒪᓪᓗᑎᒃ. ᐊᕗᖓᑲᓪᓚᒃ 
ᐃᑦᑕᕐᓂᓴᐃᑦ ᓄᐊᑕᐅᓯᒪᔪᑦ 
ᑐᖅᑯᖅᑕᐅᓯᒪᔭᕆᐊᖃᕐᓂᖏᓐᓂᒃ ᐊᒻᒪᓗ 
ᐃᑲᔪᖅᓯᖅᑕᐅᓪᓗᑎᒃ ᑮᓇᐅᔭᓕᐅᕋᓱᖕᓂᕐᒧᑦ 
ᐱᕙᓪᓕᐊᓂᕐᒧᓪᓗ ᐱᓕᕆᐊᖑᕙᓪᓕᐊᔪᒪᔪᓄᑦ 
ᐊᒻᒪᓗ ᐃᓚᒋᐊᖅᑕᐅᓪᓗᑎᒃ ᐊᑭᓪᓗᐊᕆᒐᔭᖅᑕᖏᑦ 
ᐃᑦᑕᕐᓂᓴᐃᑦ, ᓴᓇᐅᒐᐃᑦ, ᐊᒻᒪᓗ ᐳᓚᕋᑦᑐᓕᕆᓂᖅ 
ᓄᓇᕗᒻᒥ. ᐃᓕᖅᑯᓯᓕᕆᔨᒃᑯᑦ ᑐᑦᓯᕋᕆᕗᑦ 
$500,000-ᓂᒃ ᐊᑭᑐᔫᑎᓄᑦ ᐊᑐᖅᑐᑦᓴᓂᒃ 
ᐊᑐᖅᑕᐅᒐᔭᖅᑐᑦ ᒫᓐᓇᐅᔪᒧᑦ ᓯᕗᓂᒃᓴᑦᑎᓐᓄᓗ 
ᐃᑦᑕᕐᓂᓴᓕᕆᓂᕐᒧᑦ ᒪᑭᒪᔾᔪᑎᒃᓴᓂᒃ. ᓄᓇᕗᓕᒫᒥ 
ᑲᒪᒋᔭᐅᓇᔭᖅᑐᑦ ᐃᑦᑕᕐᓂᓴᓕᕆᕕᖕᒧᑦ ᐃᑲᔫᑎᓄᑦ 
ᑮᓇᐅᔭᖃᖅᑎᑕᐅᓗᑎᒃ. ᑮᓇᐅᔭᑦ 
ᐊᑐᐃᓐᓇᐅᑎᑕᐅᕙᑦᑐᒍᑦ ᐊᑐᐃᓐᓇᐅᑎᑦᓯᕙᑦᑐᑦ 
ᑮᓇᐅᔾᔭᒐᓱᙱᑦᑐᓄᑦ ᓄᓇᓕᖕᓂ 
ᑲᑐᔾᔨᖃᑎᒌᖑᔪᓄᑦ ᐊᒻᒪᓗ ᕼᐋᒻᓚᒃᑯᑦ 
ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐅᕝᕙᓘᓐᓃᑦ 
ᓄᑖᙳᕆᐊᖅᑎᑕᐅᔪᓄᑦ ᐃᑦᑕᕐᓂᓴᓕᕆᕕᓂᕐᒧᑦ 
ᐅᕝᕙᓘᓐᓃᑦ ᐊᑦᑐᐊᓂᓕᖕᓄᑦ ᓴᓇᓯᒪᔪᑦ 
ᑭᓱᑐᐃᓐᓇᕐᓄᓪᓘᓐᓃᑦ. 
 
ᐃᑦᓯᕙᐅᑖᖅ, ᖁᕕᐊᒃᑲᔭᖅᑯᖓ ᑭᐅᔭᕆᐊᒃᓴᖅ 
ᐊᐱᖅᑯᑎᒃᓴᓂᒃ ᐊᒻᒪᓗ ᐅᖃᐅᓯᒃᓴᕆᔭᐅᓂᐊᖅᑐᑦ 
ᑲᑎᒪᔨᓃᙶᖅᑐᑦ. ᖁᔭᓐᓇᒦᒃ, ᖁᐊᓇᖅ, ᒪ’ᓇ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ 
ᐃᒃᓯᕙᐅᑕᕆᔭᐅᔪᑦ ᑲᑎᒪᔨᕋᓛᓄᑦ 
ᐅᖃᐅᓯᒃᓴᖃᖅᐹ? ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ  
ᓂᓪᓕᐅᑎᖃᕈᓐᓇᕋᒪ ᑭᒡᒐᖅᑐᖅᖢᒋᑦ  

ᐃᓅᓯᖃᑦᑎᐊᕐᓂᕐᒧᑦ ᑲᑎᒪᔨᕋᓛᑦ.  
ᕿᒥᕐᕈᓇᒃᑕᐅᓕᖅᑎᓪᓗᒋᑦ 2020-20201 
ᐃᓕᖅᑯᓯᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖏᑦ. 
 
ᑲᑎᒪᔨᕋᓛᑦ ᓇᓗᓇᐃᖅᓯᓚᐅᖅᑐᑦ ᐱᓕᕆᕝᕕᐅᑉ 
ᐊᑐᕈᒫᕐᓂᐊᖅᑐᖁᑎᖏᑦ ᐊᑭᑐᔪᓄᑦ 2020-2021 
$800,000-ᐅᖕᒪᑦ. ᑕᑯᓐᓇᕈᑦᑎᒃᑯᑦ 2019-2020 
ᑐᒃᓯᕌᕆᓚᐅᖅᑕᖏᑦ ᐃᓚᒐᓚᒃᑐᑦ. 
 
ᒪᓕᒐᓕᐅᖅᑏᑦ ᑕᑯᓚᐅᕐᒥᔪᑦ 2020-2021 
ᐊᑭᑐᔪᖅᑐᕈᑏᑦ ᐃᓚᖃᒃᑲᓐᓂᖅᑐᑦ $500,000−ᓂᒃ 
ᓄᑖᙳᕆᐊᖅᑎᑕᐅᔪᓐᓇᕐᓂᐊᕐᒪᑕ ᐃᑦᑕᕐᓂᓴᖃᕐᕖᑦ 
ᓄᓇᕗᑦ ᐃᓗᐊᓃᑦᑐᑦ. ᐱᓕᕆᕝᕕᐅᑉ 
ᐊᑐᕈᒫᕐᓂᐊᖅᑐᖁᑎᖏᑦ ᐃᓚᖃᕐᒥᔪᑦ 
$300,000−ᓂᒃ ᒥᑭᔫᑎᓄᑦ ᐊᑐᖅᑐᒃᓴᓂᒃ.  
 
ᐃᒃᓯᕙᐅᑖᖅ, ᑖᒃᑯᐊ ᐊᑭᑐᔪᖅᑐᕈᑎᓄᑦ ᑐᕌᖓᔪᑦ 
ᓴᓂᕐᕙᒃᑕᐅᓯᒪᕗᑦ ᑮᓇᐅᔭᓕᐅᕋᓱᐊᙱᑦᑐᓄᑦ 
ᑎᒥᐅᔪᓄᑦ ᑐᓐᓂᖅᑯᑕᐅᔪᒃᓴᐅᑕᐅᓪᓗᑎᒃ 
ᕼᐋᒻᓚᒃᑯᓐᓄᓪᓗ ᑕᒪᒃᑯᓄᖓ 
ᓄᑖᙳᕆᐊᖅᑎᑦᑎᔾᔪᑏᑦ ᐃᑦᑕᕐᓂᓴᖃᕐᕕᖏᓐᓄᑦ. 
ᓂᕆᐅᑉᐳᒍᑦ ᐅᓂᒃᑲᐅᔾᔭᐅᓂᐊᕐᒪᖔᑦᑎᓐᓂᒃ ᓇᓕᐊᒃ 
ᑮᓇᐅᔭᖅᑖᖅᑎᑕᐅᓚᐅᕐᒪᖔᑦ ᐊᖏᕈᑏᑦ 
ᐊᖅᑯᑎᒋᓪᓗᒋᑦ, ᓇᓕᐊᒃ ᓄᓇᓖᑦ 
ᑐᒃᓯᕋᐅᓯᐅᓚᐅᕐᒪᖔᑦ, ᐊᒻᒪᓗ ᖃᓄᐃᑦᑐᓂᒃ 
ᐱᓕᕆᐊᖃᖅᓯᒪᓕᕐᒪᖔᖏᑦ ᐃᑦᑕᕐᓂᓴᖃᕐᕕᖏᑦ 
ᑮᓇᐅᔭᖅᑖᓚᐅᕋᒥᒃ ᑕᐃᒪᙵᓂᑦ 2018-19 
ᐊᕐᕌᒍᐊᓂ. 
 
ᒥᓂᔅᑕ ᑲᑎᒪᔨᕋᓛᑦ ᓵᖓᓐᓃᑎᓪᓗᒍ 
ᐅᖃᐅᓯᐅᑎᓪᓗᒋᒡᓗ 2020 ᐊᑭᑐᔪᖅᑐᕈᑎᒃᓴᑦ 
ᑐᑭᓯᑎᑕᐅᓚᐅᖅᑐᒍᑦ ᑮᓇᐅᔭᑦ ᑖᒃᑯᑎᒎᓇ 
ᒥᑭᔫᑎᓄᑦ ᐊᑐᖅᑕᐅᓂᐊᖅᑐᒡᒎᖅ 
ᐊᓯᔾᔨᖅᑕᐅᒍᓐᓇᕐᓂᐊᕐᒪᑕ ᐃᒡᓗᓕᖕᒦᑦᑐᖅ 
ᐃᓕᖅᑯᓯᓕᕆᔨᒃᑯᑦ ᑎᑎᕋᕐᕕᖓᓃᑦᑐᑦ ᐊᒻᒪᓗ 
ᐃᓄᓕᕆᔨᒃᑯᑦ ᑎᑎᕋᕐᕕᖏᑦ, ᓄᓇᕗᒻᒥ  
ᓯᓚᑦᑐᖅᓴᕐᕕᒃ ᐊᒻᒪᓗ ᓄᓇᓕᖕᓂ ᒐᕙᒪᒃᑯᓂᓪᓗ 
ᐱᔨᑦᑎᖅᑏᑦ. ᑲᑎᒪᔨᕋᓚᑦ ᖃᐅᔨᒪᑎᓪᓗᒋᑦ ᑖᒃᑯᐊ  

ᑎᑎᕋᕐᕕᖏᑦ ᐊᑦᑕᓇᕐᔭᐃᖅᓯᒪᔭᕆᐊᖃᕐᓂᖏᓐᓂᒃ, 
ᐃᖢᐊᕐᓗᑎᓪᓗ ᐃᖅᑲᓇᐃᔭᖅᑎᓄᑦ ᓇᓗᓇᖅᑐᖅ 
ᓱᖕᒪᑦ ᒥᑭᔫᑏᑦ ᐃᓕᖅᑯᓯᓕᕆᔨᒃᑯᓐᓃᙶᖅᑐᑦ 
ᐃᓘᓐᓇᖏᓐᓄᑦ ᓇᑎᕌᓗᐊᓄᑦ 
ᐊᓯᔾᔨᖅᑕᐅᓂᐊᕐᓂᖏᓐᓄᑦ ᐊᑭᓕᐅᑎᒋᔭᐅᓂᐊᕐᒪᑦ 
ᐊᑭᑐᔪᖅᑐᕈᑎᓂᒃ ᐱᑎᑕᐅᙱᑦᑎᓪᓗᒋᑦ ᐊᓯᖏᑦ. 
 
ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ, ᐱᔾᔪᑎᓖᑦ 
2020 ᐊᑭᑐᔪᖅᑐᕈᑎᒃᓴᐃᑦ ᐃᓕᖅᑯᓯᓕᕆᔨᒃᑯᓐᓄᑦ. 
ᓇᓗᖅᑯᑎᙱᑦᑐᖓ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 
ᓂᓪᓕᐅᑎᖃᕐᓂᐊᕐᓂᖏᓐᓂᒃ 
ᐊᐱᖅᑯᑎᖃᕐᓂᐊᕐᓂᖏᓐᓂᓪᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 
ᑭᓱᑐᐃᓐᓇᕐᓄᑦ ᑐᕌᖓᔪᓂᒃ 
ᐊᐱᖅᑯᑎᒃᓴᖃᖅᑐᖃᕐᒪᖔᑦ? ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓪᓛᒃᑯᑦ. ᐅᓪᓗᑐᐃᓐᓇᕐᒥᒃ 
ᖁᕕᐊᓱᒃᑐᒃᓴᐅᒐᓗᐊᖅᐳᓯ.  
 
ᐱᒋᐊᕈᒪᓪᓗᖓ ᐅᐱᒋᔪᒪᓪᓗᒍ ᒥᔅ ᕼᐃᐅᔅ 
ᑎᒃᑯᐊᖅᑕᐅᕋᑖᕐᓂᖓᓄᑦ. ᑕᑯᔪᒥᓇᖅᑐᖅ ᒥᓂᔅᑕᐃᑦ 
ᑐᖓᓕᖓᑦᑕ ᑲᑎᒪᔨᕋᓛᖏᓐᓂᒃ. 
ᑕᑯᔪᒥᓇᕆᓪᓗᓂᓗ ᐊᕐᓇᐃᑦ ᐊᒥᓱᑦ 
ᐊᒥᓲᓂᖅᓴᐅᓕᕐᒪᑕ ᑕᐃᑲᓂ ᑲᑎᒪᔨᕋᓛᓂᒃ 
ᐃᒃᐱᒋᒐᒃᑯ ᐊᖑᑏᓪᓗ ᐊᕐᓇᐃᓪᓗ ᓇᓕᒧᓐᓂᖓ 
ᐱᒻᒪᕆᐅᖕᒪᑦ ᓄᓇᕗᒻᒧᑦ. ᐱᕙᓪᓕᐊᓂᖅᓴᓂᒃ 
ᐅᐱᒋᕙᒋᑦ ᒥᔅ ᕼᐃᐅᔅ.  
 
>>ᐸᑦᑕᑐᖅᑐᑦ 
 
ᐅᐱᒋᔪᒪᓪᓗᒍ ᒥᔅ ᕕᐊᓐᔅ. ᑖᒃᑯᐊ ᐊᖓᔪᖅᑲᐅᑎᓄᑦ 
ᐃᓚᐅᓕᖅᑎᓪᓗᒍ. ᐱᓕᕆᖃᑎᒋᓯᒪᒐᒃᑭᑦ ᐊᒻᒪᓗ 
ᓂᕆᐅᑦᑎᐊᖅᐳᖓ ᖁᕝᕙᖅᐸᓪᓕᐊᑎᓪᓗᒋᑦ ᑕᕝᕙᓂ  

ᐱᓕᕆᐊᕐᓂᒃ ᐅᐱᒋᕙᔅᓯ ᑕᒪᕐᒥᒃ. ᑕᕝᕙᑐᐊᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᔅ ᑕᐅᑐᙱ. 
 
ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᕈᒪᓪᓗᖓ ᐃᑦᑕᕐᓂᑕᓕᕆᔭᒃᑯᓐᓂᒃ ᑕᐃᒃᑯᐊ 
ᐃᓄᐃᑦ ᑲᑐᔾᔨᖃᑎᒌᖏᑦ ᑭᕙᓪᓕᕐᒥ 
ᐃᑲᔪᖅᑕᐅᓪᓗᑎᒃ ᒫᓐᓇ ᐅᑉᓗᒥ ᐃᒡᓗᓕᒑᕐᔪᖕᒥ 
ᐃᑦᑕᕐᓂᑕᕐᒧᑦ ᑐᕌᕐᓂᐊᖅᑐᒥᒃ ᒪᒃᑯᒃᑐᓄᓪᓗ 
ᐃᓐᓇᕐᓄᓪᓗ ᐱᓕᕆᕝᕕᐅᓂᐊᖅᑐᒥᒃ 
ᑲᔪᓯᑦᑎᐊᓕᕐᒪᑦ. ᑕᐃᒪᓐᓇ ᐃᒡᓗᓕᒑᕐᔪᒃ 
ᓇᑉᐸᕐᕕᐅᒍᓐᓇᓗᐊᙱᒻᒪᑦ ᑎᑎᕋᕐᕕᓐᓂᒃ 
ᐊᖏᔪᓂᒃ. ᖁᔭᒋᕙᒃᑲ ᐃᑦᑕᕐᓂᑕᓕᕆᔨᒃᑯᑦ ᐊᒻᒪ 
ᓯᕗᓂᖓᓂ ᓂᕆᐅᓐᓇᖅᐳᖅ ᑕᐃᒪᓐᓇ 
ᐱᓕᕆᖃᑎᖃᒃᑲᓐᓂᕐᓂᐊᖅᑐᑦ ᑭᕙᓪᓕᖅ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ.  
 
ᐃᒃᓯᐅᕙᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᙱ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. ᑐᙵᓱᑦᓯᐊᕆᑦᑎ 
ᒥᓂᔅᑕ ᐱᓕᕆᔨᑎᓪᓗ.  
 
ᑕᐃᒪᐃᓛᒃ ᑕᒪᒃᑯᐊ ᓄᓇᕗᒻᒥ ᓴᖅᑭᑉᐸᓪᓕᐊᒍᒪᔪᐃᑦ 
ᑕᐃᒪᐅᖃᑦᑕᕐᒥᖕᒪᑕ ᓲᕐᓗ ᒪᑯᐊ ᖃᒡᒋᐊᕗᑦ, 
ᑕᐃᓐᓇ ᐃᖅᑲᐅᒪᒍᒃᓯᐅᒃ. ᐊᒻᒪᓗ ᑕᐃᒪ ᑕᒪᒃᑯᐊ 
ᐃᑦᑕᕐᓂᓴᓕᕆᓂᕐᒧᑦ ᑐᕌᖓᔪᐃᑦ ᑕᐃᒪᐃᑦᑐᒥᒃ 
ᓄᓇᕗᑦᒥᐅᑕᐃᑦ ᑕᑯᔪᒪᐃᓐᓇᑦᑕᕋᓗᐊᕐᒥᖕᒪᑕ. ᓲᕐᓗ 
ᐱᑕᖃᓪᓚᑦᑖᓕᕐᓗᓂ ᐱᖅᑯᓯᓕᕆᕝᕕᖕᒥᒃ ᓲᕐᓗ. 
ᑕᕝᕙᓃᓛᒃ ᐅᖃᓕᒫᑐᐃᓐᓇᖅᖢᒍᓕ ᑖᒃᑯᐊ 
ᐅᖃᓕᖅᒫᖅᑲᐅᔭᖏᑦ ᒫᓐᓇᒧᑦ ᑎᑭᖦᖢᒍ 
$500,000-ᒥᒃ ᓇᓗᓇᐃᔭᖅᓯᒪᒻᒪᑕ ᑖᒃᑯᓄᖓ 
ᐊᑭᑐᔪᓄᑦ ᐊᑐᖅᑕᐅᖃᑦᑕᕈᓐᓇᕐᓂᐊᖅᑐᓄᑦ  
ᐃᑦᑕᕐᓂᓴᓕᕆᓂᕐᒧᑦ ᑐᕌᖓᓂᐊᖅᖢᓂ 
ᓄᓇᕗᓕᒫᒧᑦ. ᑖᓐᓇ ᒫᓐᓇ ᓇᓗᓇᙱᑦᑐᖅ 
ᒥᑭᖅᑰᔨᒋᕙᕋ ᐱᔾᔪᑎᒋᓪᓗᒍ ᑕᒪᒃᑯᐊ 
ᐊᑭᑐᔪᕐᔪᐊᖑᖕᒪᑕ ᐅᖃᐅᓯᕆᓵᖅᑕᒃᑲ.  
 
ᑕᒪᒃᑯᓄᖓᑐᖅ ᑕᐃᒪ ᐊᔭᐅᖅᑐᐃᑦᑎᐊᕋᓗᐊᖅᐳᖓ 
ᑖᒃᑯᓄᖓ ᐃᑦᑕᕐᓂᓴᓕᕆᔨᒃᑯᓐᓄᑦ  

ᒥᓂᔅᑕᖁᑎᖏᓐᓄᑦ ᑕᒪᒃᑯᐊ 
ᐃᑲᔪᖅᑕᐅᒃᑲᓐᓂᖁᓪᓗᒋᑦ ᓄᓇᕗᒻᒥᐅᑕᐃᑦ 
ᓂᕆᐅᓪᓚᕆᖕᒪᑕ ᑕᒪᒃᑯᓂᖓ. ᐱᑐᖃᕕᓂᖏᑦ 
ᑕᒪᐅᖓ ᓄᓇᕗᒻᒧᑦ ᐅᑎᕆᐊᖃᓪᓚᕆᖕᒪᑕ. ᑖᒃᑯᐊ 
ᐊᔭᐅᖅᑐᓪᓚᕆᒃᑲᓗᐊᖅᐸᒃᑲᓕ ᑕᒪᒃᑯᓂᖓ 
ᐃᓱᒪᒃᓴᖅᓯᐅᖅᐸᓪᓕᐊᓗᑎᒡᓗ ᐃᑲᔪᖅᑐᐃᓂᕐᒥᒡᓗ 
ᑕᑯᒃᓴᐅᑦᑎᐊᒃᑲᓐᓂᕐᓗᑎᒃ 
ᑕᐃᒪᓐᓇᐃᓕᐅᒃᑲᓐᓂᖁᑐᐃᓐᓇᕋᓗᐊᖅᐸᒃᑲ ᑖᒃᑯᐊ 
ᐃᑦᑕᕐᓂᓴᓕᕆᔨᒃᑯᑦ ᒥᓂᔅᑕᐅᖃᕐᕕᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᐊᑎᖁᑎᖃᕈᓐᓃᕋᒪ ᐅᖃᑐᐃᓐᓇᒧᓃᑦᑐᒍᑦ. 
ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ 
ᐊᖏᔪᖅᑲᐅᑎᖏᓐᓄᑦ ᐊᐱᖅᑯᑏᑦ. ᒥᔅᑕ ᕿᙳᖅ. 
 
ᕿᕐᖑᖅ: ᖁᔭᓐᓇᒦᒃ, ᐃᔅᕼᐃᕙᐅᑕᓖᒃ. ᒥᓂᔅᑕ 
ᑐᙵᕼᐃᒡᓕ ᐃᑲᔪᖅᑎᒋᔭᐃᓗ.  
 
ᑕᐃᒃᑯᐊ ᐱᓇᕼᐅᐊᖅᑕᖅᕼᐃ ᖁᕕᐊᒋᔭᖅᑯᑦ ᐅᕙᒍᑦ 
ᐃᓄᒻᒪᕆᐅᔪᑎᒍᑦ ᓄᓇᕗᒻᒥ ᑕᒫᓂ ᐊᖓᔪᒃᖠᐅᔪᑦ. 
ᐊᖓᔪᒃᓯᐅᔪᓂᒃ ᖁᕕᐊᒋᔭᐅᖕᒪᑕ. 
ᑕᐅᑐᓐᓂᖅᐹᓪᓕᕆᐊᖃᖅᖢᑎᒡᓗ. ᐆᒥᖓ 
ᐊᐱᖅᑯᑎᖃᕈᒪᕗᖓ ᑕᐃᒻᓇ 
ᐃᓕᖅHᐅHᐃᓕᕆᓂᐅᑉ ᒥᒃᓵᓄᑦ ᐃᓕᖅᑯᓯᖃᕋᑉᑕ 
ᑕᐃᒪᙵᑦ ᐱᒋᐊᖅHᐃᒪᔪᒥᒃ ᐃᓚᐃᑎᒍᑦ Hᐅᓕ 
ᖃᐅᔨᒪᙱᑕᖅᑯᑦ ᖃᓄᐃᑦᑐᖅ ᐱᒋᐊᖅᓯᒪᔭᐅᖕᒪᑦ.  
 
ᐆᒥᖓ ᐱᔾᔪᑎᖃᖅᖢᖓ ᐊᐱᕆᔪᒪᕗᖓ 
ᑐᖁᓚᕙ’ᒪᑕ ᑖᕙᓂ ᖃᖓᐅᓕᖅᑐᖅ 
ᑕᐃᒪᙵᑲᓪᓚᐅᓕᖅᑐᖅ ᑐᖁᓕᖃᑦᑕᓕ’ᒪᑕ ᓄᓇᓄᑦ 
ᐊᓪᕌᕈᕌᖓᑦ ᐅᕐᓂᐅᑎᓗᑎᒃ.  
 
ᑖᒻᓇ Hᐃᕗᓂᒃᓴᒥ ᐃᓱᒪᒋᔭᐅᓯᒪᒐᓗᐊᕆᐊᒃᕼᐋᖅ 
ᐊᐱᖅᑯᑎᒃᑯᒪᓪᓗᒍ ᑮᓇᐅᔭᒥᒃ ᑐᑭᖅᑑᑎᒃᓴᒧᑦ  

ᐊᑐᕐᕕᐅᔪᓐᓇᖃᑦᑕᕈᓐᓇᕐᓂᐊᕐᒥ’ᒪᑦ. ᐅᓇ ᑮᓇᐅᔭᖅ 
ᑕᑯᓪᓗᒍ $800,000 ᒥᑭᔫᒋᑉᓗᒍ ᐃHᐅᒪᒋᒐᒃᑯ. 
ᐊᐱᕆᕗᖓ. ᐃᒃᓯᕙᐅᑕᓖᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᙳᖅ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑖᓐᓇ 
ᑮᓇᐅᔭᖅ ᑐᒃᓯᕋᖃᑦᑕᕋᑦᑎᒍᑦ ᐊᒻᒪᓗ ᐊᕐᕌᒍᑕᒫᑦ 
ᓱᓐᓂᓗᐊᖃᑦᑕᖅᓯᒪᓇᓂ. ᑭᓯᐊᓂ ᑖᒃᑯᐊ 
ᐱᓕᕆᔨᒃᑲ ᑖᒃᑯᓇᙵᑦ ᑮᓇᐅᔭᑎᒍᑦ 
ᑐᑦᓯᕋᐅᑎᒋᔭᐅᒍᓐᓇᖅᑐᓂᒃ ᐃᓕᖅᑯᓯᓕᕆᔨᒃᑯᓐᓂᒃ 
ᑐᑭᓯᐅᒪᔭᐅᒃᑲᓐᓂᖁᓯᒪᒐᑦᑎᒍᑦ ᓄᓇᕗᒻᒥᐅᓄᑦ 
ᓄᓇᓕᓐᓂ ᐅᖃᐅᓯᕆᔭᐅᖃᑦᑕᖅᓯᒪᔫᒐᓗᐊᖅ ᐊᒻᒪᓗ 
ᑖᒃᑯᐊ ᐃᓚᖏᑦ 
ᑐᒃᓯᕋᕐᕕᐅᙱᓗᐊᖅᓯᒪᕝᕕᒋᔭᑦᑎᓐᓄᑦ 
ᑐᒃᓯᕋᕐᕕᐅᙱᓗᐊᖅᓯᒪᒐᐃᒐᑦᑕ ᓄᓇᓕᓐᓂᒃ 
ᓇᓪᓕᐊᓄᑦ ᑕᐃᑯᖓᕋᓱᐊᖃᑦᑕᕋᑦᑕ 
ᑐᑭᓯᐅᒪᔭᐅᖁᒃᑲᓐᓂᖅᓱᑎᒍᑦ ᑖᓐᓇ.  
 
ᑭᓯᐊᓂ ᒫᓐᓇᒧᑦ ᑖᓐᓇ ᑮᓇᐅᔭᖅ ᒥᑭᓂᖓ 
ᐊᖏᓂᖓᓗ ᐃᓛᒃ 
ᑐᑦᓯᕋᕋᓱᐊᖃᑦᑕᕈᒪᓂᐊᕋᓗᐊᖅᑐᒍᑦ 
ᐊᖏᓪᓕᒋᐊᖁᓗᒍ ᑭᓯᐊᓂᑦᑕᐅᑦ ᐊᓯᖏᖕᓂᒃ 
ᓯᕗᓪᓕᐅᔾᔭᐅᖁᔨᖃᑦᑕᕋᓗᐊᕐᒥᒐᑦᑕ ᐊᔾᔨᒌᙱᑦᑐᓂᒃ 
ᐃᓕᖅᑯᓯᓕᕆᔨᒃᑯᑦ ᓯᓚᑖᒎᖓᔪᓂᑦᑕᐅᖅ  ᑖᓐᓇ 
ᒫᓐᓇᒧᑦ ᑕᐃᒪᐃᓕᖓᕗᖅ ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᔪᐊᓇᓯ. ᒥᔅᑕ ᕿᙳᖅ.  
 
ᕿᕐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 
ᐋHᐃᐊᓄᙵᐅᓗᖓᑦᑕᐅᖅ ᑖᑉHᐅᒧᖓ 
ᐃᑦᑕᕐᓂᑕᓕᕆᓂᐅᑉ ᒥᒃᓵᓄᑦ. ᐅᑉᓗᒥᐅᔪᖅ 
ᒥᙳᐃᕐᓯᕐᕕᒻᒥᒃ ᐊᑦᑕᓕᑦᑎᕙᓪᓕᐊᒻᒪᑕ 
ᒐᕙᒪᕆᔭᖅᑯᑦ ᓄᓇᑉᑎᒻᓂ. ᑎᐊ’ᓇ 
ᐱᖁᑎᑐᖅᑲᓂᑦᑕᐅᖅ ᐱᑕᖃᐅᕐᒪᑦ ᓄᓇᒃᑯᑦ. 
ᓄᓇᓖᑦ ᓇᓖ ᑕᐃᑉᑯᓄᖓ ᐳᓚᕋᕐᓂᐅᑉ ᒥᒃHᐋᒍᑦ 
ᐊᐅᓚᑦᑎᔪᒪᒃᐸᑕ ᑕᓪᕙᙵᑦᑕᐅᖅ 
ᑐᒃHᐃᖅᑐᖃᑦᑕᕋᔭᕐᓂᐊᖅᑐᒃHᐊᐅ’ᒪᑕ ᐃHᐅᒪᒋ’ᓗᒍ  

HᐆHᐊᐃᒻᒪ ᐃᑦᑕᕐᓂᑕᓕᕆᓂᐅᑉ ᐃᓗᐊᓃᓐᓇᔭᕐᒪᑦ. 
ᑖᒻᓇ ᖃᓄᖅ ᐃHᐅᒪᒋᔭᐅHᐃᒪᒐᓗᐊᕆᐊᒃHᐋᖅ 
ᑐᑭHᐃᔪᒪᑉᓗᖓ ᐊᐱᖅᑯᑎᒋᕙᕋ. ᐃᒃᓯᕙᐅᑕᓖᒃ, 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᙳᖅ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᐃᓛᒃ ᑐᑭᓯᐅᒪᔭᒃᑯᑦ 
ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ 
ᓇᒻᒥᓂᖅ ᑮᓇᐅᔭᓂᑦᑕᐅᖅ ᓴᓂᕐᕙᐃᕙᒻᒥᒪᖕᒪᑕ 
ᑮᓇᐅᔭᓕᐅᕋᓱᐊᕈᑎᒃᓴᓄᑦ ᑐᕌᖓᔪᓂᒃ ᑕᒪᒃᑯᓄᖓ 
ᐃᓕᖅᑯᓯᓕᕆᓂᕐᒨᖓᒐᓗᐊᖅᐸᑕ ᑕᐃᑰᓇ 
ᑐᕌᖓᓂᖅᓴᐅᒋᐊᖃᕋᑐᑦᓴᐅᕗᖅ 
ᑮᓇᐅᔭᓕᐅᕋᓱᐊᕈᑕᐅᓂᐊᕈᓂ ᐅᕝᕙᓘᓐᓃᑦ 
ᐳᓚᕋᑦᑐᓕᕆᓂᕐᒨᖓᓂᐊᕈᓂ. ᑭᓯᐊᓂ ᒫᓐᓇᒃᑯᑦ 
ᐅᕙᒍᑦ, ᑮᓇᐅᔾᔭᒃᓴᕋᓱᐊᙱᑦᑐᓄᑦ ᐊᒻᒪᓗ 
Hᐋᒻᓚᒃᑯᓐᓄᓘᓐᓃᑦ ᐊᒻᒪᓗ ᐆᒃᑑᑎᒋᓗᒍᑦᑕᐅᖅ 
ᑖᓐᓇ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᒃᑯᑦ 
ᑐᑦᓯᕋᓚᐅᕐᒪᑕ ᑮᓇᐅᔭᓂᒃ ᑐᓂᓯᒪᔭᕗᑦ ᑖᒃᑯᐊ 
ᑮᓇᐅᔭᓕᐅᕋᓱᐊᖅᑎᐅᙱᑦᑐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᕐᖑᖅ.  
 
ᕿᕐᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᑎᐊᒻᓇ 
ᑖ’ᓇᐃᑦᑑᒐᓗᐊᖅᑎᓪᓗᒍ ᑖᒃᑯᐊ 
ᐃᓕᖅᑯHᐃᓕᕆᔨᒃᑯᓪᓗ ᐃᓄᓕᕆᔨᒃᑯᓪᓗ 
ᐃᓅᕼᐃᓕᕆᔨᒃᑯᓪᓗ ᐊᑕᐅᑦᓯᒥᒃ 
ᐃHᐅᒪᖃᑎᒌᒋᐊᖃᖅᑰᖅᑎᓪᓗᒋᒃ ᐃHᐅᒪᒋᒐᑉᑯᑦ. 
ᖃᐅᔨᒪᖃᑎᒌᒋᐊᖃᕋᑉᑕ ᐊᐅᓚᑦᑎᑦᓯᐊᕈᒪᓪᓗᑕ. 
ᑕᐃᑉHᐅᒥᖓ ᐃᒃᓯᕙᐅᑕᓖᒃ ᐃᖅᑲᐅᒪᖅᑯᔨᕗᖓ 
ᐃᖅᑲᐅᒪᔭᐅᔪᖅ ᓇᓗᙱᑕᕋᓗᐊᕋ 
ᑲᔪHᐃᒋᐊᖅᑎᑕᐅᕚᓪᓕᖁᕙᕋ. ᑖᒻᓇ 
ᐅᖃᐅHᐃᑐᐃᓐᓇᖅ. ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ  

ᐅᖃᐅᓯᑐᐃᓐᓇᒪᑦ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ 
ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓪᓗᑐᐃᓐᓇᐅᖕᒪᑦ ᑕᒡᕙᓂ ᐅᖃᓕᒫᖅᖢᒍᐃᓛᒃ 
ᖃᓪᓗᓇᐅᔭᖅᑐᑎᑐᑦ ᑕᕝᕙᓂ ᐱᑐᖃᐅᓗᐊᖅᑐᖅ 
ᓇᑎᕋᖓ. (ᑐᓵᔨᑎᒍᑦ) ᓇᑎᕋᑐᖃᐅᓕᖅᑐᖅ. 
ᐃᒍᓇᖃᓲᖑᖕᒪᑕ ᓱᓇᐅᕝᕙ ᐱᑐᖃᐅᓗᐊᓕᖅᑐᒥᒃ 
ᓇᑎᕋᖅᑐᖃᑦᑕᖅᑐᕕᓂᐅᔪᒍᑦᑕᐅᖅ.  
 
>>ᐃᒡᓚᖅᑐᑦ 
 
ᑖᒃᓱᒥᖓ ᐅᖃᕈᒪᓗᐊᓕᖅᑲᐅᒐᒪ 
ᐃᒍᓇᓕᐅᖅᑎᓪᓚᕆᐅᓂᕐᒥᓂᒃ ᖃᐅᔨᒪᔭᐅᖕᒪᑕ 
ᐃᒡᓗᓕᖕᒥᐅᑦ.  
 
ᑖᓐᓇ ᐊᐱᖅᑯᑎᒋᐊᕐᔪᑐᐃᓐᓇᖅᑕᕋ 
ᑐᑭᓯᕚᓪᓕᒃᑲᓐᓂᕈᒪᑐᐃᓐᓇᖅᖢᖓ ᐃᒡᓗᓕᒃ ᑕᐃᓐᓇ 
ᖃᐅᔨᒪᒐᒃᑯ. ᑖᓐᓇ ᓇᑎᕋᒃᓴᖅ 
ᓇᑎᕋᒃᓴᐅᓂᕋᖅᑰᖅᑕᕗᓪᓕ. ᑖᓐᓇᓕᒫᕌᓗᒃ ᐃᓛᒃ 
ᑕᐃᓐᓇ ᐃᒪᓐᓇᐃᓕᖓᔪᖅ ᐊᓪᓕᖓᒍᑦ 
ᐃᔾᔪᓂᖅᓴᙳᖅᑰᔨᔪᒧᑦ ᑕᐃᑦᓱᒪᐃᓐᓇ ᑐᕌᖓᕚ? 
ᐃᒡᓗᕐᔪᐊᖅ ᐊᔾᔨᐅᙱᐅᔭᖅᑐᑯᓗᒃ ᑕᐃᑦᓱᒧᖓ  
ᑐᕌᖓᔪᕐᖓᐃ ᑖᓐᓇ ᓇᓗᓇᐃᖅᑕᐅᔪᖅ ᓇᑎᕋᒃᓴᖅ? 
ᖁᔭᓐᓇᒦᒃ, ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐋᒃᑲ ᑕᐃᓐᓇ 
ᑐᖑᔪᖅᑐᖅ ᐃᒡᓗᖅ ᒐᕙᒪᒃᑯᑦ ᐊᓪᓚᕝᕕᒃ 
ᑎᑎᕋᕐᕕᒋᖃᑦᑕᖅᑕᖓ ᑕᐃᓐᓇ ᐅᖃᐅᓯᕆᔭᖓ 
ᐊᕙᑎᓕᕆᔨᒃᑰᖅᑰᖅᑐᖅ ᑎᑎᕋᕐᕕᒋᒻᒪᒍ. ᑖᓐᓇᓕ 
ᑐᑦᓯᕋᖅᑕᕗᑦ ᑕᐃᓐᓇ ᑐᖑᔪᖅᑐᒧᑦ ᐃᒡᓗᐊᓗᖕᒧᑦ 
ᑐᕌᖓᔪᖅ. ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖁᐊᓴ. 
 



ᐅᓪᓗᑐᐃᓐᓇᖅ, ᓄᕕᐱᕆ 1, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑕᒻᒪᖅᖢᖓ 
ᑕᐅᑐᙳᐊᓕᕐᓂᕋᒪ. ᒪᒥᐊᓇᖅ.  
 
ᑕᐃᒪᐃᓛᒃ ᑖᒃᑯᐊ ᓇᑎᕋᒃᓴᐅᓂᕋᖅᑕᐅᔪᑦ ᓇᑎᕋᒃᓴᐃᑦ, 
ᐃᓚᖏᓐᓄᑦ ᐅᖃᐅᓯᐅᖃᑦᑕᖅᓯᒪᔪᑦ ᐅᕙᓂ 
ᐃᒡᓗᕐᔪᐊᖅᑎᓐᓂᓗ. ᐃᓚᖏᑦ ᑕᒪᒃᑯᐊ ᖃᓪᓗᓈ ᐃᓛᒃ 
ᐃᓄᒃᑎᑐᑦ ᖃᓄᑭᐊᖅ ᐅᖃᕆᐊᒃᓴᖅ ᖃᓪᓗᓈᑎᑐᓪᓕ 
ᖃᓄᐃᓐᓂᕋᖅᑕᐅᕙᑉᐸᑦ, ᑎᒥᖏᑦ ᓈᒻᒪᒃᓴᙱᑦᑐᑦ 
(ᑐᓵᔨᑎᒍᑦ) ᑎᒥᖓᓄᑦ ᓈᒻᒪᖏᑦᑐᖅ 
(ᑐᓵᔨᑎᒎᕈᓐᓃᖅᑐᖅ) ᑕᒫᓂ ᓄᓇᑦᑎᓂᓘᓐᓃᑦ 
ᑕᐃᒪᓐᓇᐃᑦᑐᓄᑦ ᓇᑎᕋᕐᓄᑦ. ᑕᒪᓐᓇ 
ᐃᓱᒪᒋᔭᐅᓯᒪᒐᓗᐊᖅᐸᓗᑭᐊᖅ ᑖᒃᑯᓂᒐ ᓇᑎᕐᓂᒃ 
ᑖᓐᓇᓕᒫᕌᓗᐊᒎᖅ ᓇᑎᓕᒫᕌᓗᐊ 
ᐃᓄᒋᐊᒃᑐᕐᕕᐅᓪᓗᓂᓗ ᑎᑎᕋᕐᕕᐅᓪᓗᓂᓗ 
ᓴᓇᕝᕕᐅᓪᓗᐅᓂᓗ ᐃᓛᒃ ᓴᓇᔭᐅᓂᐊᕐᒪᑦ 
ᓄᑖᙳᕐᓂᐊᖅᑐᖅ. ᑭᓯᐊᓂ ᑕᒪᓐᓇ 
ᐃᓱᒪᒋᔭᐅᓯᒪᔪᒃᓴᐅᒐᓗᐊᕆᕗᒃ ᑎᒥᖏᒍᑦ 
ᓈᒻᒪᒃᓴᖃᑦᑕᙱᑦᑐᖃᐅᖃᑦᑕᓕᕐᒥᖕᒪᑦ ᒫᓐᓇ ᐊᒡᓛᑦ 
ᒫᓂ ᓄᓇᑦᑎᓐᓂ, ᑖᓐᓇ ᑖᔅᓱᒧᖓ 
ᐊᐱᖅᑯᑎᒋᑐᐃᓐᓇᖅᐸᕋ ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ’ ᑖᓐᓇ ᓄᑖᓕᖅᑎᕋᓱᐊᕆᕙᕗᑦ ᑖᒃᑯᐊ 
ᓇᑎᕋᖓᑦ ᐱᑐᖃᐅᓗᐊᓕᕐᒪᑦ ᐊᒻᒪᓗ ᑕᒪᒃᑯᐊ 
ᑎᑎᕋᕐᕖᑦ ᐊᓪᓚᕝᕖᑦ ᓇᒥᑐᐃᓐᓇᖅ ᐅᕙᓂᓘᓐᓃᑦ 
ᒪᓕᒐᓕᐅᕐᕕᑦᑎᓐᓂ ᓇᑎᕋᖃᑦᑕ ᑕᐃᒪᓐᓇᐃᑦᑐᒥᒃ 
ᑭᓯᐊᓂ ᑖᒃᑯᐊ ᓄᑕᐅᓕᖅᑎᕋᓱᐊᕆᐊᖅᑐᕈᒪᔭᕗᑦ 
ᐃᒡᓗᓕᐅᑉ ᑎᑎᕋᕐᕕᖓᓂ ᑖᓐᓇ ᐱᔾᔪᑎᒋᓪᓗᒍ. 
ᖁᔭᓐᓇᒦᒃ, ᐃᑦᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 
ᓂᕆᐅᒋᑦᑎᐊᕐᓂᐊᖅᐸᕋᐃᓛᒃ ᑕᑉᐱᑲᓂ 
ᓇᑎᕋᖅᑖᑦᑎᐊᕐᓂᐊᕐᓂᖓᓂᒃ ᐃᒍᓇᙳᖅᑰᕐᒪᑦ ᑕᐃᓐᓇ 
ᐊᑐᖅᑕᐅᖃᑦᑕᖅᑐᖅ. ᐱᑐᖃᐅᓗᐊᓕᖅᑐᖅ.  
 
ᐊᓯᐊᓄᑦ ᓅᓚᐅᐱᓪᓛᕐᔪᒡᓗᖓ ᑖᓐᓇ $500,000-
ᓂᕋᖅᑲᐅᔭᕋ ᑕᒪᒃᑯᓄᖓ ᐱᑐᖃᕕᓂᕐᓄᑦ 
ᐱᖅᑯᓯᓕᕆᓂᖅ ᑐᕌᖓᓗᐊᕐᓂᐊᖅᑐᖅ ᑕᒪᒃᑯᓄᖓ 
ᑖᓐᓇ ᐱᖁᑎᕐᔪᐊᑦ ᐅᖃᕐᓂᖓ ᓲᕐᓗ 
ᐃᒡᓗᕐᔪᐊᓕᕆᓂᕐᒧᑦ ᑐᕌᖓᖕᒪᑦ ᑖᓐᓇ. 
ᑐᑭᓯᑦᓯᐊᒃᑲᓐᓂᕈᒪᑐᐃᓐᓇᖅᐳᖓᓕ ᑖᓐᓇ 
ᓈᒻᒪᖕᓂᐊᕋᓗᐊᕐᒪᖔᑦ $500,000 ᑕᒪᒃᑯᓄᖓ 
ᐱᖁᑎᕐᔪᐊᑦ ᐱᖁᑎᓄᑦ ᓯᕗᓂᒃᓴᒃᑎᓐᓄᒎᖅ ᑖᓐᓇ 
ᐱᑐᖃᕕᓂᑐᖃᓕᕆᓂᕐᒧᑦ ᐃᒡᓗᕐᔪᐊᒃᓴᓂᒃ ᐱᖁᑎᕐᔪᐊᑦ 
ᑐᑭᓯᐅᒪᒐᒃᑯ ᖃᓄᕐᖑᓇ ᑐᑭᓯᑦᓯᐊᖏᓐᓇᒃᑯᑦ, 
ᓱᓇᐅᓇᔭᙳᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒥᒃ, 
ᐃᑦᓯᕙᐅᑖᖅ. ᑖᒃᑯᐊ ᒫᓐᓇᐅᔪᖅ ᐃᓚᖏᑦ ᓄᓇᓖᑦ 
ᐃᓕᖅᑯᓯᓕᕆᓂᕐᒧᑦ ᑐᕌᖓᔪᓂᒃ ᐃᓪᓗᖁᑎᖃᐅᒻᒪᑕ. 
Hᐋᒻᓚᒃᑯᑎᒎᖓᓗᐊᙳᐊᖅᑐᑎᖃᐃ ᐱᓗᐊᖅᑐᒥᒃ 
ᐅᕝᕙᓘᓐᓃᑦ ᐆᑦᑑᑎᒋᑐᐃᓐᓇᕐᓗᒍ ᓲᕐᓗ ᑕᒫᓂ 
ᐃᖃᓗᓐᓂᑦᑕᐅᖅ ᐅᐃᕖᒃᑯᑦ ᐃᒡᓗᖁᑎᐊᓄᑦ 
ᐋᖅᑭᒋᐊᕈᑎᒃᓴᖏᓐᓄᑦ ᑐᕌᖓᒍᓐᓇᖅᑐᑦ ᐅᕝᕙᓘᓐᓃᑦ 
ᑐᓂᓯᖃᑦᑕᖅᓯᒪᒋᕗᒍᑦ ᓇᑦᓯᓕᒃ ᐱᖅᑯᓯᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᐅᖅᓱᖅᑑᕐᒥ, ᕿᑎᕐᒥᐅᑦ 
ᐱᖅᑯᓯᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᖃᓗᒃᑑᑦᓯᐊᕐᒥ, 
ᖃᒡᒋᐊᕗᑦ ᑲᑐᔾᔨᖃᑎᒌᖏᑦ, ᑭᖑᓪᓕᖅᐹᒥᒃ 
ᐱᔭᕇᖅᑕᐅᓂᖏᑦ ᓴᓇᒋᐊᖅᑕᐅᓂᖓᓄᑦ ᖃᒡᒋᐊᕗᑦ 
ᑕᑯᒃᓴᐅᑎᑦᑎᕕᒃ (ᑐᓵᔨᑎᒍᑦ) ᓴᓇᒋᐊᖅᑕᐅᓂᖓᓄᑦ 
(ᑐᓵᔨᑎᒎᕈᓐᓃᖅᑐᖅ) ᐆᒃᑑᑎᒋᑐᐃᓐᓇᖅᑲᒃᑲ. 
ᐃᑦᓯᕙᐅᑖᖅ, ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᔪᐊᓇᓯ, 
ᒥᔅᑕ ᖁᐊᓴ. 
 

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᑭᖑᓪᓕᖅᐹᕆᔭᒃᓴᕆᕙᕋ ᑕᐃᒪᐃᓛᒃ ᐃᒡᓗᓕᖕᒥ 
ᐃᒡᓗᕐᔪᐊᑐᖃᕕᓂᕐᓂᒃ ᓂᐅᕕᖅᑎᒃᑯᑦ 
ᐃᒡᓗᑐᖃᕕᓂᐊᓗᐊᓂᒃ ᑕᐃᒪ Hᐋᒻᓚᒃᑯᑦ ᐅᑭᐅᖅ 
ᖃᑦᓯᒐᓚᐅᓕᖅᑐᑭᐊ ᐱᓚᐅᖅᓯᒪᔭᖓᑦ 
ᓱᖁᓯᓚᐅᖅᓯᒪᙱᒻᒪᑦ ᐃᒻᒪᖃ 
ᑐᒃᓯᕋᓚᐅᖅᓯᒪᔪᒃᓴᐅᙱᒻᒪᑕᓗᑭᐊᖅ Hᐋᒻᓚᒃᑯᑦ 
ᒫᓐᓇᒧᑦ ᑎᑭᖦᖢᒍ ᐃᒡᓗᕐᔪᐊᕕᓂᑐᖄᓗᒃ 
ᑕᓯᐅᔭᕐᔪᐊᒃᑯᓄᑦ ᐃᒡᓗᕐᔪᐊᕕᓂᕈᓗᒃ ᑕᐃᒃᑯᐊ  
ᑕᐅᑐᓯᐊᖅᑕᒃᓴᕆᕙᕗᑦ ᐊᐅᐸᖅᑐᒥᒃ 
ᖁᓕᖃᖅᐸᓚᐅᖅᑐᐃᑦ ᑕᐃᒪᓐᓇᐃᑦᑐᒥᒃ. 
 
ᑕᒡᕘᓇ ᑕᒡᕙ $500,000 ᐃᓗᐊᓂ ᐃᓗᐊᓃᑦᑐᒧᑦ 
ᑖᒃᑯᐊ ᕼᐋᒻᓚᙳᔪᑦ ᓄᓇᓖᑦ 
ᑐᒃᓯᕋᖃᑦᑕᕈᓐᓇᖅᐳᓂᓛᒃ ᓲᕐᓗ ᑖᓐᓇ 
ᑐᕌᖓᓪᓚᕆᒃᑐᖅ ᑕᒪᒃᑯᓄᖓ 
ᐃᒡᓗᕐᔪᐊᕕᓂᑐᖃᒃᑯᓐᓄᑦ ᐋᖅᑭᒃᓱᖅᑕᐅᓗᓂ 
ᐃᒪᓐᓇᓵᖅ ᐃᓛᒃ ᓄᑖᐅᙱᑦᑐᒃᓴᔭᓂᒃ ᒪᑯᓂᖓ 
ᑕᑯᒐᒃᓴᓂᒃ ᐊᑐᖃᑦᑕᕋᔭᕐᒪᑦ ᑕᕝᕘᓈᕋᔭᖅᑐᕐᖓᐃ? 
ᑕᕝᕘᓈᕋᔭᖅᐸᑦ ᑕᐃᒫᒃ ᑐᒃᓯᕋᕈᓐᓇᕐᓂᖅᐸᑕ ᓲᕐᓗ 
ᓄᓇᓕᒃ ᐃᒡᓗᓕᒃ ᑕᐃᓐᓇ 
ᐋᖅᑭᒃᓱᒃᑲᓐᓂᕈᒪᓗᓂᔾᔪᑦ? ᑖᓐᓇ ᑕᒡᕙ ᐊᐱᖅᑯᑎᒐ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 



ᐅᓪᓗᑐᐃᓐᓇᖅ, ᓄᕕᐱᕆ 1, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑕᑯᒋᐊᕈᓐᓇᕋᔭᖅᑐᑦ ᑖᒃᑯᐊ 
ᕼᐋᒻᓚᒃᑯᑦ ᐃᓕᖅᑯᓯᓕᕆᔨᒃᑯᓐᓄᑦ ᑐᑭᓯᒋᐊᕐᓗᑎᑦ 
ᐃᒻᒪᖄ ᑖᓐᓇ ᓈᒻᒪᓈᕈᓐᓇᕋᔭᕐᒪᖔᖅ ᑮᓇᐅᔭᓂᒃ 
ᑐᑦᓯᕋᖅᑎᒋᔭᐅᒍᓐᓇᖅᐸᑦ. ᑭᓯᐊᓂᑦᑕᐅᖅ 
ᐅᔾᔨᕈᓱᒋᐊᖁᔨᓪᓗᖓᑦᑕᐅᖅ ᐃᓚᖏᑦ ᑕᒪᒃᑯᐊ 
ᐃᓛᖃᐃ ᒐᕙᒪᑐᖃᒃᑯᓐᓄᑦᑕᐅᖅ 
ᐱᓕᕆᐊᕆᔭᐅᓂᖅᓴᐅᓲᖑᖕᒪᑕ 
ᓇᓗᓇᐃᔭᖅᑕᐅᓲᖑᓂᖏᑦ ᓲᕐᓗ ᑕᐃᑦᓱᒪᓂᑕᐃᑦ 
ᑕᕝᕙᓂ ᓄᓇᓕᐅᑉ ᐃᓗᐊᓃᑉᐸᑕ ᑕᒪᒃᑯᐊ 
ᕿᒥᕐᕈᒋᐊᖅᑕᐅᒃᑲᓐᓂᕆᐊᖃᕋᔭᖅᑐᑦ. ᑭᓯᐊᓂ 
ᓄᓇᓕᖕᓄᑦ ᐱᒻᒪᕆᐅᒋᔭᐅᑉᐸᑕ ᑕᒪᓐᓇ 
ᕿᒥᕐᕈᒍᓐᓇᕋᔭᖅᑕᕗᑦ ᑮᓇᐅᔭᖅᑎᒍᑦ 
ᐃᑲᔪᖅᑐᖅᑕᐅᒍᓐᓇᕋᔭᕐᒪᖔᑦ ᐊᒻᒪᓗ ᑐᑦᓯᕋᖅᐸᑕ 
ᕼᐋᒻᓚᒃᑯᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᔪᐊᓇᓯ. ᑭᖑᓪᓕᖅ, ᒥᔅ ᑕᐅᑐᙱ. 
 
ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑕᒪᒃᑯᐊ ᑎᑎᖅᑲᐃᑦ ᖃᐃᑕᐅᓯᒪᔪᑦ 
ᐊᑭᑐᔪᖅᑐᕈᑎᔅᓴᓄᑦ ᒪᓕᑦᑎᑕᐅᓯᒪᔪᑦ 
ᓇᓗᓇᐃᖅᓯᓯᒪᒻᒪᑕ ᑖᒃᑯᐊᒎᖅ ᐱᓕᕆᕕᖓᑦ 
ᑮᓇᐅᔭᓂᑦ ᒥᑭᓂᖅᓴᓂᒃ ᑐᔅᓯᕋᕐᓂᐊᕐᒪᖓ ᒥᑭᔪᓄᑦ 
ᐊᑭᑐᔪᓄᑦ ᐊᕐᕌᒎᓂᐊᖅᑐᓂᒃ ᐊᒡᒋᖅᑐᓂᒃ.  
ᓱᒻᒪᓄᑯᐊ ᐱᓕᕆᕕᖏᑦ ᓂᕆᐅᙱᓚᑦ ᒥᑭᔫᑎᓂᑦ 
ᐊᑭᑐᔪᓂᑦ ᓴᖅᑭᖅᑕᐅᒋᐊᖃᕐᓂᐊᖅᑐᒋᑦᑎᙱᓪᓗᑎᒃ 
ᓄᓇᕗᒻᒥ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 
ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᐱᔭᐅᔭᕆᐊᓕᓐᓂᒃ 
ᒪᓕᑉᐸᑦᑐᒍᑦ ᐊᕐᕌᒍᑦ ᐊᒡᒋᖅᑐᒧᑦ ᐊᓪᓚᕝᕕᔅᓴᕗᑦ 
ᐱᖅᑯᓯᓕᕆᔨᒃᑯᑦ ᐊᑖᓃᑦᑐᐃᑦ ᑕᑯᓐᓈᖅᑐᒋᑦ. 
ᐃᓱᒪᒐᑦᑕᓕ 
ᑮᓇᐅᔭᖅᑖᕆᐊᒃᑲᓐᓂᔾᔮᓛᖅᑐᒋᙱᓇᑦᑕ. ᑖᒃᑯᐊ 
ᕿᒥᕐᕈᐊᕆᐊᖃᖅᑕᕋᓗᐊᕗᑦ ᐱᓕᕆᕕᕗᑦ. 
ᖃᐅᔨᒪᒐᓱᖃᑦᑕᖅᑕᕗᑦ ᑭᓱᓂᒃ ᐱᒋᐊᖃᕐᒪᖔᑕ  

ᐊᓪᓚᕝᕕᖁᑎᕗᑦ. ᑐᔅᓯᕌᓕᐅᖃᑦᑕᖅᑐᑕᓗ 
ᐱᒋᐊᓕᕋᐃᒻᒪᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᑕᐅᑐᙱ. 
 
ᑕᐅᑐᙱ (ᑐᓵᔩᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᖅ ᐊᐱᖅᑯᑎᒐ. ᑲᑎᒪᑐᐃᓐᓇᓂᕐᒥᒃ 
ᕿᒥᕐᕈᓂᖃᖅᑎᓪᓗᑕ ᐱᓕᕆᕕᐅᑉ 2019-2020−ᒧᑦ 
ᑐᔅᓯᕌᕆᔭᖏᖕᓂᒃ ᐊᑭᑐᔪᖅᑐᕈᑎᔅᓴᓂᒃ ᑖᔅᓱᒪᑉ 
ᐱᓕᕆᕕᐅᑉ ᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᔪᒻᒪᑕ 
ᐱᓕᕆᕕᖓᒎᖅ ᕿᒥᕐᕈᖕᒪᑦ 
ᐊᖏᓪᓕᒋᐊᕆᒐᓱᓐᓂᕐᒥᒃ ᖃᕋᓴᐅᔭᐃᑦ 
ᐊᑐᖅᑕᐅᖃᑦᑕᕐᓂᖏᖕᓂᒃ ᐊᒻᒪᓗᑦᑕᐅᖅ 
ᖃᕋᓴᐅᔭᕐᒨᖅᑐᕈᓘᔭᕐᓄᑦ 
ᐊᑐᐃᓐᓇᖃᕐᓂᖅᓴᐅᒍᒪᓪᓗᑎᒃ ᐅᖃᓕᒫᒐᕐᓂᒃ 
ᓄᓇᕘᒥ ᐅᖃᓕᒫᕐᕕᐅᔪᓂᑦ. ᖃᓄᐃᓕᖓᓕᖅᑲᓕ 
ᑖᓐᓇ ᐱᒋᐊᖅᑎᑕᐅᒐᓱᓐᓂᐊᖅᑐᒥᓂᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕐᕕᒋᒋᐊᖃᕐᓂᐊᖅᑕᕋ 
ᒪᓕᒐᓕᐅᖅᑎ ᖃᐅᔨᒋᐊᓚᐅᕐᓗᒍ. ᒫᓐᓇ 
ᐊᑭᑐᔪᖅᑐᕈᑎᔅᓴᓂᒃ ᑐᔅᓯᕋᐅᑎᓃᙱᒻᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᔪᐊᓇᓯ. ᑭᖑᓪᓕᐅᓕᕐᒥᔪᖅ, ᒥᔅᑕ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑐᙵᓱᒋᑦᑎ 
ᒪᓕᒐᓕᐅᕐᕕᖕᒧᑦ.  
 
ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ 2020-2021  
ᐱᓕᕆᐊᕆᒐᑦᑎᒍᑦ. ᐊᐱᕆᔪᒪᓪᓗᖓ ᑖᒃᑯᐊ 
ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᑦ 
ᓄᓇᓯᐅᑎᖃᕐᒪᖔᑕ? ᓄᓇᓯᐅᑎᖃᖅᐸᑕ 
ᐱᑐᖃᙳᖅᐸᓪᓕᐊᖃᑦᑕᕐᓂᖏᓐᓄᑦ 
ᐃᓇᖏᐅᑎᒃᓴᓂᒃ ᓄᓇᓯᐅᑎᓄᑦ ᐸᕐᓇᒃᓯᒪᖕᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑕᓖᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 
 



ᐅᓪᓗᑐᐃᓐᓇᖅ, ᓄᕕᐱᕆ 1, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᐊᑕᐅᓯᕐᒥᑐᐊᖅ ᓄᓇᒃᑰᕈᑎᑕᖃᖅᑐᖅ 
ᑕᒫᓂ ᐃᖃᓗᓐᓃᑦᓱᓂ ᐊᒻᒪᓗ ᓄᑖᖑᓪᓗᓂ. 
ᐃᑦᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᐃᒪ 
ᐅᓪᓗᒥᒧᑦ ᖃᔅᓯᐅᕙᑦ ᑐᒃᓯᕋᐅᑎᓕᐊᖑᓯᒪᔪᑦ 
ᐃᑦᑕᕐᓂᓴᓕᕆᓂᕐᒧᑦ ᒥᓂᔅᑕᐅᕝᕕᖓᓄᑦ, 
ᑐᓴᕈᒪᒐᓗᐊᖅᖢᖓᕋ. ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᒃᑯᐊ 2019-2020-ᒥ 8-ᖑᓚᐅᖅᑐᑦ 
ᑐᑦᓯᕋᖅᑐᑦ, ᑭᓯᐊᓂᑦᑕᐅᖅ ᐊᑕᐅᓯᖅ ᑐᑦᓯᕋᐅᑎᒥᓂᒃ 
ᐲᖅᓯᖁᔨᓚᐅᖅᓯᒪᓪᓗᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᔪᐊᓇᓯ. ᑭᖑᓪᓕᖅ ᐊᑎᖁᑦᑎᓐᓃᑦᑐᖅ, ᒥᔅ 
ᖃᒥᙳᐊᖅ. 
 
ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑐᙵᓱᒋᔅᓯ ᒥᓂᔅᑕ ᐃᖅᑲᓇᐃᔭᖅᑎᑦᑎᓪᓗ.  
 
ᐊᑕᐅᓯᑐᐊᕐᒥᒃ ᐊᐱᖅᑯᑎᔅᓴᖃᖅᑐᖓ. 
ᖃᓄᐃᓕᖓᓕᖅᑲ ᐅᓪᓗᒥ ᑖᓐᓇ ᐱᑐᖃᖅ  
ᓇᑎᕆᔭᖓ ᖁᕐᓗᖅᑑᒥ ᑐᓵᔨᖃᕐᕖᑦ 
ᐊᓪᓚᕝᕕᖓᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ 
ᐊᐱᕆᒻᒪᑦ. ᑐᔅᓯᕋᐅᑎᓕᐅᖅᓯᒪᔪᒍᑦ ᓄᓇᓕᓐᓄᑦ 
ᒐᕙᒪᒃᑯᓐᓄᓗ ᐱᔨᑦᑎᕋᖅᑎᒃᑯᓐᓄᑦ 
ᐱᒋᐊᖅᑎᑕᐅᖁᓕᖅᑐᒍ ᑖᓐᓇ ᐊᓯᓂᑦᑕᐅᓂᖓ 
ᓇᑎᖓᑕ ᖁᕐᓗᖅᑑᖅ ᐊᓚᕝᕕᖓᓂ ᐊᒻᒪᓗ 
ᖃᒪᓂ’ᑐᐊᖅ, ᐃᓪᓗᓕᑦᑕᐅᖅ, ᐃᖃᓗᐃᑦ 
ᖁᕐᓗᖅᑑᕐᓗ ᐊᓚᕝᕕᖏᑦ ᒫᓐᓇ  

ᑐᔅᓯᕋᐅᑎᓕᐅᕈᑎᒋᓂᐊᕐᒥᔭᕗᑦ ᑖᒃᑯᐊ ᓇᑎᕋᖏᑦ 
ᐊᓯᔾᔨᖅᑕᐅᖁᓪᓗᑎᒍ ᐃᓪᓗᓕᒻᒥ ᐊᒻᒪ ᖁᕐᓗᖅᑑᒧᑦ 
ᓯᕗᓂᕆᓛᖅᑕᑎᓐᓂ ᒫᓐᓇᕈᓗᒃ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖃᒥᙳᐊᖅ. 
 
ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᐃᒪᓕ ᖃᖓ ᓂᕆᐅᑉᐱᓯ ᖁᕐᓗᖅᑑᖅ ᐊᓚᕝᕕᖓ 
ᐃᓕᔅᓯ ᑎᑎᕋᖅᓯᒪᔭᖏᓐᓃᓛᓕᕆᐊᖓ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᒪᒥᐊᓇᖅ, ᐃᔅᓯᕙᐅᑖᖅ. ᐅᖃᑦᑎᐊᕐᓗᖓ, 
ᐊᖏᕇᖅᓯᒪᔪᒍᑦ ᑮᓇᐅᔭᓂᑦ ᖁᕐᓗᖅᑑᖅ 
ᐊᓚᕝᕕᖓᓄᑦ. ᓄᓇᓕᓐᓄᑦ ᒐᕙᒪᒃᑯᓐᓄᓗ 
ᐱᔨᑦᑎᕋᖅᑎᒃᑯᓐᓂᒃ ᐱᓕᕆᖃᑎᖃᖅᑐᑦ 
ᐱᒋᐊᖅᑎᑦᑎᒐᓱᑦᑐᑎᒃ. ᑕᕝᕙᓂ ᑮᓇᐅᔭᓕᕆᔾᔪᑏᑦ 
ᐊᕐᕌᒍᖓᓃᓐᓂᐊᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᔪᐊᓇᓯ. ᑭᖑᓪᓕᖅᐹᖑᓕᖅᑐᖅ ᐊᑎᖁᑎᓐᓂ, ᒥᔅᑕ 
ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐄ, ᒪᕐᕈᑐᐊᓂᒃ 
ᐅᖃᐅᕼᐃᒃᕼᐊᖃᖅᑐᖓ. (ᑐᓵᔨᑎᒍᑦ)  
ᓯᕗᓪᓕᖅ ᐊᐱᖅᑯᑎᒐ ᐱᔾᔪᑎᖃᖅᑐᖅ ᒫᒡᒍᓚᑦ 
ᐊᓂᒃᕼᐊᖅ ᐳᓛᕆᐊᖅᓯᒪᔪᓄᑦ 
ᑐᙵᓱᑦᑎᑦᑎᕕᐅᔪᒥᒃ ᑖᓐᓇ ᐊᐅᓚᑕᐅᖃᑦᑕᕐᖓᑦ 
ᑎᒍᒥᐊᖅᑕᐅᖕᒪᑦ ᐊᕐᕕᐊᑦ ᕼᐋᒻᓚᒃᑯᖏᓐᓄᑦ. 
ᑕᐃᒃᑯᐊ ᐃᑲᔪᖅᑕᐅᖃᑦᑕᖅᐸᓪᓚᐃᔪᑦ ᐃᓪᓘᑉ 
ᒥᔅᓵᓄᑦ ᐱᕙᓪᓕᐊᔪᓕᕆᔨᒃᑯᑎᒍᑦ 
ᐃᖏᕐᕋᔪᓕᕆᔨᒃᑯᑎᒍᑦ. 
 
ᑕᐃᓐᓇ ᐃᓪᓗ ᐃᓱᒪᒋᓪᓗᒍ ᖃᓄᕐᓗ 
ᐊᑐᖅᑕᐅᖃᑦᑕᕐᒪᖔᑦ, 
ᐊᔾᔨᐸᓗᑐᐃᓐᓇᕆᕙᓪᓚᐃᔭᖓ ᐃᑦᑕᕐᓂᓴᓕᕆᕖᑦ 
ᐃᓪᓗᒋᓲᖏᓐᓄᑦ, ᑭᓯᐊᓂ 
ᐳᓛᕆᐊᖅᑐᖃᓗᐊᓲᖑᙱᒻᒪᑦ ᐊᕐᕕᐊᕐᒧᑦ  

ᐳᓛᕆᐊᑐᐃᓐᓇᖅᑐᓂᒃ. ᑕᒪᒃᑯᓄᖓ ᑲᑕᔾᔭᖅᑐᓄᑦ, 
ᒥᖅᓱᓂᕐᒧᓪᓗ, ᐅᖃᐅᓯᓕᕆᓂᕐᒧᓪᓗ 
ᐊᑐᖅᑕᐅᖃᑦᑕᖅᑑᒐᓗᐊᖅ. 
ᐃᑦᑕᕐᓂᓴᖃᕐᕕᐅᔪᕐᖏᓛᒃ, ᐃᑦᑕᕐᓂᓴᓕᕆᕕᐅᔪᖅ.  
 
(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ 
ᐅᖃᖃᑎᖃᖅᑑᓪᓗᐊᕋᔭᕐᒪᖔᑦ 
ᐱᕙᓪᓕᐊᑎᑦᓯᔨᒃᑯᓐᓂᒃ ᑖᒻᓇ ᒫᒡᒍᓚ ᐊᓂᒃᕼᐊᖅ 
ᑐᑭᓯᒋᐊᕐᕕᒃ ᖃᓄᖅᑑᕈᑎᒋᔭᐅᓗᓂ ᐃᒻᒪᖄ 
ᐊᕼᐃᐊᒍᑦ, ᐊᕼᐃᐊᒍᖅᖤᖅ 
ᑮᓇᐅᔭᖃᖅᑎᑕᐅᔫᓪᓗᐊᓕᕐᓗᓂ ᐊᑭᑐᔪᓄᑦ 
ᐱᖁᑎᓄᓪᓗ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᐄ’, 
ᐅᖃᖃᑎᒋᒍᓐᓇᕐᓂᐊᖅᑕᕋ ᑕᒪᑐᒪᑉ ᒥᒃᓵᓄᑦ. 
ᑭᓯᐊᓂᑦᑕᐅᖅ, ᕼᐊᒻᓚᒃᑯᓐᓄᑦ ᑖᓐᓇ 
ᑎᒍᒥᐊᖅᑕᐅᑉᐸᑦ ᑖᒃᑯᐊᖃᐃ ᕼᐊᒻᓚᒃᑯᑦ 
ᑐᑦᓯᕋᐅᑎᒥᒃ ᐅᕙᑦᑎᓐᓄᑦ ᑐᓂᓯᒍᓐᓇᕋᔭᖅᐸᑕ 
ᐊᑲᐅᓈᕋᔭᕐᒥᔪᖅ. 
ᐃᓱᒪᒃᓴᖅᓯᐅᕈᑎᒋᔭᐅᔪᓐᓇᕐᓂᐊᖁᓪᓗᒍ. 
ᐃᑦᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪᓐᓇ, ᒥᓂᔅᑕ. ᐅᓇ 
ᑭᖑᓪᓕᖅᐹᖅ ᐊᐱᖅᑯᑎᒐ. ᒥᑦᑕᕐᕕᖕᓂ ᐅᑕᖅᑭᕕᓂᒃ 
ᓄᑖᓂᒃ ᐅᑯᐊ ᐱᕙᓪᓕᐊᑎᑦᓯᔨᒃᑯᑦ ᓇᑉᐸᐃᓂᐊᕐᒪᑕ 
ᑎᑭᕌᓪᔪᐊᒥᒃ ᐊᒻᒪ ᓄᓇᓖᑦ ᐊᕼᐃᖏ’ᓂᒃ, ᑭᕼᐃᐊᓂ 
ᐃᓕᖅᑯᕼᐃᓕᕆᓂᖅ ᐅᕝᕙᓘᓐᓃᑦ 
ᐅᖃᐅᕼᐃᓕᕆᓂᖅ ᑕᐅᑐᖦᖢᒍ ᐅᑯᐊ 
ᐊᕕᑦᑐᖅᕼᐃᒪᓂᕆᔭᕼᐃ ᖃᐅᔨᒪᑦᓯᐊᓂᖅᑲᐅᔫᔭᕐᒪᑕ. 
 
ᑭᖑᓪᓕᖅᐹᖅ ᑖᓐᓇ ᐊᐱᖅᑯᑎᒐ 
ᐃᓚᒋᔭᐅᔫᓪᓗᐊᕋᔭᕐᒪᖔᑕ  

ᐃᓚᒋᔭᐅᕼᐃᒪ’ᒪᖔᑖᓘᓐᓃᑦ ᐃᓕᖅᑯᕼᐃᓕᕆᔨᒃᑯᑦ 
ᑖᒃᑯᐊ ᓄᑖᑦ ᒥᑦᑕᕐᕕᖕᒥ ᐅᑕᖅᑭᕝᕖᑦ 
ᕼᐊᓇᔭᐅᓂᐊᖅᑎ’ᔪᒋᑦ ᐱᖁᑎᓂᓪᓘᓐᓃᑦ ᕼᐅᓇᓂᒃ 
ᑕᑯᕋᕐᓂᖅᑐᓂᒃ ᐱᐅᕼᐊᐅᑎᓂᒃ 
ᐋᖅᑭᒃᕼᐅᐃᕙᓪᓕᐊᑎ’ᔪᒋᑦ ᑖᒃᑯᐊ 
ᐱᕙᓪᓕᐊᑎᑦᓯᔨᒃᑯᑦ ᐃᓚᒋᔭᐅᖁᓪᓚᕆᒃᑲᓗᐊᖅᐸᒃᑲ 
ᑖᒃᑯᐊ ᐃᓕᖅᑯᕼᐃᓕᕆᔨᒃᑯᑦ 
ᐱᓕᕆᐊᖑᓂᐊᖅᑎ’ᔪᒍ ᑕᒪᓐᓇ. ᒪ’ᓇ, 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᐊᔭᒃᑯᑦ ᒫᓐᓇ 
ᐱᓕᕆᖃᑕᐅᙱᑦᑐᒍᑦ ᒫᓐᓇ. ᑖᒃᑯᐊ ᒥᑦᑕᕐᕖᑦ 
ᐱᓕᕆᐊᕆᔭᐅᕙᓪᓕᐊᑎᓪᓗᒋᑦ, ᑭᓯᐊᓂ ᐄ, 
ᐅᔾᔨᕆᒋᐊᕐᓂᐊᖅᐸᕗᑦ ᐊᒻᒪᓗ ᖃᓄᖅ 
ᐱᓕᕆᖃᑎᒌᒍᓐᓇᕐᒪᖔᑦᑕ 
ᑐᑭᓯᒋᐊᕋᓱᐊᕈᓐᓇᕋᔭᖅᑯᒍᑦ. ᐆᑦᑑᑎᒋᓗᒍ ᑕᒫᓂ 
ᐃᖃᓗᖕᓂ ᒥᑦᑕᕐᕕᐅᒐᓗᐊᕐᒪᑦ 
ᐃᖏᕐᕋᔪᓕᕆᔨᒃᑯᓐᓄᑦ ᑐᑦᓯᕌᕆᔭᐅᓚᐅᖅᑎᓪᓗᓂ 
ᑭᓯᐊᓂᑦᑕᐅᖅ ᐃᓄᐃᑦ ᓄᓇᕗᒻᒥᐅᓄᑦ ᓴᓇᐅᒐᐃᑦ 
ᑕᐃᑲᓂ ᑕᑯᑦᓴᐅᑦᑎᐊᖅᑎᑕᐅᖕᒪᑕ 
ᑕᐃᒪᓐᓇᐅᒍᓐᓇᒃᑲᓐᓂᕋᔭᕐᒪᖔᑦᑕ ᐃᒻᒪᖄ ᓄᑖᓂᑦ 
ᐃᓱᒪᓇᖅᑑᒐᓗᐊᖅ. ᐃᑦᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᔪᐊᓇᓯ. ᑭᖑᓪᓖᑦᑐᒥᒃ ᐊᑎᖃᖅᐳᒍᑦ, ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
ᑐᙵᓱᒋᑦᑎ ᑕᒡᕙᓂ.  
 
ᐊᑕᐅᓯᕐᒥᒃ ᐊᐱᖅᑯᑎᖃᑐᐃᓐᓇᕋᒪ ᐊᒻᒪᓗ 
ᑐᕌᖓᓪᓗᓂ ᖃᒡᒋᐊᕗᒻᒧᑦ. ᐃᒻᒪᖄ ᑮᓇᐅᔭᕐᒥᒃ 
ᑐᓂᔭᐅᖃᑦᑕᖅᓯᒪᒻᒪᑕ ᒐᕙᒪᑐᒃᑯᓐᓂᒃ 
$500,000−ᓂᒃ ᑖᔅᓱᒧᖓ ᑐᑦᓯᖅᑐᖅᑕᒥᖕᓄᑦ. 
ᐊᒻᒪᓗ ᐃᓱᒪᑐᐃᓐᓇᖅᓯᒪᒐᒪᓖ ᑖᒃᑯᐊᓕ ᓄᓇᕗᑦ 
ᒐᕙᒪᒃᑯᓪᓕ ᖃᓄᐃᓕᖅᐸᓕ ᐃᒻᒪᖄ 
ᐃᑲᔪᖅᑐᕈᑎᖃᕐᓂᐊᖅᐸᑦ ᐅᕝᕙᓘᕝᕙ  

ᐃᓚᒋᔭᐅᓂᐊᖅᐸᑦ ᐱᒋᐊᕈᑕᐅᓯᒪᔪᒧᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒍᓐᓇᓵᕋᕕᑦ. 
ᐃᒻᒪᖄ ᐄ’ ᑮᓇᐅᔭᕐᓂᒃ ᑕᒪᒃᑯᓄᖓ 
ᓵᕕᑦᑎᑦᓯᖃᑦᑕᖅᑐᑦ ᖃᒡᒋᐊᕗᒃᑯᓐᓄᑦ ᐊᒻᒪ 
ᑐᕌᖓᓪᓗᑎᑦ ᐃᓚᒋᔭᐅᓯᒪᖕᒪᑕ ᐃᒻᒪᖄ 
ᑐᒃᓯᕋᕐᓂᕐᒥᒃ ᐃᒻᒪᖄ ᑕᒪᒃᑯᓂᖓ 
ᑎᑎᕋᐅᔭᖅᓯᒪᓂᕐᒧᓪᓗ ᒫᓐᓇᐅᔪᕐᓕ ᑮᓇᐅᔭᖁᑎᕗᑦ 
ᐱᔭᒃᓴᖃᖅᑎᑦᑎᙱᒻᒪᑕ ᑕᒪᒃᑯᓄᖓ ᐊᖏᔫᑎᒥᒃ 
ᐊᑭᑐᔫᑎᒧᖅᑲᐃ. ᑐᒃᓯᕋᕈᑕᐅᔪᓄᑦ ᓄᓇᕗᒻᒥᐅᓄᑦ. 
ᑕᐃᒪᓕ ᐊᑕᐅᓰᙱᖦᖢᑕ ᖃᒡᒋᐊᕗᒃᑯᑦ ᑖᒃᑯᐊ 
ᑲᑎᖃᑎᒋᓚᐅᖅᓯᒪᔭᕗᑦ ᐊᒻᒪᓗ 
ᐅᖃᖃᑎᒌᓚᐅᖅᖢᑕ ᖃᓄᖅ ᐊᔾᔨᐅᙱᑦᑐᓂᑦ 
ᐃᑲᔪᖅᑎᐅᒍᓐᓇᕋᑦᑕ.  
 
ᑖᒃᑯᐊᓕ ᐃᓄᐃᓪᓗ ᐊᒻᒪᓗ ᑖᒃᑯᐊ 
ᖃᐅᔨᓴᐃᓚᐅᖅᓯᒪᒻᒪᑕ ᐃᒻᒪᖄ ᑖᓐᓇ 
ᐱᐊᓂᒃᑕᐅᓚᐅᖅᑐᖅ ᐃᒻᒪᖄ ᑕᐃᑲᓂ 
ᐃᓕᖅᑯᓯᓕᕆᔨᑐᖃᒃᑯᑦ ᐃᒡᓗᕐᔪᐊᖓᓂᒃ ᐊᒻᒪᓗ 
ᖃᓄᕆᒃᑑᒐᔭᕐᒪᑦ ᑕᒡᕗᖓ ᓄᓇᕗᓕᒫᒧᑦ ᐊᒻᒪᓗ 
ᑲᑎᒪᔨᖃᓕᕌᖅᖢᑕ ᐊᐅᓚᑦᑎᔨᐅᔪᓂᒃ ᐊᒻᒪᓗ ᓱᓕ 
ᒫᓐᓇᐅᔪᖅ ᐊᖏᕈᑎᖃᖅᓯᒪᙱᒻᒪᑎᒃ 
ᐊᖏᖃᑎᖃᖅᓯᒪᙱᓐᓇᑦᑕ ᐊᔾᔨᒌᑦᑐᒥᒃ ᐃᓛᒃ 
ᐱᓕᕆᖃᑎᒌᖕᓂᕐᒧᑦ ᑕᐃᒪᐃᔅᓴᓕᖅᐳᖅ ᒫᓐᓇᐅᔪᖅ.  
 
ᐊᔾᔨᒌᙱᑦᑐᓂᒃ ᐃᒻᒪᖄ ᐊᔾᔨᒌᙱᑦᑐᓂᒃ 
ᐱᔭᒃᓴᖃᐅᖅᑎᑦᑎᒪᒻᒪᑕ ᑕᖅᑭᑦᑐᒥᒃ ᑖᒃᑯᐊ ᐊᓯᐊ 
ᐱᓕᕆᕝᕖᑦ ᐊᒻᒪᓗ ᑖᒃᑯᓂᖓ ᐃᓕᖅᑯᓯᓕᕆᓂᕐᒧᑦ  
ᐃᑦᑕᕐᓂᓴᓕᕆᓂᕐᒧᓪᓗ ᐊᒻᒪᓗ ᓱᓇᒧᑦ ᐃᒻᒪᖄ 
ᐃᓛᒃᑯᑦ ᓲᕐᓗ ᐃᓄᐃᑦ ᐊᔾᔨᒌᙱᑦᑐᐃᑦ ᑕᒪᒃᑯᐊ 
ᐱᓕᕆᕝᕖᑦ ᐱᔭᒃᓴᖃᕈᒪᓪᓗᑎᑦ. ᐃᒻᒪᖄ ᒫᓐᓇ 
ᐊᖏᕈᑎᖃᖅᓯᒪᙱᑦᑑᔮᖅᓯᒪᒐᑦᑕᓕ ᑕᒪᓐᓇ ᓯᕗᒻᒧᑦ 
ᒫᓐᓇᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
ᖁᔭᓐᓇᒦᒃ ᒥᓂᔅᑕ ᑖᓐᓇ ᑭᐅᔪᓐᓇᕐᒪᑦ. 
ᑭᖑᓪᓖᑦᑐᒥᓪᓕ ᐊᐱᖅᑯᑎᒋᔪᒪᒐᒃᑯ 
ᓇᓗᓇᐃᔭᕈᒪᒐᒪ ᑮᓇᐅᔭᐃᓪᓕ ᖃᑉᓯᑦ ᖃᑉᓯᓂᓪᓕ 
ᑮᓇᐅᔭᒥᒃ ᑐᒃᓯᕋᖅᐸᑦ ᑖᒃᑯᐊ ᖃᒡᒋᐊᕗᒃᑯᑦ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᓱᓕ ᑐᔅᓯᕋᐅᑎᒥᓪᓘᓐᓃᑦ 
ᑎᑎᖅᑲᒃᑯᓪᓘᓐᓃᑦ ᑐᓂᔭᐅᓯᒪᙱᑦᑐᒍᑦ ᑮᓇᐅᔭᒥᒃ 
ᑐᔅᓯᕋᖅᑕᒥᓂᒃ ᐱᓯᒪᙱᓐᓇᑉᑕ ᑖᒃᑯᓂᖓ. 
ᑐᑭᓯᐅᒪᔪᖓ ᐃᒻᒪᖄ ᐃᑲᔪᕈᑎᒃᓴᒥᒃ ᑎᑎᖅᑲᒥᒃ 
ᑎᑎᕋᖅᓯᒪᔪᖃᖅᑑᒐᓗᐊᖅ ᐃᒻᒪᖄ ᒫᓐᓇᐅᔪᖅ ᓲᕐᓗ 
ᑮᓇᐅᔭᕐᓗ ᐊᒥᒐᖅᑎᓪᓗᒋᑦ ᐃᒻᒪᖄ ᑎᑎᖅᑲᒃᑯᑦ 
ᐃᑲᔪᕈᑎᒃᓴᒥᒃ ᑐᒃᓯᕋᖅᓯᒪᔫᒐᓗᐊᑦ ᑕᒡᕘᓇ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᔪᐊᓇᓯ. F-3−ᒦᒃᑲᑦᑕ. ᐃᓕᖅᑯᓯᓕᕆᔨᑐᖃᒃᑯᑦ 
ᑮᓇᐅᔭᓕᕆᔨᒃᑯᑦ ᑲᑎᓗᒃᑖᕐᓗᑎᑦ ᑮᓇᐅᔭᑦ 
ᐊᑭᑐᔫᑎᓂᒃ $800,000. ᐊᖏᖅᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. F-2−ᒧᑦ. 
ᐃᓕᖅᑯᓯᓕᕆᔨᑐᖃᒃᑯᑦ ᐃᑦᑕᕐᓂᓴᑦ ᑲᑎᓗᒃᑖᕐᓗᑎᑦ 
ᑮᓇᐅᔭᑦ, ᑲᑎᓗᒃᑖᕐᓗᑎᑦ $800,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᑖᒃᑯᐊ 
ᐃᓱᓕᑦᑎᐊᖅᑐᒧᑦ ᑖᒃᑯᐊ ᐃᓕᖅᑯᓯᓕᕆᔨᑐᖃᒃᑯᑦ 
ᐊᒻᒪᓗ ᐃᑦᑕᕐᓂᓴᓕᕆᔨᒃᑯᑦ ᐊᖏᖅᑐᐃᓐᓇᐅᕙᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᒃᓴᐃᑦ ᐅᑦᑯᐊᕐᕕᒃᓴᒧᑦ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ 
ᒪᓕᒐᓕᐅᖅᑏᑦ ᐊᐱᖅᓱᒍᒪᔪᓐᓇᕋᑉᓯ ᐊᒻᒪ ᐊᒻᒪᓗ 
ᑖᓐᓇ ᑐᒡᓕᕆᔭᐅᔪᖅ ᒥᓂᔅᑕᒧᑦ, ᐊᒻᒪᓗ ᑖᓐᓇ 
ᑐᑭᒧᐊᑦᑎᑦᑎᔨᐅᔪᕐᓗ. ᓯᕗᓪᓕᖅᐹᒥᓗ 
ᑕᒪᐅᙵᕆᐅᖅᖢᓂᓘᖕᒪᑦ ᐱᓗᐊᖅᑐᒥᒃ ᒥᔅ ᕼᐃᐅᔅ 
ᐊᒻᒪᓗ ᐅᑉᐱᕈᓱᒃᓯᒪᔪᖓᓪᓕ. 

ᐅᑉᓗᕈᕐᒥᑕᕐᓂᐊᓕᕋᑦᑕ ᐅᑕᖅᑭᔭᐅᖅᑰᖅᓯᒪᒐᑦᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐃᖅᓱᑦᑏ, ᐊᑏ ᑖᒃᑯᐊ ᐊᓂᑎᑕᐅᔪᓐᓇᕆᐊᓖᒃ. ᒥᔅᑕ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒻᒪᖄ, ᐱᒋᐊᖅᑎᑦᑎᕗᖓ ᑖᒃᑯᐊ 
ᐃᓱᓕᒃᑕᐅᖁᓪᓗᒋᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᓂᖅᑎᕆᔪᖃᖅᑐᑦ ᑲᑎᒪᓂᖅ ᐃᓱᓕᖁᓪᓗᒍ ᐊᒻᒪᓗ 
ᐊᐃᕙᔾᔪᑕᐅᔪᒃᓴᐅᒐᓂ. ᓈᒻᒪᒃᓴᖅᑐᐃ ᐃᓵᒡᓕᑦ? 
ᐊᑭᕋᖅᑐᖅᑐᑦ? ᐱᒋᐊᖅᑎᑦᑎᔫᑉ ᐃᓂᖅᑎᕈᑖ 
ᐊᓂᒍᖅᐳᖅ. ᑖᓐᓇ ᓂᑯᕕᓐᓂᐊᓕᖅᐳᖓ ᑖᓐᓇᓂᖅ 
ᐃᓱᓕᓐᓂᐊᕐᒪᑦ. 
 
ᐅᖃᖅᑎ: ᐅᓂᒃᑳᑦ ᑲᑎᒪᔨᑐᐃᓐᓇᐃᑦ 
ᑲᑎᒪᓚᐅᖅᑎᓪᓗᒋᑦ. ᒪᓕᒐᓕᐅᖅᑎ ᐋᖁᐊᖅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᒻᒪᑕ 
ᒪᓕᒐᒃᓴᖅ 30-ᒥᒃ ᓄᖅᑲᕈᒪᓕᖅᑐᑎᓪᓗ. ᐅᖃᖅᑏ, 
ᓅᑦᑎᒋᐊᖅᐳᖓ ᑲᑎᒪᔨᑐᐃᓐᓇᐃᑦ ᐅᓂᒃᑳᖓ 
ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᒻᒥᒃ ᕼᐊᖅᑭᑦᓯᒪᔪᖃᕐᒪᑦ. 
ᑐᒡᓕᖅᕼᐃᔪᖃᖅᐹ? ᒪᓕᒐᓕᐅᖅᑎ ᓚᐃᑦᓯᑑᓐ.  
ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ. 
ᓈᒻᒪᒃᓴᙱᑦᑐᑦ. ᐱᖁᔨᕗᖔᕈᑦ ᑲᔪᕼᐃᕗᖅ.  
 
ᐱᖓᔪᒋᓕᖅᑖᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᔪᕼᐃᓗᑕ. ᑲᑎᒪᔾᔪᑎᒃᓴᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑎᒍᒪᕗᖓ ᒪᓕᒐᕐᓄᑦ ᑲᑎᒪᔨᕋᓛᑦ 
ᑲᑎᒪᓂᐊᕐᒪᑕ 1:30-ᒥ ᑐᒃᑐ ᑲᑎᒪᕕᐊᓂ ᐊᒻᒪᓗ 
ᑲᑎᒪᓂᐊᕆᓪᓗᑎᒃ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ 
3:00-ᒥ ᓇᓄᖅ ᑲᑎᒪᕕᐊᓂ. 
 
ᑲᑎᒪᔾᔪᑎᒃᓴᑦ ᓄᕖᕝᕙ 4-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ  



ᐅᓪᓗᑐᐃᓐᓇᖅ, ᓄᕕᐱᕆ 1, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

4320 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 8 

• ᒪᓕᒐᒃᓴᖅ 26 

• ᒪᓕᒐᒃᓴᖅ 29 

• ᒪᓕᒐᒃᓴᖅ 30 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

• ᒪᓕᒐᒃᓴᖅ 33 

• ᒪᓕᒐᒃᓴᖅ 34 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᓪᓗᒍ 
ᐱᔪᓐᓇᖅᓯᑎᑕᐅᓂᕋ ᐱᒋᐊᖅᑎᑕᖅ 50 - 5(2)-ᒧᑦ, 
ᑲᑎᒪᓂᖅᐳᑦ ᓄᖅᑲᖓᓂᐊᓕᕐᒥᔪᖅ 
ᓇᒡᒐᔾᔭᐅᕈᕋᓱᐊᕐᓂᖓᓂᒃ, ᓄᕖᕝᕙ 4, 10:00-ᒥ 
ᐅᓪᓛᒃᑯᑦ.  
 
ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᖅᑐᖅ 11:47ᒥ



 

 

 


